
Siunnersuummut oqaaseqaatit 

 

Siunnersuummut oqaaseqaatit nalinginnaasut 

 

1. Aallaqqaasiut  

 

Inuit Pisinnaatitaaffiinut Kalaallit Nunaata Siunnersuisoqatigiivi  (siunnersuisoqatigiit) 1. 

januar 2013-imi pilersinneqarnerminiilli misilittagariligaat tunngavigalugit siunnersuut 

saqqummiunneqarpoq. 

 

Inuit Pisinnaatitaaffiinut Kalaallit Nunaata Siunnersuisoqatigiivi pillugit Inatsisartut 

inatsisaanni nr. 23, 3. december 2012-imeersumi manna tikillugu atuuttumi siunertaq 

tassaavoq Inuit Pisinnaatitaaffii pillugit Siunnersuisoqatigiit siunnersuisoqatigiittut 

attaviitsutut pilersinneqarnerisigut Kalaallit Nunaanni inuit pisinnaatitaaffiinik 

pitsanngorsaanissaq illersuinissarlu, ilutigisaanillu siunnersuisoqatigiit Kalaallit Nunaanni 

inuit pisinnaatitaaffii pillugit ilisimasanik piginnaasanillu nalinginnaasumik piorsaanermut 

peqataanissaat.  Inatsisip siunertaa naapertorlugu Siunnersuisoqatigiit Naalagaaffiit Peqatigiit 

Parisimi tunngavissiissutaat 20. december 1993-imeersut naapertorlugit sulissapput, taakku 

ilaatigut naalagaaffiit inuit pisinnaatitaaffiinut suliffeqarfiisa pisinnaatitaanerannut 

akisussaassuseqarnerannullu, katitigaanerannut aamma kiffaanngissuseqarnermut 

pissaanerullu assigiinngitsunut agguaanneqarsimanissaanut, suleriaatsinut il.il. tun-

ngassuteqarput. Aammattaaq inatsit tassaavoq Inuttut pisinnaatitaaffinnut Instituttimik 

oqaloqateqartarnerup suleqateqarnerullu pitsanngorsarneqarnissaanik kissaateqarnermut 

ersiutaasoq.  

 

Inuit Pisinnaatitaaffiinut Kalaallit Nunaata Siunnersuisoqatigiivi pillugit Inatsisartut inatsisaat 

nr. 23, 3. december 2012-imeersoq naapertorlugu Kalaallit Nunaanni inuit pisinnaatitaaffiinut 

siunnersuisoqatigiit suliassaraat Kalaallit Nunaanni inuit pisinnaatitaaffiisa 

siuarsarneqarnissaat illersorneqarnissaallu, annermik makku aqqutigalugit: 

1) Kalaallit Nunaanni inuit pisinnaatitaaffeqarneranni pissutsit pillugit nakkutilliinermut 
nalunaaruteqartarnermullu  peqataanerit,  

2) inuit pisinnaatitaaffiinut tunngassuteqartunik misissueqqissaarnerit ilisimatusarnikkullu 
suliat oqallisigineri,  

3) inuit pisinnaatitaaffii pillugit Inatsisartunik, Naalakkersuisunik oqartussaasunillu allanik 

aamma namminersorlutik suliaqartunik siunnersuinerit,  
4) inuit pisinnaatitaaffiinik inuiaqatigiinni sulianik ataqatigiissaarineq taakkununngalu 

naleqqiullugu ikiuunneq, 
5) inuit pisinnaatitaaffiinik ilinniartitsinermik tapersersuineq siuarsaanerlu, 
6) inuit pisinnaatitaaffii pillugit paasissutissanik siammarterinermut peqataaneq, 

7) Kalaallit Nunaanni inuit pisinnaatitaaffiisa patajaallisarneqarnissaat siunertaralugu 
ingerlatassanik siunnersuuteqarneq, aamma 

8) Kalaallit Nunaanni inuit pisinnaatitaaffiinut tunngassuteqartunik maannamut suliaasarsi-
masut ingerlanerisa nalilersornerat  

Aammattaaq Inuit Pisinnaatitaaffiinut Kalaallit Nunaata Siunnersuisoqatigiivisa suliassaasa 
inatsisitigut aalajangersagaasut ilagivaat ilaasortamik ilaannik Inuttut pisinnaatitaaffinnut 

Instituttimut ilaasortaasussamik toqqaanissaq. 
 

Inuit Pisinnaatitaaffiinut Kalaallit Nunaata Siunnersuisoqatigiivi pillugit Inatsisartut 

inatsisaanni nr. 23, 3. december 2012-imeersup nassataraa, siunnersuisoqatigiinnut ilaasortat 

kattuffinnit, pisortat suliffeqarfiutaannit, peqatigiiffinnit kiisalu pisortani oqartussaasunit inuit 

pisinnaatitaaffiinik suliaqartunit toqqarneqarlutik katitigaassammata, siunnersuisoqatigiinnut 

peqataaneq nammineq piumassuseq malillugu aningaasarsiaqaranilu pisassammat aamma 

taamaallaat inuiaqatigiinni inuinnaat soqutigisaqaqatigiiffiinit aamma pisortat 

suliffeqarfiutaannit ilaasortat toqqarneqarsimasut taasisinnaatitaassasut qinigaasinnaallutillu. 

Aammattaaq inatsimmi aalajangersarneqarpoq, siunnersuisoqatigiit nammineerlutik 

suleriaasissartik aalajangersartassagaat ikinnerpaamillu ukiumut marloriarluni 

ataatsimiittoqartassasoq. 

 

Inuit pisinnaatitaaffiisigut inissisimaneq ineriartornerlu Kalaallit Nunaanni annertusiartuin-

nartumik alaatsinaanneqalerpoq. Suliamik malitsigisaannik siunnersuisoqatigiit ilaatigut Ka-

laallit Nunaanni inuit pisinnaatitaaffiisigut pissutsit pillugit nakkutilliinermi nalunaarusiortar-

nermilu peqataasarnerat immikkut inissisimasuuvoq, pissutsit Kalaallit Nunaanni inuit pisin-

naatitaaffiisigut ineriartornermut tunngasut siunnersuisoqatigiit suliassat inatsisitigut 

aalajangersakkat naapertorlugit oqallisigineqartarlutillu pissuseqarfigineqartarlutik. 

 

Siunnersuisoqatigiit Kalaallit Nunaanni inuit pisinnaatitaaffii pillugit ilisimasatigut 

piginnaasatigullu nalinginnaasumik piorsaanermut peqataanissaq pillugu siunnersuisoqatigiit 

anguniagaat qanoq annertutigisumik anguneqarsimanerinik avataaniit misissueqqullugu 

misissuisarfik Als Research 2016-imi Naalakkersuisunit qinnuigineqarpoq, tassunga Inuit 

Pisinnaatitaaffii pillugit Kalaallit Nunaata Siunnersuisoqatigiivi pillugit Inatsisartut inatsisaat 

nr. 23, 3. december 2012-imeersukkut siunnersuisoqatigiit suliassanik 

suliassiissutigineqarsimasunik qanoq annertutigisumik isumaginninnersut ilanngullugu.  

 

Inuit Pisinnaatitaaffiinut Kalaallit Nunaata Siunnersuisoqatigiivi pillugit Inatsisartut 

inatsisaanni nr. 23, 3. december 2012-imeersumi § 8, imm. 3-mut innersuussillutik siun-

nersuisoqatigiit 2017-imi nalunaarusiaqarput, siunnersuisoqatigiinnik suliaanillu allatut 

aaqqissuisinnaaneq siunertaralugu, tassani siunnersuisoqatigiit ingerlatsinerat siunertaallu 

nalilersorneqarput.  

 

Siunnersuisoqatigiit 2017-imi nalilersuinerat 2016-imi avataaneersut nalilersuinerannut 

ilassutaavoq.  Nalilersuinerit marluullutik siunertamut naapertuutinngitsunik 

unamminartunillu assigiinnik arlalinnik isumaqatigiillutik uparuaapput, tassunga ilanngullugit 

assersuutigalugu Siunnersuisoqatigiinni ilaasortat taarsersortarnissaat, ataatsimiinnerni 

peqataasarnerit kiisalu siunnersuisoqatigiit inuttalersugaanerat, aamma suliassanik 

inatsisitigut aalajangersakkanik siunnersuisoqatigiit isumaginninnerannik pitsanngorsaanissaq 

siunertaralugu arlalinnik kaammattuuteqarluni. 

 

Inatsisartut inatsisissaattut siunnersuut manna Inuit Pisinnaatitaaffii pillugit Siun-

nersuisoqatigiinnut sinaakkusiussat pitsaanerusut erseqqinnerusullu pilersinneqarnissaat siu-

nertaralugu saqqummiunneqarpoq, taamaalilluni siunnersuisoqatigiit Kalaallit Nunaanni inuit 

pisinnaatitaaffiini annertunerusumik pitsanngorsaasinnaallutik. 

 

Inatsisartut inatsisaannik manna tikillugu atuuttumik annertuumik allannguisoqarnissaa 

pineqarmat, tassunga ilanngullugit siunnersuisoqatigiit katitigaanerat, siunnersuisoqatigiinni 

ilaasortassanik toqqaanissamut periutsit, allattoqarfiup sulineranut, aamma 

siunnersuisoqatigiit suliassaannut inatsisitigut aalajangersakkanut tunngasut, Inatsisartut 

inatsisissaatut siunnersuut nutaaq saqqummiunneqarpoq, taamaalilluni Inuit Pisinnaatitaaffii 

pillugit Siunnersuisoqatigiit pillugit Inatsisartut inatsisaat ataatsimoortutut, paasiuminartutut 

nutarterneqarsimasutullu saqqummersinnaaqqullugu. 

 

2. Siunnersuutip imarisai pingaarnerit 

 

2.1 Namminerisamik allattoqarfeqarneq namminerisaminillu missingersuutitigut pisinnaati-

taaneq 

 

Siunnersuisoqatigiit sulinerannik 2016-imi avataaneersut nalilersuinerisa aamma 

suliffeqarfiup iluani suliassanik isumaginninneq pillugu 2017-imi nalilersuinerup 

kaammattuutigaat tulluassasoq siunnersuisoqatigiit namminerisaminnik allattoqarfimmik 

ingerlataqalerpata.  Kaammattuutit nanginnerattut siunnersuutigineqarpoq 

siunnersuisoqatigiinnik aamma siunnersuisoqatigiit siulittaasoqarfiannik sullissisinnaasumik 

siunnersuisoqatigiit namminerisaminnik allattoqarfeqalissasut, aamma siunnersuisoqatigiit 

namminerisaminnik missingersuutitigut oqartussaaffeqalissasut.  

 

Naalagaaffiit Peqatigiit Parisimi tunngavissiissutaat 20. december 1993-imeersut 

tunngavigalugit siunnersuisoqatigiit kiffaanngissuseqarlutik sulisussaanerat,  allattoqarfiup 

manna tikillugu Naalakkersuisunit allatseqartitsinikkut ikiorserneqarluni inissisimanerata 

qularnarsisippaa. Allattoqarfiup qitiusumik allaffissuarmi inissisimanera tulluartuusi-

manngilaq. Tamanna suliassat suliarineqartarnerinut naleqqiullugu malittariillutik 

siunnersuisoqatigiit, siulittaasoqarfiup aamma suliassaqarfimmi akissussaasup 

naalakkersuisoqarfiup inissisimanerisa, suliassanut, piginnaatitaaffinnut, akisussaaffinnut il.il. 

nalorninermik pilersitsisimavoq.  

 

Namminerisamik allattoqarfeqarnerup ilaatigut siunnersuisoqatigiit ulluinnarni sulineranni 

ataqatigiinneq annertusisissagaa, ilaatigut suliassat erseqqinnerulernerannut peqataassasoq 

ilaatigullu Naalakkersuisuniit kiffaanngissuseqarneq annertusissagaa nalilerneqarpoq.  

Aammattaaq namminerisamik allattoqarfeqarneq siunnersuisoqatigiit allattoqarfeqarnikkut 

sulinerat nukittunerulersissagaa, assersuutigalugu suliassat inatsisitigut aalajangersarneqartut 

siunnersuisoqatigiit pingaarnersiuinerannut siunnerfilerneqarsinnaasumik tunngaviit 

ataatsimoortut nukittuullu qulakkeerneqarnissaat siunertaralugu inatsisilerinikkut, allaffissor-

nikkut aamma/imaluunniit attaveqaqatigiinnikkut piginnaasat nalilerneqarpoq, matumani 

assersuutigalugit siunnersuisoqatigiinni ilaasortassanik inassuteqaateqarnissaq pillugu siun-

nersuisoqatigiit nalunaartarnerat  ilanngullugit.  

 

Siunnersuisoqatigiit ingerlanneqarnerannut aamma suliassanut inatsisitigut 

aalajangersarneqartunut aningaasartuutit paasiuminartuunissaat pitsaanerulersinniarlugu 

siunnersuutigineqarpoq Inuit Pisinnaatitaaffii pillugit Siunnersuisoqatigiit missingersuutitigut 

namminerisaminnik oqartussaaffilerneqassasut, soorlu aamma siunnersuutigineqartoq 

siunnersuisoqatigiit ukiut tamaasa ukiumoortumik naatsorsuusiortassasut, kukkunersiuisumit 

akuerisaasumit kukkunersiorneqartartussaasunik, kiisalu ukiumi qaangiuttumi 

siunnersuisoqatigiit suliarisimasaannik allaaserinnittumik naliliisumillu nalunaarusiortassasut. 

Tassani nalunaajarneqassapput suliniutit suut inuit pisinnaatitaaffiinut tunngasuni 

aallartinneqartussatut pilersaarutaanersut, kiisalu suliatigut attuumassuteqartut paasissutissat 

allat. 

 

Siunnersuutigineqarpoq siunnersuisoqatigiit, Nunatta Karsianit tapiissutit saniatigut, siun-

nersuisoqatigiit sulinerisa pitsanngortinnissaa kiisalu suliassat inatsisitigut 

aalajangersarneqartut iluanni Siunnersuisoqatigiinnut isertitaqarnermik 

kinguneqarsinnaasunik suliaqartalernissaq siunertaralugu pisortaniit, namminersortuniit, 

peqatigiiffinnit, suliffeqarfinniit il.il. aningaasanik qinnuteqarsinnaanermut 

piginnaatinneqassasut. 

 

Siunnersuisoqatigiit ukiumut nalunaarutaat ukiumullu naatsorsuutaat nittartakkaminni 

tamanut saqqummiuttassagaat siunnersuutigineqarpoq, ilaatigut siunnersuisoqatigiit 

innuttaasunut erseqqinnerulernissaat kiisalu siunnersuisoqatigiit sulinera aamma Nunatta 

Karsianit tapiissutinik atuisarnerat imaluunniit pisortanit namminersortunilluunniit allanit 

tapiissutisisarneq pillugu ammasumik pissuseqarnerup annertusinissaa siunertaralugu.   

 

2.2 Siunnersuisoqatigiinni ilaasortat amerlassusiisa katitigaanerisalu kiisalu ilaasortassanik 

toqqaasarnermi suleriaatsip allanngortinneri 

 

Inatsisartut inatsisaat atuuttoq malillugu siunnersuisoqatigiit ilaasortaqassapput inuiaqatigiinni 

suleqatigiiffinnit, suliffeqarfinnit pisortat suliffiutaannit attaviitsunit 

soqutigisaqaqatigiiffinnillu 15-inik erseqqissumik taagorneqartunik, inuit pisinnaatitaaffiisigut 

soqutigisanik sinniisuusunik.     

 

Siunnersuisoqatigiinni ilaasortassanik toqqaasarneq pillugu suleriaaseq paasineqarpoq tullu-

anngitsoq, ilaatigut peqatigiiffiit, suleqatigiiffiit oqartussallu ilaasortanik kikkunnik 

toqqaasinnaanerat pillugu piumasaqaatit Inatsisartut inatsisaannit erseqqissumik 

allassimanngimmata. Siunnersuisoqatigiinni ilaasortat isumaqarput tamanna peqatigiiffiit, 

suleqatigiiffiit il.il. nutaat Siunnersuisoqatigiinni ilaasortanngorsinnaanerinut killiliisoq.  

Inatsisartut inatsisaata manna tikillugu atuuttup taamaalilluni peqatigiiffiit, suleqatigiiffiit il.il. 

atiisa allanngorsinnaaneri, atorunnaarsinneqarsinnaaneri, katitinneqarsinnaaneri il.il. 

imaluunniit suleqatigiiffiit peqatigiiffiilluunniit nutaat takkussinnaaneri sillimaffiginngilai.   

 

Sulinermi aamma paasineqarpoq siunnersuisoqatigiinni ilaasortarpassuit siunnersuisoqatigiit 

aalajangiisinnaassusiannut aamma nalinginnaasumik isumaqatigiinnissamut taamaalillunilu 

suliassanut inatsisitigut aalajangersarneqartunut naleqqiullugu kinguneqarluartumik 

iliuuseqarsinnaanermut ajornartorsiutaasut. Ilaasortassanik toqqaanissaq pillugu 

malittarisassat ilaatigut malitsigisaattut siunnersuisoqatigiit pilersinneqarmatali 

siunnersuisoqatigiinni ilaasortat allanut naleqqiullutik annertuumik taarserarneqartarsimapput, 

suleqatigiiffiit ilai ilaasortaminnik ukiup affakkaartumik taarsiisarsimallutik, tamatumalu 

siunnersuisoqatigiit ilisimasanik ineriartortitsinissaanut ataqatigiissuseqarnissaanullu 

sanngiillisinneqarsimallutik. 

 

Manna tikillugu Inatsisartut inatsisaat atuuttoq malillugu peqatigiiffiit, suleqatigiiffiit oqartus-

sallu arlallit Inuit Pisinnaatitaaffii pillugit Siunnersuisoqatigiinnut ilaasortassamik ataatsimik 

tamarmik immikkut toqqaanissamut pisussaaffeqarput.  Taamatut toqqaasarnermik 

suleriaaseqarneq allanngortinneqassasoq siunnersuutigineqarpoq, taamaalilluni taarsiullugu 

inuit pisinnaatitaaffiinut tunngasunik soqutigisaqartuniit inassuteqartoqarneratigut Inatsisartut  

tassaassallutik Siunnersuisoqatigiinni ilaasortassanik toqqaasartussat, taamaalillunilu 

ilaasortassatut inassutigineqartut affaat, siunnersuisoqatigiinni inatsisitigut aalajangikkanik 

inuit pisinnaatitaaffiinut tunngatillugu soqutigisanik aalajangersimasumik isumaginnittus-

sanngorlutik. Tamatumunnga atatillugu aammattaaq siunnersuutigineqarpoq, siun-

nersuisoqatigiit pisussaaffigissagaat, nalunaaruteqarnermikkut aamma siunnersuisoqatigiit nit-

tartagaatigut, kattuffiit, peqatigiiffiit, suliffeqarfiit il.il. Inuit Pisinnaatitaaffii pillugit Siun-

nersuisoqatigiinnut ilaasortassanik inaassuteqarsinnaanerisa nalunaarutiginissaannut. 

 

Siunnersuutigineqarpoq siunnersuisoqatigiinni ilaasortat amerlassusii maannakkut 15-init 

ilaasortanut 13-inut ikilisinneqassasut.  Ilaasortat ikinnerusut ukiumut ikinnerpaamik 

marloriarlutik ataatsimiittarnissamit akulikinnerusumik ataatsimiittarnissamut periarfis-

saqalissasut nalilerneqarpoq, soorlu Inatsisartut inatsisaanni tamanna suli 

aalajangersarneqartoq. 

 

Siunnersuisoqatigiinni ilaasortanit 13-iusunut siunnersuutigineqarpoq Meeqqat Illersuisuat, 

Inuit innarluutillit Illersuisuat aamma Naligiissitaanermut siunnersuisoqatigiit siulittaasuat 

siunnersuisoqatigiinni aalajangersimasumik ilaasortaasassasut. Ilaasortat aalajangersimasut 

taakku 3 meeqqanut inuusuttunullu, inunnullu innarluutilinnik aamma naligiissitaanermut 

tunngasunut pisinnaatitaaffinnik soqutigisanillu isumaginnittuupput, inuit pisinnaatitaaffiinik 

isiginninnermik annertuumik soqutigisaqartuullutik.    

Siunnersuutigineqarpoq aalajangersimasumik ilaasortat 3 saniatigut, Inatsisartut Inuit 

Pisinnaatitaaffii pillugit Siunnersuisoqatigiinnut ilaasortanik 10-nik toqqaassasut, kattuffiit, 

peqatigiiffiit, suliffeqarfiit il.il. inassuteqareernerisa kingorna. Ilaasortanit 10-nit taak-

kunannga:  

1)  Ilaasortaq 1 meeqqat inuusuttullu pillugit NGO-tut sulissuteqartut sinnerlugit peqataati-

taassaaq,  

2)  Ilaasortaq 1 inuit innarluutillit pillugit NGO-tut sulissuteqartut sinnerlugit 

peqataatitaassaaq,  

3)  Ilaasortaq 1 eqqartuussiviit inatsisitigullu isumannaatsuunissamik suliaqartut sinnerlugit 

peqataatitaassaaq, 

4)  Ilaasortaq 1 ilinniartitaaneq ilisimatusarnerlu sinnerlugit peqataatitaassaaq,  

5)  Ilaasortaq 1 nunap inoqqaavisa pisinnaatitaaffiisa iluanni NGO sinnerlugu 

peqataatitaassaaq, aamma 

6) Ilaasortat allat 5 inuit pisinnaatitaaffiinik soqutigisallit sinnerlugit peqataassapput.  

 

Taamaalilluni siunnersuisoqatigiinni katillugit 13-inik taasisinnaatitaasunik ilaasortaqalissaaq.  

Taamaalillutik inuit pisinnaatitaaffii soqutigisaallu inuiaqatigiinni annertuumik 

tamatigoortumillu Siunnersuisoqatigiinni sinniisoqalissasut naliliisoqarpoq. 

 

Siunnersuisoqatigiit katitigaanerisa allanngortinneqarnissaanik siunnersuutigineqartumi 

siunertaavoq eqaannerusumik ingerlaavarnerusumillu toqqaanermi suleriuseqarnissaq, inuit 

pisinnaatitaaffiinut tunngasuni ingerlatsisunik naapertuuttunik maannalu suliaqartunik 

sinniisoqarnissaannik qulakkeerinnittussamik. Ilutigisaanik siunnersuisoqatigiinni ilaasortat 

amerlassusii ikilisinneqassapput, tamatumani siunnersuisoqatigiit sulinerminni 

ingerlalluarnerunissaannut iluaqutaanissaa siunertarineqarluni. 

 

Inuit Pisinnaatitaaffii pillugit Siunnersuisoqatigiit namminneerlutik ilaasortat akornannit 

siulittaasussaminnik toqqaasarnissaat siunnersuummi ingerlateqqinneqarpoq 

Siunnersuisoqatigiinni ilaasortat aalajangersimasut 3, tassa Meeqqat Illersuisuat, Inuit 

innarluutillit Illersuisuat aamma Naligiissitaanermut Siunnersuisoqatigiit siulittaasuat, 

siunnersuisoqatigiinni siulittaasussatut toqqarneqarsinnaassanngitsut siunnersuutigineqarpoq.  

Taamaalilluni ilaasortat pineqartut marloqiusamik suliaqarnissaat pinngitsoortinniarneqarpoq, 

tamanna suliffeqarfimminni suliaasa siunnersuisoqatigiinnilu suliaasa sunnerneqarnissaannik 

kinguneqarsinnaammat. Aammattaaq allattoqarfiit tamarmik immikkut, aalajangersimasumik 

ilaasortaatitamik siunnersuisoqatigiinni siulittaasuuffeqarnerani, siunnersuisoqatigiit 

allattoqarfiata suliassaanik suliaqartussatut inissinnissaasa pinngitsoortinneqarnissaa 

qulakkeerneqarpoq. 

 

Siulittaasup tullissaanik toqqaasarneq Inatsisartut inatsisissaattut siunnersuummit 

peerneqassasoq siunnersuutigineqarpoq, tassa siulittaasup tulliatut inissisimaffik 

nalinginnaasumik erseqqinngitsoq paasineqarmat.  Siunnersuisoqatigiit suleriaatsiminni 

siulittaasup tullersortissaanik ataatsimik amerlanernilluunniit toqqaanissaminnut 

periarfissaqarput, tamanna siunnersuisoqatigiinnit kissaatigineqarpat, soorlu aamma 

siunnersuisoqatigiit siulittaasup tullersortaata sulinissaanik suliassaanillu  

allaaserisaqarnissamik aamma siulittaasup aamma siulittaasup tullersortaata akornanni 

suliassat agguarneqarnissaannik aalajangersaasinnaasut. 

 

Inuit Pisinnaatitaaffii pillugit Siunnersuisoqatigiinni siulittaasoq sulinermini 

akissarsiaqartinneqassasoq siunnersuutigineqarpoq, tassani tunngavigineqarpoq, siulittaasutut 

inissisimanermi naatsorsuutigisariaqartoq annikinngitsumik suliassaqarnissaq. Inuit 

Pisinnaatitaaffii pillugit Siunnersuisoqatigiinni ilaasortat sinnerinut atatillugu nammineq 

piumassuseq naapertorlugu peqataanerussasoq akissarsiaqaataassanngitsorlu 

ingerlateqqinneqarpoq. 

 

Inuit Pisinnaatitaaffii pillugit Siunnersuisoqatigiinnut tunngatillugu naalakkersuisoqarfik 

akisussaasoq, kommuninit peqataatitaq aamma Inuttut pisinnaatitaaffinnut Institutti 

ataatsimiinnerni aggersitatut peqataasinnaasut siunnersuutigineqarpoq.  Tamatuma kinguneraa 

oqartussat pisortallu suliffiutai pineqartut oqaaseqarsinnaatitaallutik, kisiannili 

taasisinnaatitaanatik siunnersuisoqatigiit ataatsimiinneranni peqataasinnaasut.  Piviusumik 

tamatuma kinguneraa oqartussat pisortallu suliffiutaat eqqaaneqartut siunnersuisoqatigiit 

ataatsimiinnerannut ilanngussisinnaasut, assersuutigalugu siunnersuisoqatigiit suliassaannut 

inatsisitigut aalajangersakkanut attuumassuteqartunik isummernissamut tunngavissianik 

siunnersuusiornikkut aamma siunnersuisoqatigiit oqallinneranni peqataanermikkut kiisalu 

siunnersuisoqatigiit ataatsimiinneranni taakkulu akornanni sulianut tunngasuni ilisimasatigut 

ilanngussisarnikkut, tamanna siunnersuisoqatigiinni ilaasortanit ujartorneqassappat. 

 

Inatsisartut Ombudsmandiat siunnersuisoqatigiinni ilaasortatut toq-

qarneqarsinnaajunnaassasoq siunnersuutigineqarpoq.  Tamanna Ombudsmandip 

siunnersuisoqatigiinni issiarusunnani kissaateqarsimaneranut atatillugu isigineqassaaq, 

siunnersuisoqatigiit ingerlatsivinni oqartussatut isigineqarsinnaanerat taamaattumillu 

Ombudsmandip sulineranut ilaasinnaanera innersuussutigalugu.  Ombudsmandi isumaqarpoq 

siunnersuisoqatigiinni ilaasortaaneq Ombudsmandip siunnersuisoqatigiinni sulineranut 

naleqqiullugu Ombudsmandip illuinnaasiunnginnera pillugu nalornissutaalersinnaasoq. 

 

Siunnersuutigineqarpoq peqatigiiffiit, suleqatigiiffiit oqartussallu allat, tassunga ilanngullugu 

Ombudsmandi, siunnersuisoqatigiit ataatsimiinneranni peqataasinnaanerat pillugu siun-

nersuisoqatigiit suli aalajangiisinnaassasut.  Siunnersuisoqatigiit ataatsimiinneranni 

peqataaneq oqaaseqarsinnaatitaalluni imaluunniit oqaaseqarsinnaatitaanani pissanersoq siun-

nersuisoqatigiit nammineq aalajangissavaat.  Siunnersuisoqatigiit aamma aalajangiisinnaapput 

ataatsimiinnerit tamanut ammasuussasut. 

 

Inuit Pisinnaatitaaffii pillugit Siunnersuisoqatigiinni misilittakkat ilisimasallu naammattumik 

annertussusilimmik pilersikkiartorneqarnissaat qularnaarumallugu siunnersuutigineqarpoq si-

unnersuisoqatigiinni ilaasortat ukiunut 4-nut toqqarneqartassasut ataasiarlunilu toqqaaqqit-

toqarsinnaasoq, tassa imaappoq ilaasortat sivisunerpaamik siunnersuisoqatigiinni ukiuni 8-ni 

ilaasortaasinnaasut, tamatumalu kingorna nukiit nutaat isertinneqarlutik.  Ilaasortat piffissami 

toqqaaffimminni ukiuni 4-ni tamani ilaasortaassapput, ilaasortap siunnersuisoqatigiinnit ani-

nissaq toqqarsimanngippagu, tamatumalu kingorna ilaasortap anisup piffissaanut sinnerut-

tumik ilaasortassamik nutaamik Inatsisartut toqqaassallutik.  Inatsisartut ukiut allortarlugit 

siunnersuisoqatigiinni ilaasortat affaannik toqqaasarnissaat siunertaavoq, taamaalilluni siun-

nersuisoqatigiit, sivikinnerpaamik ukiuni 2-ni ilaasortaasimasunik misilittagalinnik tamatigut 

ilaasortaqarsinnaaqqullugit.  Siunnersuisoqatigiinni misilittagallit ilaasortallu nutaat taamatut 

kaaviiaarnissat qulakkeerniarlugu siunnersuutigineqarpoq, piffissap suliffiusussap naanissaa 

sioqqullugu siunnersuisoqatigiinnit anisoq sinnerlugu ilaasortat toqqarneqartut taamaallaat 

ilaasortap anisup suliffissaani sinneruttumi sulissasut.  Taamaalilluni qularnaarneqassaaq 

Inatsisartut ukioq allortarlugu ilaasortatut toqqarneqarsinnaatitaasut affaannik 

siunnersuisoqatigiinnut ukiuni 4-ni atuuttussatut toqqaasinnaanerat, ilaasortallu 

toqqarneqarsinnaatitaasut affaat minnerpaamik ukiunik 2-nik siunnersuisoqatigiinni 

sulinermik misilittagaqartuunissaat. 

 

2.3 Siunnersuisoqatigiit suliassaannut inatsisitigut aalajangersarneqartunut erseqqissaaneq 

 

Inuit Pisinnaatitaaffii pillugit Siunnersuisoqatigiit inuiaqatigiinni kalaallini inuit 

pisinnaatitaaffiisigut unamminartut oqallisiginissaat aamma Inuttut pisinnaatitaaffinnut 

Instituttimut ingerlassassanik siunnersuuteqartarnissaq suliassarigaat siunnersuummi 

erseqqissarneqarpoq. Siunnersuut naapertorlugu Siunnersuisoqatigiit pisinnaatitaaffigiuarpaat, 

pisussaaffiginaguli, Inuit Pisinnaatitaaffiinut Kalaallit Nunaata Siunnersuisoqatigiivi pillugit 

Inatsisartut inatsisaanni nr. 23, 3. december 2012-imeersumi Siunnersuisoqatigiit suliassaattut 

aalajangersarneqarsimasut assinginik namminneerlutik namminnerlu suliniuteqarnermikkut  

ingerlatassanik ingerlatsisarnissaq.  Tassuunakkut erseqqissarneqarpoq Inuit Pisinnaatitaaffii 

pillugit Siunnersuisoqatigiit nunami inuit pisinnaatitaaffiinut suliffeqarfittut suliassanik 

suliaqarnissaat ilimagineqanngitsoq, kisiannili Kalaallit Nunaanni pissutsinik 

ilisimasaqarnertik tunngavigalugu annertunerusumik Inuttut pisinnaatitaaffinnut Instituttimut 

naleqqiullugu tapertaasutut inissisimanissaat takorloorneqartoq, taakkumi tassaammata 

suliffeqarfittut periaatitigullu inuit pisinnaatitaaffiinik suliaqarnermik ilisimasaqartut. 

 

2.4 Soqutiginnitsit ukiumoortumik ataatsimiittarnissaat pillugu piumasaqaat  

 

Siunnersuutigineqarpoq pisortani oqartussanik attuumassuteqartunik ukiukkaartumik ataatsi-

meeqateqartoqartassasoq, tassunga ilanngullugit Inatsisartut Ombudsmandiat, pisortat nammi-

nersortullu, suleqatigiiffiit peqatigiiffillu il.il. kiisalu inuit pisinnaatitaaffiinut tunngasuni so-

qutigisaqartut allat.  Siunnersuisoqatigiit sulinerannut ilanngussaqartarnissamut 

ingerlataqartut arlalissuit taamaalillutik periarfissinneqassasut nalilerneqarpoq, taamaalilluni 

siunnersuisoqatigiit akuersaarneqarnerulernerata kiisalu siunnersuisoqatigiit sulinerat pillugu 

soqutiginninnerup annertunerulernissaa naatsorsuutigineqarluni. 

3. Pisortanut aningaasatigut allaffissornikkullu sunniutissai 

Siunnersuut kommuninut aningaasaqarnikkut allaffissornikkulluunniit kinguneqassasoq 

naatsorsuutigineqanngilaq.  

 

Siunnersuutip malitsigisaanik siunnersuisoqatigiit allattoqarnikkut sullinneqarnerat Isumagin-

ninnermut, Ilaqutariinnermut, Naligiissitaanermut Inatsisinillu Atuutsitsinermut Naalak-

kersuisoqarfimmit isumagineqarunnaassaaq, tamatumalu malitsigisaanik naalakkersuisoqar-

fiup iluani nukiit sapaatip-akunneranut akunnerit 3-8 allanut atorneqarsinnaalissallutik.  

 

Inatsisartut 2018-imut Aningaasanut inatsisissamut siunnersuutaanni siunnersuisoqatigiinnut 

912.000 kr.-it ukiunilu missingersuusiorfiusuni 2019, 2020 aamma 2021-imi 900.000 kr.-it ta-

piissutitut aningaasaliissutitut immikkoortinneqarsimapput Inuit Pisinnaatitaaffii pillugit Siun-

nersuisoqatigiit Kalaallit Nunaanni inuit pisinnaatitaaffii pillugit ilisimasanik piginnaasanillu 

annertusaallutik suliaqarnissamut periarfissaqarnissaat qulakkeerneqassalluni. Aningaasaliis-

sutitigut matussuserneqassapput pikkorissaanernut ataatsimiititsinernullu, taakkununnga ilan-

ngullugit ininik attartornernut, oqaluttaanermut nutserinermullu aningaasartuutit.  Aningaasa-

liissutitigut aamma matussuserneqassapput suliniutinut arlalinnut aningaasartuutit, taak-

kununnga ilanngullugit soorlu paasisitsiniaanermut, ussassaarinermut, ataatsimeersuarnernut, 

ilinniusianik nalunaarusianillu il.il. saqqummersitsinernut aningaasartuutit. Kiisalu aningaasa-

liissutitigut matussuserneqassapput angalanerujunnartut, taakkununnga ilanngullugit siun-

nersuisoqatigiit Inuttut pisinnaatitaaffinnut Instituttip siulersuisuinut ilaasortaatitaata 

angalaneri aamma siunnersuisoqatigiinnut ilaasortat angalaneri ullormusiaallu siulittaasullu 

akissarsiai. 

 

Inuit Pisinnaatitaaffii pillugit Siunnersuisoqatigiit namminerisaminnik allattoqarfeqalernissaat 

pillugu siunnersuut ukiup affaa sulisumik 125.000 – 250.000 kr.-nik naleqartumik 

allattoqarfimmi ikiuuttussamik atorfinitsitsinissamut aningaasartuuteqarnermik 

kinguneqassasoq naatsorsuutigineqarpoq. Taakkununnga ilanngutissapput allattoqarfiup 

allaffianut aningaasartuutit.  Allattoqarnermut aningaasartuutit immikkut tapiissutitut 

aningaasaliissutit immikkoortitat iluani aningaasalersorneqassasoq ilimagineqarpoq. 

Ilutigisaanik naatsorsuutigineqarpoq siunnersuisoqatigiit siunnersortinut avataaneersunut 

aningaasartuutitigut sipaaruteqarsinnaassasut, tassa naatsorsuutigisariaqarmat 

siunnersuisoqatigiit namminerisamik allattoqarfeqarnikkut ikiorneqarnerat 

siunnersuisoqatigiillu pilersinneqarnerminniilli nalinginnaasumik misilittakkatigut 

katersinerat siunnersortimik avataaneersumik pisariaqartitsiffiunngitsumik suliassanik 

inatsisitigut aalajangersarneqartunik amerlanerusunik kivitsisinnaalissasoq.   

 

Inuit Pisinnaatitaaffii pillugit Siunnersuisoqatigiit sulinerannik avataaneersut 2016-imi nali-

liinerannit takuneqarsinnaavoq siunnersortinut avataaneersunut 2015-imi aningaasartuutit 

siunnersuisoqatigiit aningaasartuutaasa tamarmiusut 65 %-iannik annertussuseqartut, 2013-mi 

aamma 2014-imi aningaasartuutit siunnersuisoqatigiit aningaasartuutaasa tamarmiusut 40 

aamma 43 %-iannik annertussuseqarlutik.  Siunnersortinut avataaneersunut aningaasartuutilli 

siunnersuisoqatigiit piffissami 2014-2015-imi sulinerat Naalagaaffiit Peqatigiit 

nunarsuarmioqatigiinnut nalliuteqqittartumik naliliisarnerannut (UPR) Kalaallit Nunaanni 

pissutsit pillugit nalunaaruterpassuarnit sunnerneqarsimapput, taakku ukiut sisamakkaarlugit 

tallimakkaarlugillu pisarlutik. Nunarsuaq tamakkerlugu nalliuteqqittartumik naliliisarnerni 

Naalagaaffiit Peqatigiinni naalagaaffiit ilaasortaasut tamarmik naligiillutik nunami 

pineqartumi inuit pisinnaatitaaffiisigut inissisimaneq tamarmiusoq pillugu 

nalunaarusiortussaapput.  Tassunga atatillugu siunnersuisoqatigiit, pingaartumik 2015-ip 

ukiup affaani siullermi, Siunnersuisoqatigiinni piffissamik nukinnillu atuiffiusunik 

ilanngussanut arlalinnut suliaqarfiusimavoq, taakku suliassanut inatsisitigut 

aalajangersarneqartunut allanut atorneqarsimasinnaagaluarlutik. 

 

Aningaasanut inatsisissatut siunnersuummi ileqquusumik missingersuutit ataasiakkaat allaase-

rineqarnerinut missingersuutinut ilanngussassamik suliaqartoqarsimavoq, tassunga ilan-

ngullugu ukiumi sulisut allaaserineri kiisalu allattoqarfimmi sulinermut akissarsiatigut aamma 

allaffimmut aningaasartuutit. 

 

4. Inuussutissarsiutinik ingerlataqartunut aningaasatigut allaffissornikkullu sunniutissai 

Siunnersuut inuussutissarsiutinik ingerlataqartunut namminersortunut toqqaannartumik 

aningaasaqarnikkut allaffissornikkulluunniit sunniuteqarnissaa naatsorsuutigineqanngilaq, 

kisiannili inuit pisinnaatitaaffiinik inuussutissarsiutinik ingerlataqartut namminersortut 

eqqortitsinissaannik annertunerusumik isiginninnissaq naatsorsuutigisariaqarluni.  

 

5. Avatangiisinut, pinngortitamut inuillu peqqissusiannut sunniutissai 

Siunnersuut avatangiisinut, pinngortitamut imaluunniit inuit peqqissusiannut 

sunniuteqassasoq naatsorsuutigineqanngilaq. 

 

6. Innuttaasunut sunniutissai 

Siunnersuut inuit pisinnaatitaaffii pillugit innuttaasuni annertunerusumik 

paasisimasaqalernermik pilersitsissasoq taamaalillunilu Kalaallit Nunaanni inuit 

pisinnaatitaaffiisa ataqqineqarnerisa annertusinissaannut kiisalu pitsaaninngornissaannut 

illersorneqarnissaannullu sunniuteqassasoq naatsorsuutigineqarpoq. 

 

7. Sunniutissai pingaarutillit allat 

Siunnersuutip pingaarutilinnik allanik sunniuteqarnissaa naatsorsuutigineqanngilaq. 

 

8. Oqartussanik kattuffinnik il.il. tusarniaaneq 

Siunnersuut piffissami 14. november 2017 – 11. december 2017-imi tusarniutigineqarpoq.  

Tamatuma saniatigut siunnersuut tusarniaanerni nittartakkakkut tamanut saqqummiunneqar-

poq.  Tusarniaaneq pillugu allakkiaq ilanngunneqarpoq. 

 

Siunnersuut ukununnga tusarniutigineqarpoq: 

Naalakkersuisut Siulittaasuata Naalakkersuisoqarfia, Aningaasaqarnermut 

Naalakkersuisoqarfik, Aatsitassanut Naalakkersuisoqarfik, Kommuninut, Nunaqarfinnut, 

Isorliunerusunut, Attaveqaqatigiinnermut Ineqarnermullu Naalakkersuisoqarfik,  

Aalisarnermut Piniarnermullu Naalakkersuisoqarfik, Inuussutissarsiornermut, 

Suliffeqarnermut, Niuernermut Nukissiuuteqarnermullu Naalakkersuisoqarfik, Peqqissutsimut 

Naalakkersuisoqarfik, Ilinniartitaanermut, Kultureqarnermut, Ilisimatusarnermut 

Ilageeqarnermullu Naalakkersuisoqarfik, Namminiilivinnermut, Nunanut Allanut 

Nunalerinermullu Naalakkersuisoqarfik, Inatsisartut Ombudsmandiat, KANUKOKA, 

Qaasuitsup Kommunia, Qeqqata Kommunia, Kommuneqarfik Sermersooq, Kommune 

Kujalleq, Isumaginninnermi Maalaaruteqartarfik, Meeqqat Inuunerissut (MIBB), Meeqqat 

Inuusuttullu pillugit Kattuffik Nanu (Nanubørn), Kalaallit Nunaanni Illersuisut Peqatigiiffiat, 

Nunatsinni Advokatit, Sulisitsisut - Grønlands Erhverv, KNIPK, Inuit Issittormiut 

Siunnersuisoqatigiiffiat ICC Kalaallit Nunaat, Ilisimatusarfik, KNAPK, Kalaallit Nunaanni 

Naligiissitaanermut Siunnersuisoqatigiit, SIK, Transparency Greenland, Sorlak, Utoqqaat 

Peqatigiiffiat, Meeqqat Illersuisuat - MIO, Inuit innarluutillit Oqaaseqartartuat, AK, NPK, 

IMAK, Inuit Pisinnaatitaaffiinut Kalaallit Nunaata Siunnersuisoqatigiivi  aamma Inuttut 

pisinnaatitaaffinnut Institutti. 

Siunnersuummi aalajangersakkanut ataasiakkaanut nassuiaatit 

 

§ 1-imut 

 

Imm. 1-imut 

Inuit Pisinnaatitaaffii pillugit Siunnersuisoqatigiit sulinerminni Naalagaaffiit Peqatigiit 

Parisimi tunngavissiissutaat 20. december 1993-imeersut naapertorlugit ingerlassasut 

Aalajangersakkami aalajangersarneqarpoq, taakku ilaatigut naalagaaffiit inuit 

pisinnaatitaaffiinut suliffeqarfiisa pisinnaatitaanerannut akisussaassuseqarnerannullu, 

katitigaanerannut aamma kiffaanngissuseqarnermut pissaanerullu assigiinngitsunut 

agguaanneqarsimanissaanut, suleriaatsinut il.il. piumasaqaatinut tunngapput.   

 

Imm. 2-mut 

Ilisimasanik piginnaasanillu annertusaasoqarsinnaavoq soorlu ataatsimiititsisarnertigut 

isumasioqatigiissitsisarnertigullu aamma Inuttut pisinnaatitaaffinnut Institutti suleqatigalugu 

paasisitsiniaanermut atortussanik saqqummersitsisarnikkut.  

 

Pingaartinneqarpoq Inuit Pisinnaatitaaffii pillugit Siunnersuisoqatigiit naalakkersuinikkut al-

laannaannulluunniit atanatik Naalagaaffiit Peqatigiit Parisimi tunngavissiissutaat 

naapertorlugit siunnersuisoqatigiiussammata, takukkit imm. 1-mut oqaaseqaatit, taakkuttaaq 

Inuttut pisinnaatitaaffinnut Instituttimut tunngaviliisuummata.  Inatsisartut inatsisaat Inuttut 

pisinnaatitaaffinnut Instituttimik oqaloqateqartarnerup suleqateqarnerullu 

nukittorsarneqarnissaannik kissaateqarnermut takussutissaavoq inuit pisinnaatitaaffiini 

Kalaallit Nunaanni naammassisinnaasat piginnaasallu annertusarneqarnissaat siulertaralugu.   

 

§ 2-mut 

 

Imm. 1-imut 

Inuit Pisinnaatitaaffii pillugit Siunnersuisoqatigiit Kalaallit Nunaanni inuit pisinnaatitaaffiisa 

siuarsarneqarnerat illersorneqarnerallu suliassarai, inuiaqatigiinni kalaallini inuit pisinnaati-

taaffiisigut unamminartut oqallisiginerisigut aamma Inuttut pisinnaatitaaffinnut Instituttimut 

ingerlassassanik siunnersuuteqartarnikkut.   

 

Siunnersuisoqatigiit suliassaattut inatsisitigut aalajangersarneqartutut  Inuttut 

pisinnaatitaaffinnut Instituttimut tapertaallunilu ikiorsiisarnissaat aalajangersakkami 

erseqqissarneqarpoq, Kalaallit Nunaanni inuit pisinnaatitaaffiinut tunngasutigut pissutsit 

immikkut ittut unamminartullu pillugit immikkut ilisimasaqartutut. Aalajangersakkami 

siunnersuisoqatigiit Kalaallit Nunaanni inuit pisinnaatitaaffiisa siuarsarnissaat illersornissaallu 

siunertarlugit ingerlatsinerit aallarnisarsinnaasaat arlalinnik assersuusiorneqarput. 

Siunertaavoq siunnersuisoqatigiit Inuttut pisinnaatitaaffinnut Institutti suliniutinik 

aalajangersimasumik aallarnissaaqqullugu inassuteqaateqarfigisassagaat, kisianni 

siunnersuisoqatigiit aamma namminneerlutik suliniuteqarsinnaapput.  

§ 5, imm. 1, nr. 1 naapertorlugu Inuttut pisinnaatitaaffinnut Instituttimik suleqateqarneq 

ilimagineqarpoq ilusilersorneqassasoq instituttip siunnersuisoqatigiit ataatsimiinnerinut 

peqataatitatut peqataaneratigut suliamullu tunngasutigut ikiuunneratigut. Tamatuma saniatigut 

suleqatigiinneq pisinnaavoq instituttip pikkorissaallunilu isumasioqatigiissitsisarneratigut, 

paasissutissiinermi atortussanik saqqummersitseqataaneratigut aamma Inatsisartut 

inatsisissaattut siunnersuutinut inuit pisinnaatitaaffiinut attuumassuteqartunut tunngatillugu 

tusarniaarnernut akissuteqarneratigut il.il.    

 

Nr. 1-3-mut  

Siunnersuisoqatigiit nammineerlutik inuit pisinnaatitaaffii pillugit nalunaaruteqartassasut, 

naliliisarluni misissuinernik suliaqartassasut imaluunniit ilisimatusarnermik suliaqartassasut 

siunertarineqanngilaq, kisianni siunnersuisoqatigiit ilaannikkooriarlutik 

pisariaqartinneqaraangallu inuit pisinnaatitaaffii pillugit Inatsisartunut Naalakkersuisunullu 

kiisalu pisortani oqartussaasunut allanut namminersorlutillu suliaqartunut 

siunnersuisassallutik periarfissaqarput siunnersuisoqatigiillu siunertaata aallunneqarneranut 

ilanngullugu Kalaallit Nunaanni inuit pisinnaatitaaffii pillugit nalunaarusiat pillugit 

oqallittarsinnaallutik oqaaseqaateqartarsinnaallutillu kiisalu Kalaallit Nunaanni inuit 

pisinnaatitaaffii pillugit misissueqqissaarnernik, nalunaarusianik il.il. suliaqarnissamik 

inassuteqarsinnaallutik. 

 

Nr. 4-mut   

Siunnersuisoqatigiinni ilaasortat toqqarneqartut inuit pisinnaatitaaffiisigut isiginiakkani 

immikkut soqutigisaqarfiusuni soqutigisalinnut arlalinnut sinniisuummata 

naatsorsuutigineqarpoq ilaasortat taakku siunnersuisoqatigiinni ilaasortaanerup 

malitsigisaanik taakkulu tunuliaqutigisaat tapiliullugu ilaasortaanermikkut inuit 

pisinnaatitaaffiinik inuiaqatigiinni suliaqarnermikkut ataqatigiissaarinermut ikiuinermullu 

pitsanngorsaassasut.  Tamatuma saniatigut siunnersuisoqatigiit assersuutigalugu inuttut 

pisinnaatitaaffiit pillugit suliaqarnerup ataqatigiissaarneqarnissaanik ikiorneqarnissaanillu 

siunertaqarlutik ataatsimiisitsisinnaapput ataatsimeersuartitsisinnaallutillu. Taamatuttaaq 

Inuttut pisinnaatitaaffinnut Instituttimut inassutigisinaavaat ataatsimiititsissasut 

ataatsimeersuartitsillutillu. 

 

Nr. 5-7-imut  

Siunnersuisoqatigiit assersuutigalugu ilinniartitsinermut paasissutissiiniarnermullu 

atortussanik Kalaallit Nunaanni pissutsinut naleqqussakkanik ingerlatitseqqittarsinnaapput 

kiisalu tamanut ammasunik ataatsimiititsisarlutik isumasioqatigiisitsisarlutillu.  

 

Nr. 8-mut               

Kalaallit Nunaanni inuit pisinnaatitaaffiisa atuutsinneqarnerat nukittorsarniarlugu  

Siunnersuisoqatigiit siusinnerusukkut inuit pisinnaatitaaffiinut tunngassuteqartunik suliari-

neqarsimasut naleqassusiinik pitsaassusiinillu nalilersuisarsinnaapput.   

Imm. 2-mut. 

Aalajangersagaq Inuit Pisinnaatitaaffii pillugit Institutti – Danmarks Nationale 

Menneskerettighedsinstitution – pillugu inatsisip Kalaallit Nunaanni atuutilersinneqarnera 

pillugu  peqqussummi nr. 393, 23. april 2014-meersumi § 3, imm. 2, nr. 8-p kinguneraa. 

 

Aalajangersakkami aalajangersarneqarpoq Inuit Pisinnaatitaaffii pillugit Siunnersuisoqatigiit 

pisussaaffigigaat Inuttut pisinnaatitaaffinnut Instituttip siulersuisuinut ilaasortassamik 

toqqaanissaq. Siunnersuisoqatigiit instituttip siulersuisunut ilaasortamik akornannit 

toqqaasinnaapput, toqqaasinnaanerli taakkununngaannaq killeqanngilaq.  

 

§ 3-mut 

 

Imm. 1-imut 

Kalaallit Nunaanni inuit pisinnaatitaaffii pillugit soqutigisallit siamasissumik 

sinniisuutitaqarnissaat anguniarneqarpoq. 

 

Imm. 2-mut 

Meeqqat Illersuisuat, Inuit innarluutillit Illersuisuat aamma Naligiissitaanermut 

Siunnersuisoqatigiit siulittaasuat aalajangersimasumik Inuit pisinnaatitaaffii pillugit 

siunnersuisoqatigiinni ilaasortanngortinneqassapput, tassani meeqqanut inuusuttunullu, 

inunnut innarluutilinnut nalinginnaasumillu naligiissitaanissamut inuit pisinnaatitaaffii 

soqutigisaallu sinniisuuffigissallugit.  

 

Inuttut toqqaasoqartassasoq, kiisalu Meeqqat Illersuisuat, Inuit innarluutillit Illersuisuat 

aamma Naligiissitaanermut Siunnersuisoqatigiit siulittaasuat  siunnersuisoqatigiinni inuttut 

ilaasortaassasut siunertaavoq, tassani suliffeqarfiit pineqartut allattoqarfiup pisortaanut 

assigisaannulluunniit suliaminnut atatillugu suliakkiinerminni ilaasortaaffik 

suliakkiissutigisinnaanngilaat.  

 

Imm. 3-mut 

Imm. 2 naapertorlugu ilaasortat aalajangersimasut 3 saniatigut, Inatsisartut 

siunnersuisoqatigiinnut ilaasortanik 10-nik toqqaassapput, nalinginnaasumik inuit 

pisinnaatitaaffiinut attuumassuteqarlutik immikkut soqutigisaqarlutik suliaqartunik 

inuiaqatigiinni suleqatigiiffinnut naapertuuttunik. 

 

Ilaasortanik 10-nik taakkunannga: 

1)  Meeqqanut inuusuttunullu suliassaqarfimmi NGO-tut sulissuteqartut sinnerlugit ilaasortaq 

1 sinniisuussaaq,  

2)  Inunnut innarluutilinnut suliassaqarfimmi NGO-tut sulissuteqartut sinnerlugit ilaasortaq 1 

sinniisuussaaq,  



 

15 

3)  Eqqartuussisoqarnermi inatsisitigullu isumannaatsuunissamik suliaqartut sinnerlugit 

ilaasortaq 1 sinniisuussaaq, 

4)  Ilinniartitaaneq ilisimatusarnerlu sinnerlugit ilaasortaq 1 sinniisuussaaq,   

5)  NGO´t nunap inoqqaavisa pisinnaatitaaffii pillugit suliallit sinnerlugit ilaasortaq 1 

sinniisuussaaq, aamma 

6) Inuit pisinnaatitaaffii naapertorlugit soqutigisallit sinnerlugit ilaasortat allat 5 

sinniisuussapput.   

  

Aalajangersakkami nr. 6 aqqutigalugu Kalaallit Nunaanni inuit pisinnaatitaaffiinik 

siuarsaanermi illersuinermilu arlaatigut ikiuussinnaasunik siunnersuisoqatigiinni 

ilaasortassanik toqqaasoqarsinnaaneranut ammaassisoqarpoq.  Assersuutigalugu 

tassaasinnaapput pisortat ingerlataqarfiini ammasumik pissuseqarnissaq pillugu suliaqartut, 

angerlarsimaffeqanngitsut pisinnaatitaaffii pillugit suliaqartut, utoqqaat pisinnaatitaaffiit 

allatulluunniit inuit pisinnaatitaaffii pillugit suliaqartut, nr. 1-5-imi aalajangersakkanut 

ilaanngitsut, imaluunniit nalinginnaasumik inuit pisinnaatitaaffiinik pitsanngorsaasut.  

Assersuutinik saqqummiussineq tamakkiisuunngilaq, tassa aalajangersagaq 

aalajangersakkatut katersuiffiusutut isigineqassammat, ilaasortaq pineqartoq Kalaallit 

Nunaanni inuit pisinnaatitaaffiinik pitsanngorsaanermi illersuinermilu suliaqartutut 

isigineqartariaqarnersoq pillugu aalajangersimasumik naliliinermik tamanna 

tunngaveqassalluni.   

 

§ 4-mut 

 

Imm. 1-imut 

Siunnersuisoqatigiinni ilaasortat Inatsisartunit ukiuni 4-ni atuuttussatut toqqarneqassapput. 

Siunnersuisoqatigiinni attassineq qulakkeerniarlugu ilaasortat toqqarneqarsimasut tamarmik 

ataatsikkut tunuartassanngillat.  Paarlattuanik ilaasortat toqqarneqarsimasut katillugit 10-usut 

affaat ukiut allortarlugit tunuartassapput. Taamaaliornikkut siunnersuisoqatigiinnut ilaasortat 

tamarmik, toqqagaaqqinngikkunik, ukiut 4 qaangiunneranni tunuartassapput. Taamaalilluni 

qulakkeerneqassaaq siunnersuisoqatigiinni ilaasortassanik nutaanik toqqaasoqassatillugu 

siunnersuisoqatigiinni misilittagalinnik, sulinerup ingerlateqqinneranik 

qulakkeerinnissinnaasunik tamatigut ilaasortaqarnissaq. 

 

Siunertaavoq siunnersuisoqatigiinnut ilaasortanik nutaanik 5-nik ukiut allortarlugit 

Inatsisartut toqqaasassasut, taamaalillunilu siunnersuisoqatigiinni aalajangersimasumik 

ilaasortat 3 saniatigut, tamatigut siunnersuisoqatigiinni ilaasortat misilittagallit tallimat, 

sivikinnerpaamik ukiuni 2-ni ilaasortaasassapput. 

 

Imm. 2-mut. 

Ukioq allortarlugu siunnersuisoqatigiinni ilaasortat toqqarneqarsimasut nikerartarnissaat 

qulakkeerniarlugu piffissami suliffiusumi ilaasortap ataatsip tunuarnerata kingunerissavaa 

ilaasortap tunuartup piffissami suliffigisassaata sinneranut Inatsisartut ilaasortassamik 

nutaamik toqqaanissaat.  Taamaalilluni siunnersuisoqatigiinnut ilaasortaq nutaamik 

toqqarneqartoq ilaasortap tunuartup piffissami suliffigisassaanut inississaaq. 

 

Imm. 3-mut 

Taamaallaat ataasiaannarluni toqqagaaqqittoqarsinnaavoq, taamaammat 

siunnersuisoqatigiinni ilaasortat taamaallaat piffissat toqqagaaffiit atasuinnaat 2-t 

ilaasortaasinnaapput. Taamaalilluni kinaluunniit atasuinnarmik ukiut 8 sinnerlugit 

ilaasortaasinnaanngilaq. Ilaasortaq toqqagaasinnaavoq ataasiarlunilu toqqagaaqqissinnaalluni 

piffissat toqqagaaffiit akornanni ukiut 4-t qaangiunneranni. 

 

§ 5-imut 

Imm. 1-imut 

Inuttut pisinnaatitaaffinnut Institutti, naalakkersuisoqarfik inatsisinik atuutsitsinermut 

akisussaasoq kommunillu peqataatitaat siunnersuisoqatigiinni oqaaseqarsinnaatitaallutik, 

kisiannili taasisinnaatitaanatik peqataatitatut inissisimassapput.  Tamatuma malitsigaa 

peqataatitaq imaluunniit peqataatitat oqallinnerni peqataasinnaammata, oqaluuserisassanut 

ilanngunneqartussanik siunnersuuteqarsinnaammata aamma isummernissamut 

tunngavissiorsinnaammata, kiisalu ataatsimiinnerit akornanni sulianut ilisimasaminnik 

ikiuussinnaallutik. Peqataatitaq imaluunniit peqataatitat siunnersuisoqatigiinni 

taasisinnaatitaanngillat taamaattumillu aamma aalajangiinerit pillugit taasisinnaanatik. 

 

”Kommunit peqataatitaat” ima paasineqassaaq, kommunit ataatsimoorlutik 

siunnersuisoqatigiit ataatsimiinnerini kommunit sinnerlugit peqataasartussaq ataaseq 

toqqassagaat. 

 

Imm. 2-mut 

Peqatigiiffiit, suleqatigiiffiit oqartussallu naleqquttut siunnersuisoqatigiit ataatsimiinnerini 

peqataasinnaasut siunnersuisoqatigiit aalajangersinnaavaat.  Ataatsimiinnerni peqataaneq 

oqaaseqarsinnaalluni imaluunniit oqaaseqarsinnaanani pissanersoq siunnersuisoqatigiit aala-

jangiisinnaapput.  Taamaalilluni ataatsimiinnerni peqataaneq taamaallaat alapernaattutut inis-

sisimaffiusinnaavoq, kisiannili aamma peqataaneq oqaaseqarfiusinnaalluni, assersuutigalugu 

peqatigiiffik, suleqatigiiffik oqartussalluunniit pineqartut suliamut attuumassuteqartup im-

mikkut sammisap iluani siunnersuisoqatigiinnut saqqummiussisinnaallutik imaluunniit 

peqatigiiffik, suleqatigiiffik imaluunniit oqartussat oqallinnerni peqataasinnaallutik 

imaluunniit ataatsimiinnerit akornanni suliamut ilisimasaminnik ikiuussinnaallutik.   

 

Aalajangiineq ataatsimiinnermut ataatsimut kiisalu ataatsimiinnernut arlalinnut pisinnaavoq, 

peqatigiiffik, suleqatigiiffik imaluunniit oqartussat siunnersuisoqatigiit ataatsimiinneranni 

suliarineqartussanut sammisanut ilisimasanik naleqquttunik imaluunniit suliami 

paasisimasaqarlutik ikiuussinnaasutut naatsorsuutigineqarpata. 

Siunnersuisoqatigiit ataatsimiinneranni peqataaneq taasisinnaatitaanani pivoq, tassa imaappoq 

peqatigiiffik, suleqatigiiffik imaluunniit oqartussat siunnersuisoqatigiit ataatsimiinneranni aa-

lajangiiffigisassatut siunnersuutip akuerineqarnera imaluunniit itigartitaanera pillugu taasisin-

naanngilaq. 

 

Imm. 3-mut 

Siunnersuisoqatigiit ataatsimiinneri aallaavittut tamanut ammasuunngillat, kisianni 

ataatsimiinnerit erseqqinnerusumik taaneqartut kikkunnilluunniit malinnaavigineqarsinnaasut 

imaluunniit peqataaffigineqarsinnaasut siunnersuisoqatigiit aalajangiussinnaavaat.   

Ataatsimiinnerit ammasuutinnerisigut siunnersuisoqatigiit inuit pisinnaatitaaffii pillugit 

oqallittoqarnissaanik taamaaliornikkullu suliassaminnut inatsisitigut aalajangersagaasunut, 

tassalu Kalaallit Nunaanni inuit pisinnaatitaaffiisa ataqqineqalernissaannut, 

siuarsarneqarnissaannut illersorneqarnissaannullu, ilanngussinissamik aalajangersagaq 

siunertaqarpoq. 

 

§ 6-imut 

Imm. 1-imut 

Inuit Pisinnaatitaaffii pillugit Siunnersuisoqatigiinnut ilaasortassaannik 

inassuteqaateqaqqusinissaq Inuit Pisinnaatitaaffii pillugit Siunnersuisoqatigiit pi-

sussaaffigigaat aalajangersakkami aalajangerneqarpoq. Siunnersuisoqatigiit nittartagaatigut 

kiisalu tusagassiuummi nuna tamakkerlugu saqqummersartumi minnerpaamik ataatsimi, 

toqqaasoqannginneralu qaammatit 6 sioqqullugit, § 4 naapertorlugu siunnersuisoqatigiinnut 

ilaasortassanik inassuteqaateqarnissamut qaaqqusisoqassasoq aalajangersakkami 

aalajangerneqarportaaq. 

 

Inassuteqaateqaqqusinerup nittartakkakkut nalunaarutigineranut atatillugu takorloorneqarpoq 

siunnersuisoqatigiinnut ilaasortassanik inassuteqateqarnermut piumasaqaatit erseqqinnerusut 

allaaserineqassasut, matumani paasissutissat suut inassuteqarnermut atatillugu 

naapertuuttuunersut ilanngullugit. Siunnersuisoqatigiit inassuteqaateqqusillutik 

nalunaarnissamik suliassaata allattoqarfimmit aqutarineqarnissaa akornutissaqanngilaq. 

 

Kattuffiit, peqatigiiffiit, suliffeqarfiit il.il. ilaasortassanik inassuteqarsinnaatitaasut Inuit 

Pisinnaatitaaffii pillugit Siunnersuisoqatigiinnut ilaasortassanik inassuteqaateqarnissamut 

periarfissaqarnissaasa qularnaarneqarnissaat aalajangersakkap siunertaraa. 

 

Imm. 2-mut 

§ 5, imm. 2 naapertorlugu aalajangersakkami aalajangersarneqarpoq kattuffiit, peqatigiiffiit, 

suliffeqarfiit il.il. ataasiakkaat annerpaamik ilaasortassanik 2-nik Inatsisartunut 

inassuteqarsinnaasut, sapinngisamillu arnamik 1-imik angummillu 1-imik 

inassuteqaateqassasut. 

Aalajangersakkap siunertaraa qularnaassallugu kattuffiit, peqatigiiffiit, suliffeqarfiit il.il. inas-

suteqarsinnaatitaasut, pisussaaffigissammassuk suleqatimik kikkut Inuit Pisinnaatitaaffii pil-

lugit Siunnersuisoqatigiinni inuit pisinnaatitaaffiinik pineqartunik siuarsaanissamut piukkun-

narnerpaanerisa isummerfiginissaat. 

 

Tamatuma saniatigut aalajangersakkap qularnaarpaa kattuffiit, peqatigiiffiit, suliffeqarfiit il.il. 

inassuteqarsinnaatitaasut siunnersuisoqatigiinnut sapinngisamik arnanik angutinillu amer-

laqatigiinnik inassuteqateqarnissamut pisussaaffeqarnissaat. Inuit Pisinnaatitaaffii pillugit 

Siunnersuisoqatigiinni angutit arnallu naligiimmik agguarneqarsimanissaat sapinngisamik 

anguniassagaat aalajangersakkami qulakkeerneqarpoq, taamaaliornikkut angutit arnallu 

naligiissitaanerat pillugu Inatsisartut inatsisaanni tunngaviit eqqortinneqarlutik. 

 

Imm. 3-mut 

Inuit Pisinnaatitaaffii pillugit Siunnersuisoqatigiinnut ilaasortassanik inassuteqarnissamut pif-

fissaliussaq naappat, siunnersuisoqatigiit, tamatumunnga ilanngullugu allattoqarfiup, ilaasor-

tassatut inassutigineqartut allassimaffiat aaqqissuunneqanngitsoq paasissutissanik naapertuut-

tunik ilaqartinneqarpoq Inatsisartunut nassiutissavaat, taakku toqqaanissaat siunertaralugu. 

 

§ 7-imut 

 

Imm. 1-imut 

 

Siunnersuisoqatigiit attaviitsuunerisa qulakkeerneqarnissaa siunertaralugu 

naatsorsuutigineqarpoq siunnersuisoqatigiit namminneq siulittaasumik toqqaassasut. 

Siulittaasoq taamaallaat toqqarneqarsinnaavoq ilaasortat Inatsisartunit toqqarneqarsimasut 

akornannit.  Siulittaasoq taamaalilluni siunnersuisoqatigiinni aalajangersimasut akornanni 

toqqarneqarsinnaanngilaq, tassa taakku Meeqqat Illersuisuattut, Inuit innarluutillit 

Illersuisuattut aamma Naligiissitaanermut Siunnersuisoqatigiinni siulittaasutut sulinertik 

tunuliaqutaralugu siunnersuisoqatigiinniimmata. 

 

Imm. 2-mut 

Siunnersuisoqatigiit attaviitsuunerisa qulakkeerneqarnissaa siunertaralugu aalajangerneqarpoq 

siunnersuisoqatigiit suleriaasissartik nammineq aalajangersassagaat, tamannalu 

ilaasortaanerup akissarsiaqarfiunnginneranut aamma nammineq kajumissusermik 

tunngaveqarneranut naapertuulluni. 

 

Suleriaasissami siunertaq tassaavoq siunnersuisoqatigiinni sulinerup tulluartumik 

ingerlanneqarnissaata siunnersuisoqatigiinnilu isumaqatigiiffiusumik paasissutissiinermik 

tunngaveqartumik ingerlanissaata qulakkeerneqarnissaa.  Ilaasortat nutaat siunnersuisoqatigiit 

sulerinerannut ajornannginnerusumik isernissaannut suleriaaseq iluaqutaasinnaavoq. 

Suleriaaseq siunnersuisoqatigiit nittartagaatigut tamanit pissarsiarineqarsinnaassaq, 

tassuunakkut siunnersuisoqatigiit avataanni suleriaatsip imarisai pillugit ilisimasaqarneq 

siunnersuisoqatigiit suliaannut suleriaasiannullu paasinninnermut ilisimasaqarnermullu 

iluaqutaasinnaaqqullugu. 

 

Suleriaatsip aamma Inatsisartut inatsisaata matuma akornanni naapertuuttoqanngippat 

Inatsisartut inatsisaat tamatigut atuuttuusussaavoq, soorlu aamma suleriaatsip 

siunnersuisoqatigiinni ilaasortat Inatsisartut inatsisaanni allassimanngitsunik 

pisinnaatilersinnaanngikkai piginnaatitaaffeqalersissinnaanngikkaalu.   

 

Suleriaatsip ilusilersornerani siunnersuisoqatigiit sulinerat pisariaqartitaallu siun-

nersuisoqatigiinnit aallaavigineqassapput.  Suleriaasissaq taamaalilluni, piareersarneqarner-

mini taassumalu ingerlaavartumik nutarterneqartarnermini, tamatigut siunnersuisoqatigiit suli-

nerannut pisariaqartitaannullu tulluarsarsimassaaq.  Taanna isumaqarpoq Inatsisartut 

inatsisaata siunnersuisoqatigiit sulinerannut suut piumasaqaatiginerai siunnersuisoqatigiit 

isumaliutigissagaat.   

 

Suleriaasissami minnerpaamik makku imaritinneqassasut aalajangersarneqarpoq: 

- akisussaaffiit aamma inunnut allanut naleqqiullugu pisinnaatitsineq pillugit 

malittarisassat, 

- ilaasortat tunuarnissaannut malittarisassat, 

- aningaasatigut missingersuusiornermut, naatsorsuutinut kukkunersiuinerlu pillugit 

malittarisassat, aamma 

- suleriaatsip allanngortinnissaanut ingerlatseriaaseq. 

 

Tamakku saniatigut assersuutigalugu suleriaatsip ilusilersorneqarneranut imaluunniit nutarter-

neqarneranut atatillugu uku pillugit aalajangersakkanik suleriaasissaq imaqassanersoq siun-

nersuisoqatigiinnit eqqarsaatigineqarsinnaavoq: 

 

- suliat agguarneqarneri 

- siulittaasup inissisimanera 

- ataatsimiinnerit allattariarsornikkut elektroniskiusumillu ingerlanneqartarnissaat 

- ataatsimiigiaqqusinerit 

- ataatsimiinnerit amerlassusaat 

- siunnersuisoqatigiit ataanni ataatsimiititaliat – katitigaaneq, pilersitsineq, inissitsiterineq 

il.il. 

- siunnersuisoqatigiit ataatsimiititaliaasinnaasullu ataatsimiinnerannit allattaaviit 

- ukiumoortumik nalunaarummut, suliassaasumut inatsisitigut aalajangersagaasumut,  

pisariartumik tunngaviussussat qulakkeerneqarneri 

- siunnersuisoqatigiit missingersuutaannik aalajangersaaneq pillugu pisariartumik tunngavi-

usussat qulakkeerneqarneri 

- kukkunersiuineq pillugu pisariaqartumik tunngavigisassat qulakkeerneqarneri 

- siunnersuisoqatigiit sulinerannut pilersaarusiorneq – ”ukiup ingerlanissaa” 

- siunnersuisoqatigiinni imminut nalilersuineq 

- siunnersuisoqatigiinnut inunnik aningaasatigullu isumalluuteqarnerit 

- suliniuteqarfiusussat aalajangersarneri 

 

Nunap isorartuujunera aamma siunnersuisoqatigiinni ilaasortat siamasissumik najugaqarsin-

naaneri eqqarsaatigalugit siunnersuisoqatigiinni ilaasortat siunnersuisoqatigiit ataatsimiin-

neranni oqarasuaatikkut imaluunniit videokonference aqqutigalugu peqataasinnaanersut 

pillugit aalajangersakkanik aalajangersaasoqassanersoq immikkut 

eqqarsaatigineqarsinnaavoq. Suleriaatsimut aamma ilanngunneqarsinnaavoq siulittaasup 

peqataasinnaannginnerani sulisussamik siulittaasup tullersortissaanik toqqaasoqartassanersoq 

akuttunngitsumik siunnersuisoqatigiit eqqarsaatigisassavaat, taamaattoqassappallu siulittaasup 

immaqalu siulittaasup tullersortaata pisussaaffii, suliassai akisussaaffiilu pillugit 

allaaserineqassallutik. 

 

Suleriaaseq tassaanngilaq allagaq allanngujuitsuusoq, imatut paasillugu, suleriaasissaq 

suliarineqareerluni siunnersuisoqatigiinnit akuersissutigineqarpat, taava suleriaaseq 

kingornatigut allanngortinneqarsinnaassaaq.  Siunnersuisoqatigiit sulinerannut 

pisariaqartitaannullu tulluartuarnissaa qulakkeerniarlugu pisariaqartitsineq naapertorlugu 

suleriaaseq misissorneqartassaaq. 

 

Imm. 3-mut 

Imm. 2 naapertorlugu ukiumut ikinnerpaamik marloriarluni ataatsimiittoqartassaaq, tamannali 

tulluartutut nalilerneqarpat siunnersuisoqatigiit ataatsimiinnernik amerlanerusunik 

ingerlataqarsinnaapput.  Siunnersuisoqatigiinni ataatsimiinnerit amerlassusaat, 

ataatsimiinnerit ilusaat aggersaasarnerillu pillugit suleriaatsimi aalajangersakkanik 

aalajangersaasoqarsinnaavoq. 

 

Imm. 4-mut 

Inuit pisinnaatitaaffiinut tunngasuni soqutigisaqaqatigiinnik ilisimaneqartumik 

erseqqissumillu aaqqissugaasumik ataatsimut siunnersuisoqatigiit oqaloqateqartarnissaat 

aalajangersakkami qulakkeerneqarpoq.  Siunnersuisoqatigiit aamma inuit pisinnaatitaaffiinut 

tunngasuni soqutiginnittut akornanni ataatsimiinneq siunnersuisoqatigiit isiginiagaannik 

suliniuteqarfigisaannillu ineriartortitsinermut iluaqutaassaaq. Peqatigisaanik ataatsimiinneq 

inuit pisinnaatitaaffiinut tunngasuni siunnersuisoqatigiit periusissaannut tapertaassaaq. 

 

Suliaqarfinnit assigiinngitsunit sinniisoqartitsineq siunnersuisoqatigiit qulakkiissavaat, 

taamaalillunilu Kalaallit Nunaanni inuit pisinnaatitaaffii pillugit pissutit pingaaruteqartut 

pillugit atituumik paasisimasallit ataatsimiinnermi sinniisuutitaqassapput. 

 

§ 8-mut 

Imm. 1-imut 

Siunnersuisoqatigiit namminerisaannik allattoqarfimmik pilersitsissapput.  Allattoqarfiup 

pilersinneqarnissaanut tunngaviit pillugit  nassuiaatini nalinginnaasuni immikkoortoq 2.1-

imut innersuussisoqarpoq. 

 

Imm. 2-mut 

Siunnersuisoqatigiit suliaannut inatsisitigut aalajangersakkanut naapertuuttumik allattoqarfik 

siunnersuisoqatigiinnut allaffissornermik isumaginnissaaq ikiuissallunilu. 

 

Allattoqarfik, assersuutigalugu piffissami kingusinnerusumi, piginnaasaqalissasoq 

siunertaavoq, taamaalilluni allattoqarfik nammineerluni siunnersuisoqatigiit, 

siulittaasoqarfiup suleqatigiissitaasinnaasulluunniit takorluugaannik anguniagaannillu 

katersuisinnaalluni tamatumalu kingorna taakku aalajangersimasumik suliniutinngortillugit 

ingerlatanngortillugillu timitalernerannut siunnersuisoqatigiit ikiorlugit. Aammattaaq 

siunertaavoq allattoqarfik siunissami siunnersuisoqatigiinni ilaasortanit 

isummerfigineqarsinnaasut siunnersuisoqatigiillu ataatsimiinnerini ataasiakkaanik 

akuerisassaannik siunnersuusiorlunilu atortussanik suliaqalersinnaassasoq. 

 

Allattoqarfiup assersuutigalugu siunnersuisoqatigiinni pissutsit tigussaasut pillugit 

apeqqutinik akissuteqartarnissaa siunertaavoq, nalunaarusianik, ukiumoortumik 

nalunaarusianik, ukiumoortumik naatsorsuutinik, Naalagaaffiit Peqatigiinnut 

nunarsuarmioqatigiinnut nalliuteqqittartumik (UPR) naliliisarnermut peqataasassasoq, kiisalu 

sulianut tunngasunut suliaqarnermi ikiortaalluni.  Allattoqarfik aamma Kalaallit Nunaanni 

inuit pisinnaatitaaffii pillugit ilisimasanik katersinermi, ineriartortitsinermi 

ingerlatitseqqinnermilu peqataassaaq. 

 

Imm. 3-mut 

Allattoqarfimmi kina aamma qassit atorfinitsinneqassanersut siunnersuisoqatigiit 

ataatsimoorlutik aalajangissavaat aammattaaq soraarsitsisoqassanersoq aalajangertassallugu, 

taamaattorli imm. 4-mut nassuiaatit takukkit. 

 

Naatsorsuutigisariaqarpoq allattoqarfiup suliaata annertunersaa tassaassasoq 

nalinginnaasumik allaffissornikkut sulinermi suliassat. 

 

Imm. 4-mut 

§ 9, imm. 2 naapertorlugu allattoqarfikkut ikiuinermut aningaasartuutit Nunatta Karsiata 

tapiissuteqarnikkut aningaasaliissutaasa iluanni akilerneqassapput.  

 

Aalajangersakkami aalajangerneqarpoq allattoqarfimmi allattumik atorfinitsitsineq soraarsitsi-

nerlu pillugit Namminersorlutik Oqartussani atorfinitsitsinerni inatsisit atuuttut naapertorlugit 

akissarsiaqartinneqassasoq, matumani Namminersorlutik Oqartussanit isumaqatigiissutitit 

isumaqatigiissuteqarfigineqarsimasut ilanngullugit. 

Namminersorlutik Oqartussani atorfilittanut atuuttut piumasaqaatit siunnersuisoqatigiinnit 

pisortat suliffiutaattut malinneqarnissaat tulluartutut isigineqarpoq.  Tamanna 

Namminersorlutik Oqartussani suliffeqarfinni tamani assigiimmik atugassaqarnissaq pillugu 

pingaarnertigut kissaateqarnermik tunngaveqarpoq. 

 

Imm. 5-imut 

Siunnersuisoqatigiit pingaarnertigut pilersaarusiornerat aallaavigalugu kiisalu 

missingersuutini periarfissat, matumani avataaniit aningaasalersuinerit ilanngullugit, 

periarfissat iluanni imm. 2 naapertorlugu suliassanik aalajangersimasunik isumaginnittunik 

suliarineqartunut tunngasunik  ilinniarsimasunut piumasaqaatit naapertorlugit piffissamut 

killeqartumut atorfinitsitsisoqarsinnaavoq. Piffissamut killeqartumut atorfinitsitsinermi sulisut 

taamatut ittut pisortani ingerlatsivinnut atuuttut malittarisassanut ilaapput, tassunga 

ilanngullugu nipangiussisimasussaaneq pillugu malittarisassat.  

 

Tassani pineqarsinnaapput suliassaqarfinnik qulaajaalluni, misissuilluni ilisimatusarlunilu 

il.il. suliassat. Aamma piffissani ulaperuttulerfiup nalaani piffissami killeqartumik 

atorfinitsitsinerit, tassunga ilanngullugu nunarsuarmioqatigiinnut nalliuteqqittartumik 

naliliisarnermut (UPR) atatillugu, matumani nunani inuit pisinnaatitaaffiisigut killiffik 

tamarmiusoq pillugu Kalaallit Nunaata Naalagaaffinnut Peqatigiinnut nalunaarusiornera 

ilanngullugit. 

 

Aningaasalersuineq pillugu § 9-mi nassuiaatinut aamma innersuussisoqarpoq. 

 

 

§ 9-mut 

 

Imm. 1-imut 

Siunnersuisoqatigiit Nunatta Karsianit tapiissutitut aningaasaliissutinik nammineq 

pissarsiaqartartoq aalajangersakkami aalajangersarneqarpoq. 

 

Imm. 2-mut 

Aningaasartuutit suut Nunatta Karsianiit tapiissutitigut aningaaliissutinit 

matussuserneqarsinnaanersut aalajangersakkami erseqqissarneqarpoq.  Taakku saniatigut a-

ningaasartuutit pillugit sinaakkusiussat aningaasanut inatsimmi oqaasertaliussanit aamma 

Inuit Pisinnaatitaaffii pillugit Siunnersuisoqatigiit pillugit tapiissutinit aningaasaliissutinut 

oqaasertaliussanut nassuiaatinit ilaneqarput.  

 

Ullormusianut aamma § 10 naapertorlugu angalanernut aningaasartuutinut ajunngitsorsiassat 

Nunatta Karsiani aningaasaliissutit iluanni akilerneqassapput. 

§ 2, imm. 2 naapertorlugu Inuttut pisinnaatitaaffinnut Instituttimi siulersuisuni 

inissisimanermut atatillugu angalanermi aningaasartuutit, Nunatta Karsiata 

aningaasaliissutaasa iluanni akilerneqarnissaat naatsorsuutigineqarpoq.  § 5, imm. 1, nr. 1 

naapertorlugu siunnersuisoqatigiit ataatsimiinneranni aggersakkatut Inuttut 

pisinnaatitaaffinnut Institutti peqataappat, suiffeqarfiup nammineq aningaasartuutit taakku 

akilissavai. 

 

§ 7, imm. 4 naapertorlugu Nunatta Karsianiit ukiumut tapiissutinut sinaakkusiussat iluanni 

siunnersuisoqatigiit ukiumoortumik ataatsimiinnermi peqataanermut atatillugu 

soqutigisaqaqatigiit avataaneersut angalanerinut najugaqarnerinullu aningaasartuutinik 

tamakkiisumik ilaannakuusumilluunniit matussusiisarnissaq siunertaanngilaq. 

 

Imm. 3-mut 

Aningaasanut inatsimmiit tapiissutit saniatigut sulinerminut siunnersuisoqatigiit nammineq 

aningaasalersuisussanik ujaasisinnaaneranut periarfissaqarnikkut siunnersuisoqatigiit 

politikkikkut kiffaanngissuseqarnerisa malunnarsarneqarnissaata tunngavilerneqarnissaa 

aalajangersakkami qulakkeerinneqataavoq.  Siunnersuisoqatigiit taamaalillutik 

ingerlataminnut, matumani qaammarsaanernut il.il. ilanngullugit, suleqatigiiffinnit 

namminersortuniit, aningaasaateqarfinniit aamma pisortanit oqartussaniit il.il.  

avataaneersunit aningaasaliiffigineqarnikkut aningaasalersuisinnaapput.   

 

Imm. 4-mut 

Inatsisitigut aalajangersarneqartut siunnersuisoqatigiit suliassaasa iluanni siunnersuisoqatigiit 

isertitaqarfiusumik ingerlataqarsinnaanerat aalajangersakkamik aalajangersarneqarpoq, 

assersuutigalugu siunnersuisoqatigiit saqqummersitaminnik tuniniaasinnaallutik. 

 

§ 10-mut  

Siunnersuisoqatigiit ataatsimiinneranni allatigullu ingerlataanni peqataanissamut Inatsisartuni 

Naalakkersuisunilu ilaasortanut il.il. akissarsiat il.il. pillugit Inatsisartut inatsisaanni 

malittarisassat naapertorlugit siunnersuisoqatigiinni ilaasortat ullormusiaqarlutillu 

angalanermi aningaasartuutinut ajunngitsorsiassaqartinneqarput. Siulittaasoq Qitiusumik 

ilinniarfiit siulersuisuisa akissarsiaat aningaasartuutinullu taartisiassaat pillugit 

Namminersorlutik Oqartussat nalunaarutaat nr. 25, 23. december 2010-meersumi, imaluunniit 

siulersuisuni siulittaasunut akissarsiaritinneqartartunut najoqqutassat assingusut  assigalugit 

akissarsiaqartinneqassaaq.  

 

Siunnersuisoqatigiinni ilaasortatut sulineq toqqakkatut inuiaqatigiinnit suliassaqartitaaneq 

pillugu malittarisassat atuuffiannut ilaanngilaq.   

 

§ 11-mut 

Imm. 1-imut 

Aningaasanut inatsisissatut siunnersuummut ilanngunneqartussamik ukiumut 

aningaasaqarfiusumut tulliuttumut missingersuutinut tapiissutinullu siunnersuisoqatigiit 

siunnersuutaat tunuliaqutaralugu tapiissutit annertussusaat missingersuutinullu ilanngussassap 

ilusilersornissaa pillugit Naalakkersuisut aalajangiisinnaanngortillugit aalajangersagaq 

ikkunneqarpoq.  Siunnersuisoqatigiit nammineq missingersuutitut siunnersuusiaannit 

allaanerusumik siunnersuisoqatigiinnut tapiissutinik Aningaasanut inatsisissamut 

siunnersuummik Naalakkersuisut saqqummiussisinnaanerannut aalajangersagaq 

killiliinngilaq. 

 

 

§ 12-mut 

 

 

Imm. 1-imut 

Aalajangersakkami siunnersuisoqatigiit naatsorsuutinut ukiuata aningaasanut ukioq malikkaat 

erseqqissarneqarpoq, aamma aalajangersimasunut naatsorsuusiornissamut 

kukkunersiuisoqarnissaanullu pisussaaffeqartoq.  

 

Imm. 2-mut 

Ukiumut naatsorsuutit Nunatta Karsiata ukiumoortumik naatsorsuutaanik 

kukkunersiuisuusumik kukkunersiorneqassapput, tassuunakkut qularnaarneqassammat 

kukkunersiueriaatsip ataatsip atorneqarnissaa. Kukkunersiuinermut atasut aningaasartuutit 

siunnersuisoqatigiinnut ukiumut aningaasaliissutit iluanni akilerneqassapput.  Ukiumut 

naatsorsuutini siunnersuisoqatigiit sulinerannut aningaasaliissutit sunut atorneqarsimanersut 

Naalakkersuisunit Inatsisartunillu takuneqarsinnaassapput. 

 

Imm. 3-mut 

Aalajangersakkami aalajangersarneqarpoq ukiumut naatsorsuutit akuerineqarsimasut 

siunnersuisoqatigiit nittartagaanni tamanut saqqummiunneqassasut.  Siunertaavoq ukiumut 

naatsorsuutinik tamanut saqqummiussinikkut siunnersuisoqatigiit tamani erseqqissuunerat 

annertunerulissasoq kiisalu siunnersuisoqatigiit sulinerat aamma Nunatta Karsianit tapiissutit 

imaluunniit pisortanit allanit imaluunniit namminersortunit tapiissutit atorneqarneri 

ammasumik pissuseqarfiusoq. 

 

§ 13-imut 

 

Imm. 1-imut 

Siunnersuisoqatigiit sulinertik pillugu tamanut ammasumik ilisimatitsisassapput.  Tamanna 

siunnersuisoqatigiit suliassaasa inatsisitigut aalajangersakkat ilagaat. 

Ukiumi qaangiuttumi siunnersuisoqatigiit sulisimanerat pillugu allakkatigut nalunaarusiamik 

ukiut tamaasa kingusinnerpaamik 1. juli suliaqarnissamut siunnersuisoqatigiit 

pisussaaffeqartut aalajangersakkami aalajangersarneqarpoq. § 14, imm. 1 naapertorlugu 

tamanna siullermik kingusinnerpaamik pissaaq 1. juli 2019.  Nalunaarusiamit 

takuneqarsinnaassapput ukiumi qaangiuttumi siunnersuisoqatigiit suliarisimasaat 

suliniuteqarfiusimasut, kiisalu suliniutit suut inuit pisinnaatitaaffiinut tunngasuni 

siunnersuisoqatigiinnit aallartinneqartussatut naatsorsuutigineqarnersut.  Nalunaarusiaq 

aamma inuit pisinnaatitaaffiinut tunngasuni sutigut siuariartoqarsimaneranik kiisalu 

allanngortoqarsimannginneranik imaluunniit kinguariartoqarsimaneranik siunnersuisoqatigiit 

naliliinerannik imaqarsinnaavoq. Tamakku saniatigut nalunaarusiap imarisinnaavai 

siunnersuisoqatigiit suliassanut inatsisitigut aalajangersagaasunut naleqqiullugu 

ingerlatsinerannik siunertaannillu naliliinerit, Inatsisartut inatsisaata pisariaqarfiatigut 

allanngortinneqarsinnaanera siunertaralugu. 

 

Imm. 2-mut 

Siunnersuisoqatigiit sulinerat erseqqissuulersinniarlugu aamma inuit pisinnaatitaaffiinut ilisi-

masaqarneq annertusiniarlugu aalajangersakkami aalajangersarneqarpoq siunnersuisoqatigiit 

ukiumut nalunaarusiaat siunnersuisoqatigiit nittartagaatigut tamanut saqqummiunneqartas-

sasoq peqatigisaanillu Naalakkersuisunut, Inatsisartunut kommuninullu 

nassiunneqartassalluni. 

 

Siunnersuisoqatigiit sulinerminni kiffaanngissuseqarmata ukiumut nalunaarusiaq tamanut am-

masumik saqqummiunneqartinnagu Naalakkersuisunit imaluunniit oqartussanit allanit akueri-

neqassanngilaq. 

 

§ 14-imut 

 

Imm. 1-imut 

Siunnersuutigineqarpoq Inatsisartut inatsisaat atulersinneqassasoq. 1. januar 2019 aamma  

Inuit Pisinnaatitaaffiinut Kalaallit Nunaata Siunnersuisoqatigiivi pillugit Inatsisartut inatsisaat 

ilutigisaanik atorunnaarsinneqassasoq. 

 

Imm. 2-mut 

Aalajangersakkap siunertaraa qularnaassallugu, maanna toqqagaaffiup naanerani  Inuit 

Pisinnaatitaaffii pillugit Siunnersuisoqatigiinnut toqqaanermi malittarisassat maannamut 

atuuttut naapertorlugit ilaasortassanik toqqaasoqarsinnaanissaa, Inatsisartut inatsisaat manna 

malillugu Inatsisartut ilaasortassanik nutaanik toqqaanissaasa tungaanut sulisussanik.  

 

Imm. 3-mut 

Aalajangersakkap siunertaraa paarlakaattoqarnissaanik tunngaviup 

piviusunngortinneqarnissaata qularnaarnissaa, tak. § 4-mut oqaaseqaatit.  

TUSARNIAANEQ PILLUGU ALLAKKIAQ 


uunga 


Siunnersuut: Inuit Pisinnaatitaaffii pillugit Siunnersuisoqatigiit pillugit Inatsisartut inatsisaat 


nr. xx, xx. xxx 2018-imeersoq 


 


Siunnersuut ulloq 14. november 2017-imi tusarniaassutit pillugit nittartakkami 
www.naalakkersuisut.gl-imi tamanut saqqummiunneqarpoq tusarniaanermut piffissaliussaq 


tassaalluni 11. december 2017. 


 
Tusarniaanermi akissutit tamarmik Inatsisartuni ataatsimiititamut suliarinnittussamut 


allanngortinnagit nassiunneqassapput. 


 
Aallaqqaasiut 


Tusarniaanermi akissutit, teknikkikkut kiisalu oqaasertaatigut kukkunernut amigaatinullu 


oqaaseqaatinik imaqartut, annertunerusumik oqaaseqarfiginagit siunnersuummut missingiummi 
iluarsineqarput.  Missingersuutip imarisaanut tunngasunik oqaaseqaatillit tusarniaanermi akissutit 


tiguneqartut tamarmiutillugit issuarneqarput, aamma naalakkersuisoqarfiup oqaaseqaatai 


uingasumik allanneqarlutik. 
 


Siunnersuut piffissami 14. novembarimiit 11. december 2017-imut ukunani 


tusarniutigineqarsimavoq:  


Naalakkersuisut Siulittaasuata Naalakkersuisoqarfia, Aningaasaqarnermut Naalakkersuisoqarfik, 


Aatsitassanut Naalakkersuisoqarfik, Kommuninut, Nunaqarfinnut, Isorliunerusunut, 


Attaveqaqatigiinnermut Ineqarnermullu Naalakkersuisoqarfik,  Aalisarnermut Piniarnermullu 


Naalakkersuisoqarfik, Inuussutissarsiornermut, Suliffeqarnermut, Niuernermut 


Nukissiuuteqarnermullu Naalakkersuisoqarfik, Peqqissutsimut Naalakkersuisoqarfik, 


Ilinniartitaanermut, Kultureqarnermut, Ilisimatusarnermut Ilageeqarnermullu Naalakkersuisoqarfik, 


Namminiilivinnermut, Nunanut Allanut Nunalerinermullu Naalakkersuisoqarfik, Inatsisartut 


Ombudsmandiat, KANUKOKA, Qaasuitsup Kommunia, Qeqqata Kommunia, Kommuneqarfik 


Sermersooq, Kommune Kujalleq, Isumaginninnermi Maalaaruteqartarfik, Meeqqat Inuunerissut 


(MIBB), Meeqqat Inuusuttullu pillugit Kattuffik Nanu (Nanubørn), Kalaallit Nunaanni Illersuisut 


Peqatigiiffiat, Nunatsinni Advokatit, Sulisitsisut - Grønlands Erhverv, KNIPK, Inuit Issittormiut 


Siunnersuisoqatigiiffiat ICC Kalaallit Nunaat, Ilisimatusarfik, KNAPK, Kalaallit Nunaanni 


Naligiissitaanermut Siunnersuisoqatigiit, SIK, Transparency Greenland, Sorlak, Utoqqaat 


Peqatigiiffiat, Meeqqat Illersuisuat - MIO, Innarluutillit Oqaaseqartartuat, AK, NPK, IMAK, Inuit 


Pisinnaatitaaffiinut Kalaallit Nunaata Siunnersuisoqatigiivi  aamma Institut for 


Menneskerettigheder. 


, Inatsisartut Ombudsmandiat, KANUKOKA, Qaasuitsup Kommunia, Qeqqata Kommunia, 


Kommuneqarfik Sermersooq, Kommune Kujalleq, Isumaginninnermi Naammagittaalliuteqartarfik, 
Meeqqat Inuunerissut (MIBB), Meeqqat Inuussuttullu pillugit Kattuffik Nanu, Illersuisut 


Peqatigiiffiat, Nunatsinni Advokatit, Sulisitsisut (GE), Kalaallit Nunaanni Innarluutillit 


Piginnaanikitsut Kattuffiat – KNIPK, Inuit Issittormiut Siunnersuisoqatigiiffiat (ICC Kalaallit 
Nunaat), Ilisimatusarfik, Kalaallit Nunaanni Aalisartut Piniartullu Kattuffiat (KNAPK), Kalaallit 


Nunaanni Naligiissitaanissamut Siunnersuisoqatigiit, Sulinermik Inuussutissarsiuteqartut Kattuffiat 


(SIK), Transparency Greenland, Ungdomsrådet i Grønland (Sorlak), Utoqqaat Peqatigiiffiat, 

Meeqqat Illersuisuat, Inuit Innarluutillit illersuisuat, AK, Naalagaaffiit Peqatigiit, IMAK, Inuit 


Pisinnaatitaaffii pillugit Siunnersuisoqatigiit, Institut for Menneskerettigheder. 


 


Siunnersuut pillugu: 


Siunnersuisoqatigiit 1. januar 2013-imiit atuutilersumik pilersinneqarneranniilli Inuit 


Pisinnaatitaaffiinut Kalaallit Nunaata Siunnersuisoqatigiivisa misilittagarilersimasaasa 
malitsigisaanik siunnersuut saqqummiunneqarpoq.  Inuit Pisinnaatitaaffii pillugit 


Siunnersuisoqatigiit pitsaanerusunik ersarinnerusunillu sinaakkusiinissaq siunertaralugu siunnersuut 


manna saqqummiunneqarpoq, taamaasilluni Siunnersuisoqatigiit Kalaallit Nunaanni inuit 
pisinnaatitaaffiinik annertunerujussuarmik siuarsaasinnaassammata: 


 


Siunnersuummi immikkoortut pingaarnerit: 
 Nammineq allattoqarfeqarneq nammineerlunilu missingersuusiorsinnaatitaaneq 


 Siunnersuisoqatigiit ilaasortaasa amerlassusaannik katitigaaneranillu, kiisalu ilaasortanik 


toqqaanermi suleriaatsimik allannguineq 
 Soqutigisallit ukiumoortumik ataatsimiisinneqartarnissaannik piumasaqaat 


 


Uku tusarniaanermi akissutinik nassiussaqarput: 


Naalakkersuisut Siulittaasuata Naalakkersuisoqarfia Pinngortitamut Avatangiisinullu 


Naalakkersuisoqarfik, Inatsisartut Ombudsmandiat, Ilisimatusarfik, Transparency Greenland, Inuit 


Pisinnaatitaaffiinut Kalaallit Nunaata Siunnersuisoqatigiivi, KANUKOKA, Kommuneqarfik 
Sermersooq, Institut for Menneskerettigheder, Naligiissitaanermut Siunnersuisoqatigiit, 


Kommuninut, Nunaqarfinnut, Isorliunerusunut, Attaveqaqatigiinnermut Ineqarnermullu 


Naalakkersuisoqarfik, Ilinniartitaanermut, Kultureqarnermut, Ilisimatusarnermut Ilageeqarnermullu 
Naalakkersuisoqarfik, Aningaasaqarnermut Akileraartarnermullu Naalakkersuisoqarfik, 


Aatsitassanut Ikummatissanullu Naalakkersuisoqarfik, IMAK, Qeqqata Kommunia aamma 


Namminiilivinnermut, Nunanut Allanut Naligiissitaanermullu Naalakkersuisoqarfik. 
 


Tulliuttumi tusarniaanermi akissutit allannguutissatullu siunnersuutit tiguneqartut suliarineqarput. 


Tusarniaanermi akissutit tamarmiutillugit issuarneqarput taakkununnga Naalakkersuisunit 
oqaaseqartillugit. 


 


1. Naalakkersuisut Siulittaasuata Naalakkersuisoqarfia 


Aalajangersakkanut ataasiakkaanut tunngasut: 


Siunnersuummi § 3, imm. 3-imi oqaaseq ”NGO suleqatigiiffiit” atorneqarpoq. NGO tassaavoq 


uunga naalisaaneq ”Non-Governmental organization”.  Taamaattumik ”NGO”-t kingorna 
”suleqatigiiffiit” atorneqarnissaa pisariaqanngilaq. 


 


Akissut:   
Ilanngunneqarpoq. 


 


Siunnersuummi § 10-imi aalajangersarneqarpoq Inatsisartunut Naalakkersuisunullu ilaasortanut 
il.il. akissarsiat il.il. pillugit Inatsisartut inatsisaanni malittarisassat malillugit siunnersuisoqatigiinni 


ilaasortat akissarsiaqarlutillu, ullormusiaqarlutillu angalanermi aningaasartuutinut 


ajunngitsorsiaqartinneqassasut. Siunnersuummi § 6, imm. 2-mut nassuiaatini allassimavoq 
Siunnersuisoqatigiit akissarsiaqassanngitsut namminerlu kajumissuseqarnermik tunngaveqassasut.  


10-mut nassuiaatini akissarsiat pillugit eqqaasaqartoqanngilaq.  Inatsisartunut Naalakkersuisunullu 

ilaasortanut il.il. akissarsiat il.il. pillugit Inatsisartut inatsisaanni § 18-imi aamma § 18-imut 


nassuiaatinit takuneqarsinnaavoq inatsisartunut ilaasortaanngitsut namminersorlutik oqartussat 


sinnerlugit ataatsimiititaliani, sinniisuuffinnilu peqataanerat pillugu suliassap isumagineranut 
atasumik ullunut tamanut akissarsiaqartitsisoqassasoq kiisalu akiliunneqarluni angalasoqassasoq 


najugaqartinneqarlunilu kiisalu ullormusiaqartinneqassasoq.  


Taamaalilluni § 6, imm. 2-p aamma § 10-ip akornanni naapertuuttoqanngilaq.  
 


Akissut:  


Ilanngunneqarpoq. 
Erseqqissarneqarpoq Inuit Pisinnaatitaaffii pillugit Siunnersuisoqatigiit taamaallaat 


ullormusiaqarlutillu angalanermi aningaasartuutinik taarsiivigineqartassasut, Inatsisartunut 


Naalakkersuisunullu il.il. ilaasortat aningaasarsiaqartitaanerat il.il. pillugit Inatsisartut 
inatsisaanni malittarisassat naapertorlugit. Tamatuma saniatigut siunnersuisoqatigiinni 


siulittaasoq siunnersuisoqatigiinni sulinerminut akissarsiaqartinneqassaaq. 


 
Siunnersuummi § 12, imm. 1-imut nassuiaatinit takuneqarsinnaavoq immikkut naatsorsuutitigut 


kukkunersiuisoqarnissaanillu pisussaaffik atuuttoq.  Tamanna § 12, imm. 1-imi aalajangersakkamit 


takuneqarsinnaanngilaq, tassani taamaallaat allassimalluni Siunnersuisoqatigiit ukioq 
naatsorsuusiorfiata ukioq aningaasaqarfiusoq malikkaa.  


 


Akissut:  
Ilanngunneqarpoq. 


Ima aaqqinneqarpoq immikkut oqaaseqaatini ersigani, § 12, imm. 1-ip nassatarissagaa immikkut 


ittumik kukkunersiuisoqarnissaanut pisussaaffeqarneq. 
 


Siunnersuummi § 13, imm. 1-imut nassuiaatini allaaserineqarpoq ukiup siuliani Siunnersuisoqatigiit 


sulinerat pillugu nassuiaat, § 15, imm. 1 naapertorlugu siullerpaamik kingusinnerpaamik 2019-imi 
juulip aallaqqaataani suliarineqassasoq. Tamanna § 15, imm. 1-imut naapertuutinngilaq, tassani 


aalajangersarneqarluni inatsit qaqugu atuutilissasoq.  § 15, imm. 1-imut innersuussineq assingusoq 


§ 14-imut nassuiaatini nassaarineqarsinnaavoq.  
 


Akissut:  


Siunnersuummi allannguinissamut tunngavissiinngilaq. 
 


§ 15, imm. 1 innersuunneqarpoq, aalajangersakkami tassani aalajangiunneqarmat inatsit 


atuutilissasoq 1. juli 2018, § 13, imm. 1 naapertorlugu taassuma kinguneraa ukiup siuliani 
siunnersuisoqatigiit suliatik pillugit nalunaarusiortussaatitaanerat, siullermik atuutilissammat 1. 


juli 2019.   


 
Siunnersuummi § 14, imm. 2-mut nassuiaatinit takuneqarsinnaavoq Siunnersuisoqatigiit 


nalilersuillutik nalunaarusiaannik Inatsisartuni agguaassineq Naalakkersuisunit isumagineqassasoq.  


Tamanna aalajangersakkamit takuneqarsinnaanngilaq. 
 


Akissut: 


Ilanngunneqarpoq. 
Aalajangersagaq siunnersuummiit peerneqarpoq.  

Ilaasortassanik toqqaaneq pillugu siunnersuummi § 15, imm. 3 § 5, imm. 1, nr. 1-imut 


innersuussinermik imaqarpoq. § 5, imm. 1, nr. 1-imi ukiuni 2-mik agguarneqarsinnaasuni § 3, imm. 


3, nr.1-4 malillugu ilaasortassanik toqqaasarnermik taamaallaat aalajangersaavoq. Innersuussineq 
eqqortoq tassaasorinarpoq § 5, imm. 1. Tamatuma saniatigut § 5, imm. 1-imi ”taamaattorli tak. 


imm. 3” ikkunneqassasoq eqqarsaatigineqartariaqarpoq.  


 
Akissut:  


Ilanngunneqarpoq. 


 
Naalagaaffiit Peqatigiit Parisimi tunngavissiaanut tunngasoq 


Siunnersuummi § 1-imit takuneqarsinnaavoq Naalagaaffiit Peqatigiit Parisimi tunngavissiaat 


naapertorlugit Inuit Pisinnaatitaaffii pillugit Siunnersuisoqatigiinnik pilersinneqassasut.  
Siunnersuummut nassuiaatinit nalinginnaasunit takuneqarsinnaavoq ”Siunnersuisoqatigiit 


Naalagaaffiit Peqatigiit Parisimi tunngavissiaat 20. december 1993-imeersut naapertorlugit 


sulissapput, taakku ilaatigut naalagaaffiit inuit pisinnaatitaaffiinut suliffeqarfiisa piginnaatitaaffiinut 
akisussaassuseqarnerannullu, ilaasortaqartitaanerannut aamma arlaannaannulluunniit 


attuumassuteqannginnermut aamma pissaanerup assigiinngitsunut agguaanneqarsimanissaanut, 


suleriaatsinut allanullu tunngassuteqarput.”   
 


Katitigaaneq assigiinngisitaartuunerlu 


Siunnersuisoqatigiit katitigaanerat siunnersuummi § 3-imi allaaserineqarpoq. Aalajangersagaq 
tamakkiisumik eqqartuinngilaq, tassa § 3, imm. 3, nr. 7 malillugu ”ilaasortat marluk nr. 1-6-imi 


ilaasortanit allaanerusumik inuit pisinnaatitaaffiinik soqutigisaallu sinnerlugit sulisut” 


toqqarneqassammata. Siunnersuummut nassuiaatinit allaaserineqarpoq tamanna tassaasinnaasoq 
”assersuutigalugu ilaasortat pisortat ingerlataqarfiini ammasumik pissuseqarnissaq pillugu, nunat 


inoqqaavisa pisinnaatitaaffiinik suliaqartut imaluunniit nalinginnaasumik inuit pisinnaatitaaffiinik 


pitsanngorsaasut”. 
 


Katitigaaneq aamma arlaannaannulluunniit attuumassuteqannginnermut assigiinngisitaartuunermillu 


qulakkeerinissaq eqqarsaatigalugu Parisimi tunngavissiani allaaserineqarpoq taamatut ittuni 
siunnersuisoqatigiit katitigaanerat imatut aaqqissuunneqassasoq inuiaqatigiinni sakkutuujunngitsuni 


inuiaqatigiinni nukinnut tamanut sinniisoqarneq assigiinngisitaartoq qulakkeerneqarluni, inuit 


pisinnaatitaaffiinik tapersersuinermi illersuinermilu peqataasut, suleqataanikkut imaluunniit uku 
pillugit sinniisutut najuunnikkut: 


(a) NGO-t inuit pisinnaatitaaffiinut akisussaasut aamma ammip qalipaataanik 


immikkoortitsisarnermik akiuillutik suliniuteqartut, suliatigut peqatigiiffiit, inuuniarnikkut 


suliatigullu kattuffiit eqqorneqartut, assersuutigalugu advokatit, nakorsat, tusagassiortut 


ilisimatuullu nuimasut peqatigiiffii 


(b) Isumalioqqissaarnerup imaluunniit upperisarsiornikkut eqqarsarnerup iluani pissusiliulersut 


(c) Ilisimatusarfiit immikkullu ilisimasallit piukkunnartut 


(d) Inatsisiliornermi oqartussat 


(e) Ministeriaqarfiit (taamaattorli oqallinnerni siunnersortaannartut) 


 


NGO-t ammip qalipaataanik immikkoortitsisarnermik isiginnittut, ilisimatusarfinnut immikkullu 


ilisimasallit piukkunnartunut sinniisut, nakorsanut, tusagassiortunut ilisimatuunullu nuimasunut 

peqatigiiffiit, kiisalu isumalioqqissaarnerup imaluunniit upperisarsiornikkut eqqarsarnerup iluani 


pissusiliulersunut sinniisut siunnersuummi eqqaaneqanngillat. 


 
National Human Rights Institutions – History, Principles, Roles and Responsibilities”, q. 15 


naapertorlugu Parisimi tunngavissiat tassaapput minnerpaamik malitassat, oqaatigineqassaarli 


siunnersuummi ilaasortassatut taaneqartut aamma NAALAGAAFFIIT PEQATIGIIT Parisimi 
tunngavissiani kaammattuutip saqqummiunneqartut akornanni assigiinngitsoqarmat.   


 


Akissut:   
Ilaatigut ilanngunneqarpoq. 


Oqaaseqaatit tusaatissatut tiguneqarput, tassami akuerineqarsinnaavoq, Parisimi tunngavissianut 


naapertuunnerpaassasoq, pisinnaatitaaffiit pineqartut Inuit Pisinnaatitaaffii pillugit 
Siunnersuisoqatigiinni qularnaarneqarpata. 


 


Anguniarneqarpoq Inuit Pisinnaatitaaffii pillugit Siunnersuisoqatigiit sapinngisaq naapertorlugu 
Parisimi tunngavissianik nunani ataasiakkaani inuit pisinnaatitaaffiinik suliffeqarfinni atuuttunik 


maleruaanissaat, taamaattorli eqqaaneqassaaq Institut for Menneskerettigheder tassaammat 


Kalaallit Nunaanni inuit pisinnaatitaaffii pillugit nunap iluani suliffeqarfik , tassaanani Inuit 
Pisinnaatitaaffii pillugit Siunnersuisoqatigiit.  


 


Nunami Kalaallit Nunaattut ittumi killilimmik inoqarfiusumi inuit pisinnaatitaaffii pillugit 
kattuffinnit tamanit ilaasortassarsiornissap ajornakusoorsinnaanera nassuerutigalugu, 


siunnersuisoqatigiit ammanerusumik inuttalersornissaat salliutinneqarpoq. 


”Eqqartuussiveqarnerup inatsisitigullu isumannaatsuunissap”, ”ilinniartitaanerup 
ilisimatusarnerullu” ilaatigullu ”nunap inoqqaavisa pisinnaatitaaffiissa”  iluinit soqutigisat 


peqataatinneqarnissaasa qularnaarnerisigut Parisimi tunngavissiat siunertaasa 


piviusunngortinnissaat qanillattorniarneqarput. 
 


Taakku saniatigut oqaatigineqassaaq meeqqanut tunngasut aamma inunnut innarluutilinnut 


tunngasut tamarmik ilaasortanik marlunnik sinniisoqarmata (Meeqqat Illersuisuannit kiisalu Inuit 
Innarluutillit illersuisuannit kiisalu immikkoortumi NGO-tut sinniisumit).  Tamatumunnga 


tunngavilersuut siunnersuummit imaluunniit nassuiaatinit takuneqarsinnaanngilaq.  


 
Akissut:  


Siunnersuummi allannguinermik nassataqanngilaq.  


Pingaaruteqarluinnartutut isigineqarpoq meeqqanut inuusuttunullu tunngasut aamma inunnut 


innarluutilinnut tunngasut Inuit Pisinnaatitaaffii pillugit Siunnersuisoqatigiinni inuiaqatigiinni 


suliffeqarfiit aqqutigalugit peqataatitaqarnissaat, nalilerneqarmat taakku ilisimasanik isummanillu 


naapertuuttunik illersuisunit allaanerusunik tunniussaqarsinnaasut, aamma illersuisut 


siunnersuisoqatigiinni siulittaasuusinnaanngimmata. 


 


Aningaasaqarnikkut arlaannaannulluunniit attuumassuteqannginneq 
Siunnersuummi § 9-mit takuneqarsinnaavoq Siunnersuisoqatigiit Nunatta karsianit tapiissutinik 


aningaasalersorneqassasut.  § 11-imi tunngavilerneqarpoq Siunnersuisoqatigiit ukiut tamaasa 


missingersuutinut siunnersuutinik Naalakkersuisunut tunniussisassasut.  § 12-imi 
aalajangerneqarpoq Siunnersuisoqatigiit naatsorsuutitigut kukkunersiuinikkullu pisussaaffeqartut.  


§§ 11 aamma 12-imut nassuiaatinit allaaserineqarpoq missingersuutinut siunnersuutit 

naatsorsuutillu Siunnersuisoqatigiit sulinerannut aningaasaliissutit, aningaasanut inatsisissatut 


siunnersuummi ilanngunneqartussat, annertussusissaannik nalilersuinissamut Naalakkersuisunut 


tunngavissiisut. 
 


Parisimi tunngavissiani pingaartinneqarpoq inuit pisinnaatitaaffii pillugit siunnersuisoqatigiit 


arlaannaannulluunniit attuumassuteqanngitsumik aningaasalersorneqassasut.  ICC Sub-Committe 
nalinginnaasumik takusaminni maj 2013-imeersumi, q. 98 tulliinilu aalajangerpaat inuit 


pisinnaatitaaffii pillugit nunami siunnersuisoqatigiinnut aningaasalersuineq imatut 


aaqqissuunneqassasoq, Siunnersuisoqatigiit tamakkiisumik aningaasaqarnikkut 
arlaannaannulluunniit attuumassuteqannginerat qulakkeerneqarluni, taamaattorli imatut paasillugu, 


Siunnersuisoqatigiit naalagaaffimmi suleqatigiiffiit arlaannaannulluunniit attuumassuteqanngitsut 


allat assigalugit aningaasaqarnikkut piumasaqaateqarfigineqassasut.  
 


”National Human Rights Institutions – History, Principles, Roles and Responsibilities”, qupperneq 


41 tulliinilu erseqqissarneqarpoq, tassani takuneqarsinnaalluni Siunnersuisoqatigiinnut 
aningaasaliissutit patajaatsuussasut, assigiinngitsutigut annikillineqartarnissaannut 


illersorneqassasut, Siunnersuisoqatigiinni aalajangiisarnerit iliuuserisallu sipaarniuteqarnerit 


pitsaanerulersinnissaannut atorneqarnissaat pinngitsoortinniarlugu.  
 


Taamaattumik pingaarpoq maluginiassallugu siunnersuummi §§ 11 aamma 12 Siunnersuisoqatigiit 


suliaminnik naliliisarnerannut Naalakkersuisut kinaassusersiorlutik isummersinnaanerannut 
tunngavittut nassuiarneqartariaqarnatik, taamaallaalli Siunnersuisoqatigiinnut aningaasaliissutinik 


kinaassusersiunngitsumik Naalakkersuisut tulluarsaanissaannut tunngaviusariaqarluni, 


aningaasaliissutit taamaalillutik suliassat annertussusiinut malinnaallutik.  
 


Akissut: 


Ilaatigut ilanngunneqarpoq. 
§ 12, imm. 3-mi aalajangersagaq allanngortinneqarpoq, taamaalillunilu Inuit Pisinnaatitaaffii 


pillugit Siunnersuisoqatigiit ukiumoortumik naatsorsuutaat Naalakkersuisunit akuerineqassanatik. 


§ 11-mi aalajangersagaq imminermini siunnersuummik allannguinissamik nassataqartussatut 
nalilerneqanngilaq.  


 


Naalakkersuisuniit arlaannaannulluunniit attuumassuteqannginneq. 
Immikkoortoq 14 naapertorlugu Inuit pisinnaatitaaffii pillugit nunami siunnersuisoqatigiit aamma 


inatsisartut akornanni pissutsit pillugit Beogradimi tunngavissiat, ulluni 22-23 februar 2012-imi 


akuerineqartuni kaammattuutigineqarpoq inuit pisinnaatitaaffii pillugit siunnersuisoqatigiit 
toqqaannartumik inatsisartunut nalunaarusiortassasut. Tamanna siunnersuummi § 14, imm. 2-mut 


nassuiaatinut naapertuutinngilaq, tassani takuneqarsinnaalluni nalunaarusiaq Naalakkersuisunut 


nassiunneqartassasoq, taakkulu nassiussuinermik isumaginnittassallutik.  
 


Akissut:  


Ilanngunneqarpoq.  
§ 14 siunnersuummit peerneqarpoq. 


 


Ilaasortat unnerluutigineqarsinnaannginneri.  
ICC Sub-Committe nalinginnaasumik takusaminni maj 2013-imeersumi, q. 44 tulliinilu oqaatigaat:  

“It is strongly recommended that provisions be included in national law to protect legal liability of 


members of the National Human Rights Institution’s decision-making body for the actions and 


decisions that are undertaken in good faith in their official capacity.” 
Beogrademi tunngavissianit, immikkoortoq 12-imit aamma takuneqarsinnaavoq 


kaammattuutigineqartoq Siunnersuisoqatigiit pillugit inatsisitigut tunngavigisani 


Siunnersuisoqatigiit sinnerlugit suliassanik suliarinninnermut atatillugu iliuuserisat pillugit 
unnerluutigineqarsinnaannginneq pillugu aalajangersakkamik ikkussisoqarneratigut 


Siunnersuisoqatigiit arlaannaannulluunniit attuumassuteqannginnerat inatsisartunit 


qulakkeerneqassasoq.   
 


Oqaatigineqassaaq siunnersuut imaluunniit siunnersuummut nassuiaatini ilaasortat 


unnerluutigineqarsinnaannginneri pillugit arlaannaatigulluunniit eqqaasaqanngimmata.  
 


Akissut: 


Siunnersuummi allannguinermik nassataqanngilaq.  


Malugeqquneqarpoq Inuit Pisinnaatitaaffii pillugit Siunnersuisoqatigiit tassaanngimmata nunami 


inuit pisinnaatitaaffii pillugit suliffeqarfik, taamaattutullu inatsisitigoortunik suliassaqanngimmat.    


 


Naalakkersuisut siunnersuisoqatigiit ilaasortaannik soraarsitsisinnaanerannik tunngaviat, 


siunnersuummi § 7  peqatigisaanik malugineqassaaq siunnersuummit peerneqartoq.  


 


2. Inatsisartut Ombudsmandiat 


Inatsisartut inatsisissaattut il.il. siunnersuutaannik Naalakkersuisut tusarniaaneri Inatsisartut 


Ombudsmandiata akissuteqarfigigajunngilai, siunnersuutit taamaattut Ombudsmandip 


pisinnaatitaaneranut attuumassuteqanngippata ingerlatsinerluunniit pillugu inatsiseqartitsinermi 


tunngavimmut pingaaruteqanngippata.  Kalaallit Nunaanni Namminersorlutik Oqartussat 


inatsisilerinermik teknikkikkut tunaartarisassaanni pingajussaanik nutartikkani Naalakkersuisut 


Siulittaasuata Naalakkersuisoqarfiata 2011-mi saqqummersitaani immikkoortoq 1.6.3 


tamatumunnga atatillugu innersuussutigaara. 


 


Taamaattumik pissutsit Ombudsmandeqarfimmut tunngasut kisiisa isummerfigaakka.  


Siunnersuutip imarisai allat Ombudsmandeqarfimmut attuumassuteqanngitsut nalinginnaasumik 


periaasera tunngavigalugu isummerfiginngilakka. 


 


Siunnersuisoqatigiit katitigaanerat § 3, imm. 2-mit 3-millu erserpoq, taakkulu marluullutik 


aalajangersagaapput nutaat.  Taakku Inuit Pisinnaatitaaffii pillugit Siunnersuisoqatigiit pillugit 


Inatsisartut inatsisaanni nr. 23-mi, 3. december 2012-imeersumi atuuttumi § 3, imm. 3, nr. 3-mut 


sanilliukkaanni tamatuma Inatsisartut Ombudsmandiata Inuit Pisinnaatitaaffii pillugit 


Siunnersuisoqatigiinni ilaasortamik toqqaanissaminut periarfissaarunnera nassatarissavaa. 


 


Inatsisissatut siunnersuummut nalinginnaasumik nassuiaatini tamanna pillugu immikkoortoq 2:2-mi 


takuneqarsinnaapput: 

Siunnersuutigineqarpoq Inatsisartut Ombudsmandiat Siunnersuisoqatigiinni ilaasortatut 


toqqarneqarsinnaajunnaassasoq.  Tamanna Ombudsmandip Siunnersuisoqatigiinni issiarusunnani 


kissaateqarsimaneranut atatillugu isigineqassaaq, Siunnersuisoqatigiit ingerlatsivinni oqartussatut 


isigineqarsinnaanerat taamaattumillu Ombudsmandip sulineranut ilaasinnaanera 


innersuussutigalugu.  Ombudsmandi isumaqarpoq Siunnersuisoqatigiinni ilaasortaaneq 


Ombudsmandip Siunnersuisoqatigiinni sulineranut naleqqiullugu Ombudsmandip 


illuinnaasiorsinnaanera pillugu nalornissutaalersinnaasoq. 


 


Siunnersuutigineqarpoq peqatigiiffiit, suleqatigiiffiit oqartussallu allat, tassunga ilanngullugu 


Ombudsmandi, Siunnersuisoqatigiit ataatsimiinneranni peqataasinnaanerat pillugu 


Siunnersuisoqatigiit suli aalajangiisinnaassasut.  Siunnersuisoqatigiit ataatsimiinneranni peqataaneq 


oqaaseqarsinnaatitaalluni imaluunniit oqaaseqarsinnaatitaanani pissanersoq Siunnersuisoqatigiit 


nammineq aalajangissavaat.  Siunnersuisoqatigiit aamma aalajangiisinnaapput ataatsimiinnerit 


tamanut ammasuussasut. 


 


Inatsimmik allannguinissamut pilersaarut tusaatissatut tiguara. 


 


Siunnersuut taama isikkoqarluni ingerlanneqassappat, Inuit Pisinnaatitaaffii pillugit 


Siunnersuisoqatigiinni ataatsimiittarnerini uanga atorfeqarfiga siumut sammisumik 


sinniisoqassanngilaq.  


 


Akissut:  


Siunnersuummi allannguinermik nassataqanngilaq. 


 


3 Ilisimatusarfik 


Ilisimatusarfimmit pitsaasutut isigineqarpoq nalilersuinerit eqqaaneqartut aallaavigalugit 


nalilersuinerni uparuarneqartunik naleqqutinngitsunik iluarsiisoqarnissaa siunertaralugu 


inatsisissatut siunnersuummi suliniuteqartoqarmat.  


 


Inatsisissatut siunnersuummi immikkoortunut pingaarnernut oqaaseqaatit  


” Nammineq allattoqarfeqarneq nammineerlunilu missingersuusiorsinnaatitaaneq”-mut 


oqaaseqaatit: 


Ilisimatusarfimmit pitsaasutut isigineqarpoq inatsisissatut siunnersuutikkut namminerisamik 


allattoqarfeqarfimmik pilersitsisoqarneratigut namminerisaminillu missingersuutitigut piginnaa-


saqartitsinikkut Siunnersuisoqatigiit arlaannaannulluunniit attuumassuteqanngitsumik sulinissaat 


ersersinneqarlunilu nukittorsarniarneqarmat.  


 


Inatsisissatut missingersuummut nassuiaatinit takuneqarsinnaavoq allattoqarfimmut atasut 


aningaasartuutit (allattoqarfimmut ikiuineq, allaffitsigut inissaqarneq, avataaniit 

kukkunersiuisoqarneq) naatsorsuutigineqartoq tapiissutitigut aningaasaliissutitut 


immikkoortinneqartut iluanni akilerneqartassasut.  


 


Siunnersuisoqatigiit siunissami suliassaasa qaffatsinnissaat kiisalu allattoqarfimmik 


aningaasalersuinissaat piviusorsiortutut isikkoqanngilaq.  Kaammattuutigineqarpoq tapiissutitigut 


aningaasaliissutit immikkoortinneqartut saniatigut allattoqarfiup ingerlanneqarneranut atugassanik 


ukiumut aningaasanik aalajangersimasunik immikkoortitsisoqartassasoq.  


 


Akissut: 


Siunnersuummi allannguinermik nassataqanngilaq.  


Nangillugu nalilerneqarpoq namminerisamik allattoqarfeqarnerup siunnersuisoqatigiit avataaniit 


siunnersorteqartarnermut aningaasartuutaasigut annertuumik ileqqaaruteqarneq kingunerissagaa, 


tamannami ukioq kingulleq naatsorsuutit takutitaattut siunnersuisoqatigiit ingerlatsinermut 


aningaasartuutaanni malunnaatilimmik atuiffiusimavoq.  


 


Siunnersuummi erseqqissarneqarpoq siunnersuisoqatigiit inatsisit naapertorlugit suliassat 


tassaasut inuit pisinnaatitaaffiinik siuarsaanissamut illersuinissamullu peqataanissaq, Institut for 


Menneskerettighederimik suleqateqarneq aqqutigalugu, taamaalillunilu aallaavittut 


siunnersuisoqatigiit institutti qinnuigisinnaavaat ingerlatsinernik siunnersuisoqatigiit 


naapertuuttuusorisaannik ingerlatseqqullugu. Siunnersuisoqatigiit instituttimut naleqqiullugu 


suliassaasa inissisimanerisalu erseqqissarnerisigut ilimagineqarpoq annertunerusumik 


ingerlatsisarnerup aningaasartuutit annertusinerat nassatarissanngikkaa. 


 


”Siunnersuisoqatigiinni ilaasortat amerlassusiisa katitigaanerisalu kiisalu ilaasortassanik 


toqqaasarnermi suleriaatsip allanngortinneranut” oqaaseqaatit: 


 


Naleqqutissaaq Siunnersuisoqatigiit siunissami ikinnerusunik ilaasortaqalissappata, taamaalilluni 


maannakkut 15-iusunut siunissami ilaasortat aqqaniliulerlutik. Ilisimatusarfittut ilinniarfeqarfittullu 


Ilisimatusarfik tupigusuppoq Siunnersuisoqatigiinni immikkut ilisimatusarnerup ilinniartitaanerullu 


siunissami sinniisoqannginnissaat kissaatigineqarmat.  Ilisimatusarneq ilinniartitaanerlu kalaallit 


nunaanni inuiaqatigiinni inuit pisinnaatitaaffiisa piviusunngortinnerinik immikkut 


pingaaruteqarluinnarput.  Tamatuma saniatigut oqaatigineqassaaq meeqqanut inunnullu 


innarluutinut tunngasut tamarmik immikkut marlunnik sinniisoqarmata – illersuisuni taakkunani 


marlunni, kiisalu suleqatigiiffinni. 


 


Inuit pisinnaatitaaffii isumaginninnermut tunngasunit annertunerusumik imaqarput.  Tamanna 


siunnersuisoqatigiit katitigaaneranni aamma takuneqarsinnaasariaqarpoq, meeqqanut inunnullu 


innarluutilinnut tunngasut, maannakkut marluusunut taarsiullugu tamarmik immikkut ilaasortamik 


ataatsimik sinniisoqarnissaat naammassanersoq eqqarsaatigineqartariaqarpoq, taavalu inissat taakku 







16-08-2018  UKA 2018/218 


10 
 


sinneri marluk immikkoortunut allanut tunniullugit, assersuutigalugu inuusuttut ilinniagaqartullu 


suleqatigiiffiinut. 


 


Akissut:  


Naapertuuffiatigut ilanngunneqarpoq. 


Ilaasortat amerlassusissaat siunnersuummi 13-inut aalajangiunneqarput, taakkunannga 3 


tassaapput aalajangersimasumik ilaasortat ilaasortallu 10 Inatsisartunit toqqagaassallutik. 


Tamatuma kingorna siunnersuisoqatigiit ima inuttaligaassapput: 


Siunnersuisoqatigiit 3-nik aalajangersimasumik ilaasortaqarput, ilaasortallu 10 Inatsisartunit 


toqqagaallutik. 


 


Siunnersuisoqatigiinni aalajangersimasumik ilaasortat ukuupput: 


1)  Meeqqat Illersuisuat 


2)  Inuit Innarluutillit Illersuisuat 


3) Naligiissitaanissamut Siunnersuisoqatigiit siulittaasuat 


 


Ilaasortanit 10-nit:  


1)  Ilaasortaq 1 meeqqat inuusuttullu pillugit NGO-tut sulissuteqartut sinnerlugit peqataati-


taassaaq,  


2)  Ilaasortaq 1 inuit innarluutillit pillugit NGO-tut sulissuteqartut sinnerlugit peqataatitaassaaq,  


3)  Ilaasortaq 1 eqqartuussiviit inatsisitigullu isumannaatsuunissamik suliaqartut sinnerlugit 


peqataatitaassaaq, 


4)  Ilaasortaq 1 ilinniartitaaneq ilisimatusarnerlu sinnerlugit peqataatitaassaaq,  


5)  Ilaasortaq 1 nunap inoqqaavisa pisinnaatitaaffiisa iluanni NGO-tut suliaqartut sinnerlugit 


peqataatitaassaaq, aamma 


6) Ilaasortat allat 5 inuit pisinnaatitaaffiinik soqutigisallit sinnerlugit peqataassapput.  


 


 


Pingaaruteqarluinnartutut isigineqarpoq meeqqanut inuusuttunullu tunngasut aamma inunnut 


innarluutilinnut tunngasut Inuit Pisinnaatitaaffii pillugit Siunnersuisoqatigiinni inuiaqatigiinni 


suliffeqarfiit aqqutigalugit peqataatitaqarnissaat, nalilerneqarmat taakku ilisimasanik isummanillu 


naapertuuttunik illersuisunit allaanerusunik tunniussaqarsinnaasut, aamma illersuisut 


siunnersuisoqatigiinni siulittaasuusinnaanngimmata. 


 


Takuneqarsinnaasutut ilanngunneqarpoq ”ilinniartitaaneq ilisimatusarnerlu” Inuit 


Pisinnaatitaaffii pillugit Siunnersuisoqatigiinni inatsisitigut aalajangikkamik soqutigisaqarfittut, 


taamatullu ilaasortaq ataaseq meeqqat inuusuttullu pillugit NGO-tut sulissuteqartut sinnerlugit 


peqataatitaassalluni. 

Inatsisissatut siunnersuummi allannguut pingaaruteqartoq tassaavoq Siunnersuisoqatigiinni 


ilaasortassanik toqqaasarneq.  Inatsisissatut siunnersuut malillugu siunertaavoq siunissami ilaasortat 


aalajangersimasut pingasuulissasut (Meeqqat aamma Inuit Innarluutillit illersuisui, 


Naligiissitaanissamut Siunnersuisoqatigiit siulittaasuat).  Ilaasortat sinneri arfineq pingasut 


suleqatigiiffinnit eqqaaneqartunit inassuteqartoqarneratigut Naalakkersuisunit toqqarneqartassapput.  


 


Isumatusaarnerusinnaavoq suleqatigiiffiit arlallit ilaasortassanik naleqquttunik inassuteqartarnissaat, 


kingornalu kikkut toqqarneqarnissaat pillugu oqartussat allat aalajangiisarlutik.  


arlaannaannulluunniit attuumassuteqannginneq pillugu Naalagaaffiit Peqatigiit Parisimi 


tunngavissiaannik naammassinninnissaq kissaatigineqarpat maanngaanniit kaammattuutigissavarput 


taamatut qulaajaalluni sulinermi, kiisalu ilaasortat toqqarneqarnerinut piumasaqaatit suut 


tunngavigineqarnerini ammasumik pissuseqarnissaq. 


 


Akissut: 


Ilanngunneqarpoq. 


Ilaasortassanik inassuteqaateqartarneq allanngortinneqarpoq, siunnersuisoqatigiinni ilaasortat 


Inatsisartunit toqqarneqartartussanngorlugit kattuffiit, peqatigiiffiit suliffeqarfiit il.il. 


inassuteqareernerisigut.  


Inuit Pisinnaatitaaffii pillugit Siunnersuisoqatigiit peqquneqarput siunnersuisoqatigiinni 


ilaasortassanik inassuteqaateqaqqusisarnissamut. Inassuteqaateqaqqusineq nuna tamakkerlugu 


tusagassiivik aqqutigalugu siunnersuisoqatigiillu nittartagaatigut nalunaaruteqarnikkut, 


tamatumunngalu ilaatinneqassallutik siunnersuisoqatigiinnut ilaasortassamik 


inassuteqaateqarnissamut piumasaqaatit allaaserinerat. 


 


Inassuteqarnissaq ingerlaqqinnermilu toqqaanissaq sioqqullugu kaammattuutigissavarput 


ilaasortassaniit piginnaasat suut kissaatigineqarneri pillugit najoqqutassaliortoqassasoq.  


Pingaartumik Siunnersuisoqatigiinnut suliakkiutaasussat eqqarsaatigalugit ilaasortassanut suut 


piumasaqaatit piginnaasallu kissaatigineqarnersut nalilersorneqartariaqarlutillu 


ersersinneqartariaqarput.  Aammattaaq takuneqarsinnaasariaqarluni sulinissamut sutigut 


naatsorsuutigisaqartoqarnersoq, kiisalu ilaasortassasut suliassatigut suut naatsorsuutigineqarnersut.  


Siunnersuisoqatigiit suliassaat assut annertorpasipput, ilaasortalli naatsorsuutigineqarlutik 


namminerisaminnik akissarsiaqaratillu sulissasut, taamaattumik suut taakkuninnga 


naatsorsuutigineqarnersut erseqqissumik takuneqarsinnaasariaqarlutik.   


 


Akissut: 


Siunnersuummi allannguinermik nassataqanngilaq. 


 


Ilaasortassanik inassuteqaateqarnermi erseqqissunik piumasaqaateqarnissamut illuatungiliuppoq 


ilaasortassatut inassutigineqartut sapinngisamik annertunerpaamik tamatigoortumillu 


inuiaqatigiinni soqutigisaasunik sinniisuunissaat.  

Nalilerneqarpoq siunnersuisoqatigiit inatsisit naapertorlugit suliassaannik siunnersuummi 


nassuiaatinilu erseqqissaanerup, ataatsimiittarnissat nalunaaruteqartarnissallu qanoq 


akulikitsigisumik pisarnissaanik allaaserinninnermik tapertaqartinneratigut, siunnersuisoqatigiinni 


suliassatut ilimagisaasut annertussusaannik ersersitsinissamik isuma taperseraat. Tamatuma 


saniatigut inassuteqartarnermi toqqaasarnermilu periutsit siunnersuummi allanngortinneqarput, 


tassuunakkut kattuffiit, peqatigiiffiit suliffeqarfiit il.il. inassuteqarsinnaatitaasut, taamaallaat 


marlunnik inassuteqarsinnaatillugit. Piumasaqaatip siunertaraa kattuffiit il.il. 


inassuteqarsinnaatitaasut ilaasortassatut inassutigineqartut piukkunnassusii pillugit 


isummersornissaasa qularnaarnissaat. 


 


Kiisalu ajornartorsiutaasutut isigalutigu Siunnersuisoqatigiinni siulittaasussamik Naalakkersuisut 


toqqaasarnissaat.  Tamanna arlaannaannulluunniit attuumassuteqannginneq pillugu siunertamut 


akerliuvoq, taarsiullugulu tamanna Siunnersuisoqatigiinni aalajangerneqartariaqarluni – 


politikkikkut akuliuttoqarnani.  


 


Akissut: 


Ilanngunneqarpoq. 


 


”Ukiumut soqutigisaqaqatigiit ataatsimiittarnissaat pillugu piumasaqaat”-mut oqaaseqaatit: 


Suliniut pingaarutilik pitsaasorlu.  Taamaattorli tassani aamma uparuarneqartariaqarluni tamanna 


Siunnersuisoqatigiinnut qaavatigut aningaasatigut artukkiinermut atassuteqarmat.  Soorlu aamma 


tamanna siunnersuisoqatigiinni ilaasortat sulinissaannut naatsorsuutigisani allaaserinninnermit 


takuneqarsinnaasariaqarluni, tassa siunnersuisoqatigiinni ilaasortat kajumissutsiminnik 


akissarsiaqaratillu sulinissaat naatsorsuutigineqarmat.  


 


Akissut: 


Siunnersuummi allannguinermik nassataqanngilaq.  


Nalilerneqarpoq siunnersuisoqatigiit inatsisit naapertorlugit suliassaannik siunnersuummi 


nassuiaatinilu erseqqissaanerup, ataatsimiittarnissat nalunaaruteqatarnissallu qanoq 


akulikitsigisumik pisarnissaanik allaaserinninnermik tapertaqartinneratigut, siunnersuisoqatigiinni 


ilaasortat suliassaattut ilimagisaasut annertussusaannik ersersitsinissamik isuma taperseraat.  


Ilimagineqarpoq soqutigisaqartut ukiumoortumik ataatsimiisinnerinut aningaasartuutit 


aningaasaliissutit sinaakkutaasa iluanni akilerneqarsinnaasut. 


 


”Institut for Menneskerettighederimik suleqateqarneq” pillugu oqaaseqaatit:  


Inatsisissatut missingiummit takuneqarsinnaavoq suliassat suut Siunnersuisoqatigiinnit 


isumagineqarnissaat naatsorsuutigineqarnersut.  Maannakkut inatsimmut naleqqiullugu tassani 


allannguisoqarnissaa takuneqarsinnaanngilaq. Inatsisissatut siunnersuummi nassuiaatinit 


takuneqarsinnaavoq: ”Inatsisartut inatsisaat inuit pisinnaatitaaffiinut tunngasut iluanni Kalaallit 


Nunaanni pisinnaasatigut piginnaasatigullu inerisaanissaq siunertaralugu Institut for 

Menneskerettighederimik oqaloqateqarnerup suleqateqarnerullu nukittorsarnissaata suli 


kissaatigineqarneranut takussutissaavoq”. 


 


§ 4, imm. 1, nr.1 naapertorlugu tamanna suleqatigiinneq naatsorsuutigineqarpoq ”Instituttip 


Siunnersuisoqatigiit ataatsimiittarneranni aggersitatut peqataasarneratigut suliatigullu 


ikiuuttarneratigut pisassasoq. Tamakku saniatigut imatut suleqatigiittoqarsinnaavoq Institutti 


pikkorissartitsisarluni, isumasioqatigiissitsisarluni allanillu, paasissutissanik 


saqqummersitseqataasarluni kiisalu inuit pisinnaatitaaffiinut tunngasunik Inatsisartut inatsisissaattut 


siunnersuutit pillugit tusarniaanermut akissuteqartarsinnaalluni.” 


 


Institut for Menneskerettigheder  2014-mili Kalaallit Nunaanni inuit pisinnaatitaaffii pillugit 


nunami instituttiusimavoq.  Tassunga atatillugu Instituttip inuit pisinnaatitaaffiisigut suliassanik 


arlalinnik isumagisaqarpoq, ilaatigut Siunnersuisoqatigiit suliassaannut qaleriissinnaasunik.  


 


Inatsisissatut siunnersuummi nassuiaatinit eqqaaneqartut saniatigut Siunnersuisoqatigiit 


suliassaannut aamma Instituttimut naleqqiullugu Institut for Menneskerettighederimi aamma 


Siunnersuisoqatigiinni inissisimanerit suleqatigiinnerlu qanoq agguarneqarnissaat inatsisissatut 


siunnersuummi imaluunniit nassuiaatinit erseqqissumik takuneqarsinnaanngilaq.  


Erseqqissaasoqannginnera suleqatigiinneq siuarsarnagu paarlattuanik killormoortua pisinnaavoq; 


paatsooqatigiinnerit aamma akisussaaffiit agguarneqarneri pillugit isumaqatigiinnginnerit.  


 


Siunnersuisoqatigiinnut naleqqiullugu Instituttip inissisimanera inatsisissatut siunnersuummi 


erseqqissumik takuneqarsinnaasariaqarpoq.  


 


Akissut:  


Ilanngunneqarpoq. 


Siunnersuummi erseqqissarneqarpoq Inuit Pisinnaatitaaffii pillugit Siunnersuisoqatigiit 


suliassarigaat Kaalaallit Nunaanni inuit pisinnaatitaaffiisa siuarsarneqarnissaat 


illersorneqarnissaallu, inuiaqatigiinni kalaallini inuit pisinnaatitaaffiisigut unamminartut 


oqallisiginerisigut aamma  Institut for Menneskerettigheder ingerlatassanik 


siunnersuuteqarfigineratigut.  


 


Taamaalilluni erseqqissarneqarpoq, siunnersuisoqatigiit inatsisitigut pisussaaffigalugu suli-


assarigaat Institut for Menneskerettighederimut tapertaallunilu ikiorsiisarnissaq, Kalaallit Nu-


naanni inuit pisinnaatitaaffiinut tunngasutigut pissutsit immikkut ittut unamminartullu pillugit 


immikkut ilisimasaqartutut. 


Aammattaaq erseqqissarneqarpoq Inuit Pisinnaatitaaffii pillugit Siunnersuisoqatigiit 


namminneerlutik ingerlataqarsinnaasut, tamannali pisussaaffiginagu. 

Kiisalu Institut for Menneskerettighederimi siulersuisunut siunnersuisoqatigiinni ilaasortanik  


toqqaanermut tunngatillugu allatigut eqqarsaasersuutit ilaasariaqarlutik. Inatsisissatut 


siunnersuummut nassuiaatinit takuneqarsinnaavoq IMR-ip siulersuisuinut qinerneqarsinnaasunik 


ilaasortassanik Naalakkersuisut taamaallaat toqqaasassasut.  Ilaasortat taakku ukiunut marlunnut 


qinerneqartassapput.  IMR-illi siulersuisuinut ilaasortaq ukiunut sisamanut qinigaasarluni. 


Taamaattumik ilaasortaq Siunnersuisoqatigiinnit tunuarsimasoq IMR-ip siulersuisuini qanoq 


issiaannarsinnaanersoq eqqarsaatigineqartariaqarpoq.  Ajornartorsiut IMR peqatigalugu 


oqallisigineqartariaqartoq. 


 


Akissut:  


Ilanngunneqarpoq. 


Institut for Menneskerettighederip siulersuisuinut inassuteqartarneq pillugu aalajangersagaq 


naqqinneqarpoq, siulersuisunut inassutigineqartoq Inuit Pisinnaatitaaffii pillugit 


Siunnersuisoqatigiinnut ilaasortaanissaq piumasaajunnartillugu. 


 


Inuit Pisinnaatitaaffii pillugit Siunnersuisoqatigiinnit Institut for Menneskerettighederip 


siulersuisuinut ilaasortassatut toqqarneqartut inuttut piginnaasatik tunngavigalugit 


toqqagaassapput. Taamaalilluni siulersuisunut ilaasortaq siulersuisuni ingerlaannarsinnaavoq, 


siunnersuisoqatigiinni ilaasortaajunnaassagaluaruniluunniit. 


 


4. Transparency International Greenland 


Transparency International Greenland (TIG) Inuit Pisinnaatitaaffii pillugit Siunnersuisoqatigiinni 


siunnersuisoqatigiit 2013-imili pilersinneqarmata sinniisoqarsimavoq.  Inuit pisinnaatitaaffiinik 


suliaqarneq inuit oqartussaaqataanerannut inuuniarnikkullu naapertuilluartoqarneranut 


tunngaviulluinnartutut TIG-imit isigineqarput.  Siunnersuisoqatigiit ataatsimoorlutik tusarniaanermi 


akissuteqarnerinut aamma tusarniaarnermi immikkut akissuteqarnissaq TIG-imit 


toqqarneqarsimavoq.  


 


Nalinginnaasumik oqaaseqaatit   


Institut for Menneskerettigheder (IMR) tassaavoq Kalaallit Nunaanni nunami inuit pisinnaatitaaffii 


pillugit suliffeqarfik.  Tamatuma erseqqissarneqarnissaa aamma IMR-ip aamma Inuit 


Pisinnaatitaaffii pillugit Siunnersuisoqatigiit akornanni erseqqissumik immikkoortitsinissaq 


amigaatigineqarpoq.  TIG-imit nuannaarutigineqarpoq nalilersuinerniit kaammattuutit arlallit 


inatsisissamut siunnersuummi ilanngunneqarsimammata. Pingaartumik allattoqarfiup 


nammineernissaa aningaasatigut aqutsinermi politikerit akuliuttannginnissaannik tunngaviup 


qulakkeerneqarnera nalilerneqarpoq.  


 


Kapitali 1-imut oqaaseqaatit  

§ 1: Oqaatsip ’Kalaallit Nunaanni’ ilaatinnginnissaa eqqarsaatigineqartariaqarpoq.  


Siunnersuisoqatigiit Inatsisartut inatsisaat naapertorlugu pilersinneqarput aamma nunami maani 


Inuit Pisinnaatitaaffiinut Siunnersuisoqatigiinnut tunngasuulluni.  


 


Akissut:  


Tusaatissatut tiguneqarpoq, kalaallisuuanilu ilanngunniarneqassalluni. 


 


stk. 2: Siunnersuisoqatigiit suliassaat arlaliupput, soorlu kapitali 2-imi takuneqarsinnaasoq, 


suliassani pingaarnersaasoq siunertani takuneqarsinnaasariaqarpoq, imatut oqaasertalerneqassasoq 


siunnersuutigineqarluni: Inuit Pisinnaatitaaffiinut Siunnersuisoqatigiit arlaannaannulluunniit 


attuumassuteqanngillat namminersortuullutillu, Kalaallit Nunaanni inuit pisinnaatitaaffii pillugit 


nakkutiginnillutillu nalunaarusiortartut.  


 


Akissut:  


Siunnersuummi erseqqissarneqarpoq Inuit Pisinnaatitaaffii pillugit Siunnersuisoqatigiit 


suliassarigaat Kaalaallit Nunaanni inuit pisinnaatitaaffiisa siuarsarneqarnissaat 


illersorneqarnissaallu, inuiaqatigiinni kalaallini inuit pisinnaatitaaffiisigut unamminartut 


oqallisiginerisigut aamma Institut for Menneskerettigheder ingerlatassanik 


siunnersuuteqarfigineratigut.  


 


Taamaalilluni erseqqissarneqarpoq, siunnersuisoqatigiit inatsisitigut pisussaaffigalugu suli-


assarigaat Institut for Menneskerettighederimut tapertaallunilu ikiorsiisarnissaq, Kalaallit Nu-


naanni inuit pisinnaatitaaffiinut tunngasutigut pissutsit immikkut ittut unamminartullu pillugit 


immikkut ilisimasaqartutut. 


Aammattaaq erseqqissarneqarpoq Inuit Pisinnaatitaaffii pillugit Siunnersuisoqatigiit 


namminneerlutik ingerlataqarsinnaasut, tamannali pisussaaffiginagu, taakkununnga ilanngullugu 


nakkutilliineq nalunaarusiornerlu. 


 


Kapitali 2-mut oqaaseqaatit   


Inuit Pisinnaatitaaffii pillugit Siunnersuisoqatigiinnut naleqqiullugu Institut for 


Menneskerettighederip qanoq inissisimanera tassani takuneqarsinnaasariaqarpoq. 


 


Akissut:  


Ilanngunneqarpoq. 


Tak. qulaani akissut. 


 


Kapitali 3-mut oqaaseqaatit 


§ 3: Siunnersuisoqatigiit katitigaanerat aqunneqarnerallu ”inuit pisinnaatitaaffiinik suliaqartuni 


inuiaqatigiinni suleqatigiiffinni atuuttunut isummanut naapertuulluni”. Tassani iluaqutaasumik 


toqqaasarneq ivertitsisarnerlu pillugit Parisimi tunngavissiani aalajangersakkat 

eqqortinniarneqarsinnaapput.  Parisimi tunngavissiani allanneqarpoq ilaasortassanik toqqaasarneq 


erseqqissumik paasinartumillu pisassasoq, toqqaanissamut piumasaqaatit aalajangersarsimallutik, 


kinaassusersiornatik tamanillu ilisimaneqarlutik.  


 


Akissut:  


Ilanngunneqarpoq. 


Ilaasortassanik inassuteqaateqartarneq allanngortinneqarpoq, siunnersuisoqatigiinni ilaasortat 


Inatsisartunit toqqarneqartartussanngorlugit kattuffiit, peqatigiiffiit suliffeqarfiit il.il. 


inassuteqareernerisigut.  


Inuit Pisinnaatitaaffii pillugit Siunnersuisoqatigiit peqquneqarput siunnersuisoqatigiinni 


ilaasortassanik inassuteqaateqaqqusisarnissamut. Inassuteqaateqaqqusineq nuna tamakkerlugu 


tusagassiivik aqqutigalugu siunnersuisoqatigiillu nittartagaatigut nalunaaruteqarnikkut, 


tamatumunngalu ilaatinneqassallutik siunnersuisoqatigiinnut ilaasortassamik 


inassuteqaateqarnissamut piumasaqaatit allaaserinerat. 


 


§ 3, imm. 3: TIG-ip kaammattuutigaa Inatsisartut inatsisaat NGO-nut tatiginninnermut 


naapertuutissasoq, tatiginninnerlu taanna aalajangersimasumik takutinneqassalluni NGO-t 


nammineerlutik siunnersuisoqatigiinni sinniisussanik toqqaatinnerisigut.  TIG-imit 


qularutigineqarpoq Naalakkersuisut toqqaanerat annertunerusumik akisussaanermik pilersitsissasoq, 


taanna pilersinneqassaaq erseqqissumik nassuiarneqartumik anguniagaq pillugu suleqatigiittoqarpat.  


 


Akissut: 


Siunnersuummi allannguinermik nassataqanngilaq.   


Suli pisariaqartutut isigineqarpoq kattuffiit, peqatigiiffiit, suliffeqarfiit il.il. 


inassuteqarsinnaatitaasut, ilaasortassanik toqqaasartunit toqqarneqartunik 


inassuteqaateqartarnissaat, siunnersuisoqatigiinni ilaasortat amerlassusaasa killilernissaat 


pisariaqarmat, aamma nalilerneqarmat NGO-nut ataasiakkaanut isumaqatigiinnissaq 


ajornakusoorsinnaasoq. 


Toqqaasartut siunnersuummi allanngortinneqarput tassaalersillugit Inatsisartut.  


 


Immikkoortut 7-imi allanneqarpoq ”ilaasortat marluk nr. 1-6-imi ilaasortanit allaanerusumik inuit 


pisinnaatitaaffiinik soqutigisaanillu sinnerlugit sulisut”, kisitsit taanna 2-4-nut TIG-imit 


kaammattuutigineqarpoq.  Siunnersuisoqatigiit tamarmiusut taamaalillutik ilaasortat 11-ussapput 


imaluunniit 13-it.  Inatsisissatut siunnersuutip malitsigaa meeqqanut inunnullu innarluutilinnut 


tunngasut amerlavallaalerneri aamma, siunnersuisoqatigiit ikinnerusut qulakkeerniarlugit, NGO-nit 


ilaasortat siunertaminni inuit pisinnaatitaaffiinik sammisaqartut amerlassusii ikilineqarlutik.  


Siunnersuisoqatigiinnut pingaarutilik tassaavoq taassuma ilaasortanik tunniussimasunik 


piginnaasaqartunillu katitigaanissaa.  Amerlineqarnissaat pillugu kaammattuut 2030-imi 


piujuartitsinermik tunngaveqartumik ineriartornissaq pillugu inuit piumasaqaataannut NGO-t 

suliaqarnerannut tapersersuinerannullu atatillugu isigineqassaaq, taanna Naalagaaffiit Peqatigiit 


nunarsuarmi 2030-imut anguniagarivaat.  


Oqaaseqatigiit imatut naggarserneqartariaqarput ”inuit pisinnaatitaaffiinut sinniisuusut”. 


 


Akissut: 


Ilaatigut ilanngunneqarpoq. 


Ilaasortat amerlassusissaat siunnersuummi aalajangiunneqarput 13-inut, taakkunannga 3 


aalajangersimasumik ilaasortaallutik, qulillu Inatsisartunit toqqarneqassallutik. 


Ilaasortanit 10-nit soqutigisaqaqatigiit 5 inatsisitigut aalajangersarneqanngillat. 


Siunnersuisoqatigiinni qaqugukkulluunniit pisariaqartitsinerup naqisimaneqanngitsumik 


nalilersornissaa siunertaralugu, oqaasertaliussani ”nr. 1-6-imi ilaasortanit allaanerusunik” 


peerneqarpoq. Tamatumalu kingorna ilaasortanit 5-init piumasaqaatituaalerpoq inuit 


pisinnaatitaaffiinik soqutigisalinnut sinniisuussasut.  


 


Tamatuma kingorna siunnersuisoqatigiit ima inuttaligaassapput: 


Siunnersuisoqatigiinni aalajangersimasunik 3-nik ilaasortaqarput ilaasortallu 10-t Inatsisartunit 


toqqarneqassallutik. 


 


Uku aalajangersimasumik ilaasortaapput: 


1)  Meeqqat Illersuisuat, 


2)  Inuit Innarluutillit Illersuisuat, aamma 


3)  Naligiissitaanissamut Siunnersuisoqatigiit siulittaasuat. 


 


Ilaasortanik 10-nik: 


1)  Ilaasortaq 1 meeqqat inuusuttullu pillugit NGO-tut sulissuteqartut sinnerlugit peqataati-


taassaaq,  


2)  Ilaasortaq 1 inuit innarluutillit pillugit NGO-tut sulissuteqartut sinnerlugit peqataatitaassaaq,  


3)  Ilaasortaq 1 eqqartuussiviit inatsisitigullu isumannaatsuunissamik suliaqartut sinnerlugit 


peqataatitaassaaq, 


4)  Ilaasortaq 1 ilinniartitaaneq ilisimatusarnerlu sinnerlugit peqataatitaassaaq,  


5)  Ilaasortaq 1 nunap inoqqaavisa pisinnaatitaaffiisa iluanni NGO-tut suliaqartut sinnerlugit 


peqataatitaassaaq, aamma 


6) Ilaasortat allat 5 inuit pisinnaatitaaffiinik soqutigisallit sinnerlugit peqataassapput.  


 


 


Imm. 4. Taanna peerneqassaaq, tassa NGO-t, tamarmik immikkoorlutik ataatsimoorlutillu inummik 


ataatsimik inassuteqarmata.  


 


Akissut:  


Siunnersuummi allannguinermik nassataqanngilaq.   

Suli pisariaqartutut isigineqarpoq kattuffiit, peqatigiiffiit, suliffeqarfiit il.il. 


inassuteqarsinnaatitaasut, ilaasortassanik toqqaasartunit toqqarneqartunik 


inassuteqaateqartarnissaat, siunnersuisoqatigiinni ilaasortat amerlassusiisa killilernissaat 


pisariaqarmat, aamma nalilerneqarmat NGO-nut ataasiakkaanut isumaqatigiinnissaq 


ajornakusoorsinnaasoq. 


Toqqaasartut siunnersuummi allanngortinneqarput tassaalersillugit Inatsisartut.  


 


Tamatuma saniatigut aalajangiusimaneqarpoq, sapinngisaq naapertorlugu ilaasortassatut 


inassutigineqartut tassaassasut arnaq angullu. 


 


§ 4, imm. 1 aamma 2: Inatsisinik atuutsitsinermut akisussaasoq naalakkersuisoqarfik kommunillu 


aggersitaasinnaasutut immikkut eqqaaneqartariaqanngillat. Oqartussaasut marluullutik imm. 2-mi 


ilanngunneqarput.  Institut for Menneskerettigheder  nunami inuit pisinnaatitaaffii pillugit 


suliffeqarfiutillugu IMR  siunnersuisoqatigiinni aalajangersimasumik aggersakkatut 


inissisimasariaqarpoq. 


 


Akissut:  


Siunnersuummi allannguinermik nassataqanngilaq. 


Naapertuuttutut nalilerneqarpoq, naalakkersuisoqarfiup inatsisinik atuutsitsinermut akisussaasup 


Inuit Pisinnaatitaaffii pillugit Siunnersuisoqatigiit ataatsimiinnerini peqataatitatut ilaasarnissaa. 


 


§ 5: Toqqaaneq peqataasunit isumagineqassasoq kaammattuutigineqarpoq, tak. qulaaniittoq. 


 


Akissut:  


Siunnersuummi allannguinermik nassataqanngilaq. 


Tak. siusinnerusukkut akissutigineqartoq.  


 


§ 6: Siunnersuisoqatigiit immikkoortut 1-7-mi taaneqartut akornanni siulittaasussartik namminneq 


toqqassavaat.  


 


Akissut:  


Ilanngunneqarpoq.  


 


§ 7: Siunnersuisoqatigiit nammineerlutik siunnersuisoqatigiinnut ilaasortamik 


tunuartitsisinnaassapput.  Naammagittaalliorfiusinnaasoq, TIG-imut pisariaqartuusoq, 


tassaasinnaavoq inatsisinik atuutsitsinermut akisussaasoq naalakkersuisoqarfik. 


 


Akissut: 


Ilaatigut ilanngunneqarpoq. 

Aalajangersarneqarpoq Inuit Pisinnaatitaaffii pillugit Siunnersuisoqatigiit suleriaasissaanni 


aalajangersagaqassasoq siunnersuisoqatigiit atorunnaarsinneqarsinnaanerat pillugu. Inuit 


Pisinnaatitaaffii pillugit Siunnersuisoqatigiit namminneerlutik suleriaasissartik 


aalajangersassavaat. 


 


Kapitali 4 aamma 5-imut oqaaseqaatit 


Inatsimmit takuneqarsinnaasariaqarpoq, nassuiaatiniinnaanngitsoq, siunnersuisoqatigiinni sulineq 


kajumissusermik tunngaveqartuusoq akissarsiaqaataanngitsorlu. 


 


Akissut:  


Siunnersuummi allannguinermik nassataqanngilaq.  


Erseqqissarneqarpoq Inuit Pisinnaatitaaffii pillugit Siunnersuisoqatigiit taamaallaat 


ullormusiaqarlutillu angalanermi aningaasartuutinik taarsiivigineqartassasut, Inatsisartunut 


Naalakkersuisunullu il.il. ilaasortat aningaasarsiaqartitaanerat il.il. pillugit Inatsisartut 
inatsisaanni malittarisassat naapertorlugit. 


 


Aammattaaq siunnersuisoqatigiinni siulittaasoq siunnersuisoqatigiinnermi sulinerminut 
akissarsiaqartinneqassaaq. 


 


Inatsimmi siunniunneqarpoq suliassat pituttorsimasut amerlineqassasut ilaatigut avataaneersumik 


kukkunersiuisoqarneq immikkullu ataatsimiittarnerit annertusineqassasut.  


Naatsorsuutigineqartariaqarpoq missingersuutitigut sinaakkusiussat inatsimmi piumasaqaatinut 


tulluarsarneqassasut. 


 


Akissut:  


Siunnersuummi allannguinermik nassataqanngilaq.  


Siunnersuisoqatigiit Institut for Menneskerettighederimut naleqqiullugu suliassaasa 


inissisimanerisalu erseqqissarnerisigut ilimagineqarpoq annertunerusumik ingerlatsisarnerup 


aningaasartuutit annertusinerat nassatarissanngikkaa, taamaalillunilu siunnersuut missingersuutit 


sinaakkutaasa iluanniittuassasoq ilimagineqarluni. 


 


Inuit Pisinnaatitaaffii pillugit Siunnersuisoqatigiit paasiuminartut arlaannaannulluunniit 


attuumassuteqanngitsut qulakkeerneqarnissaannut naleqqiullugu inatsisissatut siunnersuut 


alloriarnertut pingaarutilittut TIG-imit isigineqarpoq.  TIG-ip, inuit pisinnaatitaaffii pillugit 


suleqatigiiffittut, inuit pisinnaatitaaffiinik siuarsaalluni illersuillunilu peqataasinnaasutut 


Siunnersuisoqatigiinni ingerlaannarnissani neriuutigaa. 


 


5. Inuit Pisinnaatitaaffii pillugit Siunnersuisoqatigiit 


Aallaqqaasiussatut oqaaaseqarfiginnissutit  


1 Siunnersuisoqatigiit kalaallisut taaguutaa 

Kalaallisut atserneqarsimanera danskisuuanit nutsigaarpasippallaaqaaq, pingaartumik 


piginnittorsiutip atorneratigut.  - Kalaallisut eqqartuinermi ’Kalaallit Nunaať pisariaqanngilaq 


kalaallisut taanerata ersersereermagu. 


 


Taamaattumik siunnersuutigaara ’Kalaallit Nunaat’-a’ ilannguttariaqanngitsoq, kisianni 


danskisuuani Grønland/Grønlands allassimasariaqarluni. 


 


Taamaattumik siunnersuutaavoq: Inuit Pisinnaatitaaffii pillugit Siunnersuisoqatigiit (IPS) - 


Grønlands Råd for Menneskerettigheder (GRM) 


 


Akissut:  


Tusaatissatut tiguneqarpoq, kalaallisuuanilu ilanngunniarneqassalluni. 


 


Aamma nassuiartariaqarpoq Parisimit tunngavissiat oqartussaaffimmit sorlermit atugaassanersut, 


Siunnersuisoqatigiinnit imalt. IMR-imit. 


 


Akissut:  


Inatsisissatut siunnersuutip sapinngisaq naapertorlugu Inuit Pisinnaatitaaffii pillugit 


Siunnersuisoqatigiit ingerlatsinerannut sinaakkutissat Parisimi tunngavissiat naapertuuttuunissat 


anguniarpaa. 


 


2. Nalinginnaasut 


Inatsisitigut suliassat suliarisinnaajumallugit inatsisitigut inatsisilerinikkut, pisortaqarnikkut 


attaveqatigiinnikkullu namminneersinnaanerup saniatigut pisariaqarpoq aalajangiisarnermi 


eqaannerusariaqarneq. Taamaattumik pisariaqarsinnaavoq, assersuutigalugu siulittaasoqarfimmik 


allamilluunniit taassumunnga assingusumik pisortatigoortumik aalajangiisinnaassusilimmik 


peqassalluni. 


 


Inuit pisinnaatitaaffiisigut periarfissat nunatsinni inuiannut attuumassuteqartut piupput: ILO-mi 


Isumaqatigiissut nr. 169 aamma FN-ip Nunat Inoqqaavisa Pisinnaatitaaffii pillugit Nalunaarutaa.  


Kalaallit Nunaata nammineq nalilersinnaasariaqarpaa ILO-169 nunatsinni inatsisiliornermut 


naapertuunnersoq. 


 


Taamaattumik pingaaruteqarpoq nunap inoqqaavisa pisinnaatitaaffii Inuit Pisinnaatitaaffii pillugit 


Siunnersuisoqatigiinnit sinniisuuffigineqarnissaq. 


 


Taakkunani periarfissani immikkoortortat arlallit, kalaallit inatsisaanni inatsisiliornerni 


soqutigineqanngillat.  Taamaattumik naleqquppoq, paasititsiniaaneq aammalu ilinniartitaaneq inuit 


pisinnaatitaaffii pillugit ilinniartitaanermut aammalu paasititsiniaanermut taakku periarfissat 







16-08-2018  UKA 2018/218 


21 
 


ilanngunneqarpata. Inatsisitigut siunnersuisarneq kalaallit inatsisaanni nunat tamalaat periarfissaani 


taakkunani pissutsit ilanngunneqarnissaattaaq naleqquppoq. 


 


Siunnersuisoqatigiit suliaannut avataanit aningaasaliissutit pillugit qinnuteqarnissamut 


periarfissaqarsimagaluarpoq. Pingaaruteqarpoq, inatsisissamut siunnersuutip tamanna 


saqqummiuppagu. Periarfissaq tamanna atorsinnaasariaqarpoq sulinermi pisariaqartitanut aammali 


ilisimasassatigut, aaqqissueriaatsitigut ilisimatusarnikkullu pisariaqartitanut siamasissumik 


atussallugu. 


 


Akissut:  


Siunnersuutip allanngortinneranik nassataqanngilaq. 


Siunnersuummi ersippoq, oqartussaasunit allanit aamma kattuffinnit namminersortunit, 


peqatigiiffinnit, suliffeqarfinnit il.il. siunertarisanut aningaasanik qinnuteqarnissaq 


periarfissaqartoq. 


 


3. Allat 


Inatsisissatut siunnersuutip ilalerpai Inuit Pisinnaatitaaffii pillugit Siunnersuisoqatigiit aasakkut 


2017-imi nalilersuinerminnit inerniliussatut innersuussutaat arlallit. 


 


Allattoqarfik namminersortoq pillugu immikkut ittumik kissaatigineqarsimavoq kiisalu 


namminerisamik missingersuutitigut piginnaasaqarneq kiisalu ilaasortat amerlassusaannik 


ikililerineq. 


 


Aamma oqaaseqarfigaat Siunnersuisoqatigiit annertunerusunik aningaasartuuteqalernissaat- soorlu 


namminerisamik allatseqarfeqarnissaq, ’nammineq’ naatsorsuuseriffeqarnissaq, nammineq 


kukkunersiuisoqarnissaq, ininut akiliuteqartarnissaq, aningaasartuutissat assigiinngitsut aamma 


ukiumut ataatsimiittarnerit ilanissaat immikkut aningaasaliissutit ilanngikkaluarlugit.  


Isumaqanngilagut Siunnersuisoqatigiit suliniutit maanna aningaasaliissutaasartut iluanni 


naammassisinnaagaat.  Missingersuusiortoqarsimavoq erseqqissumik oqaatigineqartumik Inuit 


Pisinnaatitaaffii pillugit Siunnersuisoqatigiinnit atuinissat qanoq annertutiginersut 


tunngavilikkamik.  Maluginiarneqassaaq missingersuutinit tamarmiusunit atugassaammata 


suliniutinut siuarsaataasinnaasunut assigiinngitsunut 245.000 kr. atugassanngorlugit. 


 


Akissut:  


Siunnersuummi allannguinermik nassataqanngilaq.  


Nangillugu nalilerneqarpoq namminerisamik allattoqarfeqarnerup siunnersuisoqatigiit avataaniit 


siunnersorteqartarnermut aningaasartuutaasigut annertuumik ileqqaaruteqarneq kingunerissagaa, 


tamannami ukioq kingulleq naatsorsuutit takutitaattut siunnersuisoqatigiit ingerlatsinermut 


aningaasartuutaanni malunnaatilimmik atuiffiusimavoq.  

Siunnersuummi erseqqissarneqarpoq siunnersuisoqatigiit inatsisit naapertorlugit suliassat 


tassaasut inuit pisinnaatitaaffiinik siuarsaanissamut illersuinissamullu peqataanissaq, Institut for 


Menneskerettighederimik suleqateqarneq aqqutigalugu, taamaalillunilu aallaavittut 


siunnersuisoqatigiit institutti qinnuigisinnaavaat ingerlatsinernik siunnersuisoqatigiit 


naapertuuttuusorisaannik ingerlatseqqullugu. Siunnersuisoqatigiit instituttimut naleqqiullugu 


suliassaasa inissisimanerisalu erseqqissarnerisigut ilimagineqarpoq annertunerusumik 


ingerlatsisarnerup aningaasartuutit annertusinerat nassatarissanngikkaa. 


 


Siunnersuisoqatigiit siulittaasuat sorlernik piginnaatitaaffeqassanersoq nalinginnaasumik 


erseqqarippallaanngitsut. Siunnersuisoqatigiit siulittaasuata piginnaatitaaffiisa erseqqarinnerusumik 


oqaasertaliornissaa kiisalu suleriaatsip minnerpaamik suna imarissagaa kissaatigineqarpoq. 


 


Akissut:  


Ilanngunneqarpoq. 


 


Aammattaaq kissaatiginaqaaq, Institut for Menneskerettigheder aamma Inuit Pisinnaatitaaffii 


pillugit Siunnersuisoqatigiit akornanni suleqatigiinnermi suliassaqarfinnut killiliussaq aammalu 


akisussaaffinnut tunngasut erseqqarinnerusumik allaaserineqarpata. Institut for 


Menneskerettighederip suliaqartarneq piffissaq tamakkerlugu sulisunit isumagisariaqarpoq 


aammalu Inuit Pisinnaatitaaffii pillugit Siunnersuisoqatigiinni suliaqartarneq kajumissutsiminnik 


aammalu akissarsiaqaratik suleqataasunit isumagineqartariaqartoq eqqarsaatigineqartariaqarpoq. 


 


Akissut: 


Ilanngunneqarpoq. 


Siunnersuummi erseqqissarneqarpoq Inuit Pisinnaatitaaffii pillugit Siunnersuisoqatigiit Kaalaallit 


Nunaanni inuit pisinnaatitaaffiisa siuarsarneqarnissaat illersorneqarnissaallu suliassarigaa, 


inuiaqatigiinni kalaallini inuit pisinnaatitaaffiisigut unamminartut oqallisiginerisigut aamma  


Institut for Menneskerettigheder ingerlatassanik siunnersuuteqarfigineratigut.  


 


Taamaalilluni siunnersuisoqatigiit inatsisitigut pisussaaffigalugu suliassarigaat Institut for 


Menneskerettighederimut tapertaallunilu ikiorsiisarnissaq erseqqissarneqarpoq, Kalaallit Nu-


naanni inuit pisinnaatitaaffiinut tunngasutigut pissutsit immikkut ittut unamminartullu pillugit 


immikkut ilisimasaqartutut. 


Aammattaaq erseqqissarneqarpoq Inuit Pisinnaatitaaffii pillugit Siunnersuisoqatigiit 


namminneerlutik ingerlataqarsinnaasut, tamannali pisussaaffiginagu, tamatumunnga ilanngullugit 


nakkutilliineq nalunaarusiortarnerlu. 


 


Kapitali 2 - suliassat 


Maluginiarneqarpoq Siunnersuisoqatigiinnut suliassiissutit maanna inatsisiliornermit 


allannguuteqanngitsut.  Siunnersuisoqatigiinni Siunnersuisoqatigiit atuunneranni tamarmiusumi 

suliassiissutit tamakku uteqattaartumik oqallisigineqartarmata, kissaatiginarpoq erseqqinnerusumik 


nassuiaasiortoqassasoq imaluunniit pingaarnersiuineqassasoq - erseqqissaatigalugu 


Siunnersuisoqatigiit piumassutsimik sulisunit ingerlanneqarmata taamalu suliassiissutit tamaasa 


naammassisinnaanagit. 


 


Maanna § 2, Imm. 1.1. naapertorlugu, Siunnersuisoqatigiit pingaartippaat Institut for 


Menneskerettighederip Kalaallit Nunaanni killiffimmik nalunaarusiortarnera, taanna ukiut 


allortarlugit saqqummersarpoq, taassumalu innersuussutaat ingerlateqqinneqartarput. 


 


Akissut:  


Ilanngunneqarpoq. Qulaani akissut takuuk. 


 


Kapitali 3 - Siunnersuisoqatigiiffiit katitigaanerat 


Naligiissitaanissamut Siunnersuisoqatigiit, Meeqqat Illersuisuata aamma Inuit Innarluutillit 


Illersuisuata Siunnersuisoqatigiinni sinniisoqarnissaat ilalernarpoq. Kissaatiginarporli suliaqarfiit 


pineqartut namminneq ilaasortassaminnik toqqaasarnissaat.  Taamaattumik § 2-mi maanna 


siunnersuutigineqarneratut ilusiliineq tapersinngilarput., 


 


Akissut:  


Ilanngunneqarpoq. 


Ilaasortat katitigaanerat allanngortinneqarpoq, taamaalillunilu siunnersuummi 


aalajangiunneqarlutik 13-inut, taakkunannga 3 aalajangersimasumik ilaasortaapput, 10 


Inatsisartunit toqqagaallutik. 


Ilaasortanit 10-nit soqutigisaqaqatigiit 5-t inatsisitigut aalajangersagaanngillat, taamaallaalli inuit 


pisinnaatitaaffiinik soqutigisallit sinnerlugit peqataassallutik.  


 


Tamatuma kingorna siunnersuisoqatigiit ima katitigaassapput: 


Siunnersuisoqatigiinni 3 aalajangersimasumik ilaasortaapput, 10-t Inatsisartunit toqqagaallutik. 


 


Uku siunnersuisoqatigiinni aalajangersimasumik ilaasortaapput: 


1)  Meeqqat Illersuisuat 


2)  Inuit Innarluutillit Illersuisuat 


3) Naligiissitaanissamut Siunnersuisoqatigiit siulittaasuat 


 


Ilaasortanit 10-nit:  


1)  Ilaasortaq 1 meeqqat inuusuttullu pillugit NGO-tut sulissuteqartut sinnerlugit peqataati-


taassaaq,  


2)  Ilaasortaq 1 inuit innarluutillit pillugit NGO-tut sulissuteqartut sinnerlugit peqataatitaassaaq,  


3)  Ilaasortaq 1 eqqartuussiviit inatsisitigullu isumannaatsuunissamik suliaqartut sinnerlugit 


peqataatitaassaaq, 

4)  Ilaasortaq 1 ilinniartitaaneq ilisimatusarnerlu sinnerlugit peqataatitaassaaq,  


5)  Ilaasortaq 1 nunap inoqqaavisa pisinnaatitaaffiisa iluanni NGO-tut suliaqartut sinnerlugit 


peqataatitaassaaq, aamma 


6) Ilaasortat allat 5 inuit pisinnaatitaaffiinik soqutigisallit sinnerlugit peqataassapput. 


 


Imm. 3-mi ilaasortassatut toqqakkanit amigaatigaarput suliniaqatigiiffik nunat inoqqaavisa 


pisinnaatitaaffii pillugit sinniisuusoq.  Nunat inoqqaavi Institut for Menneskerettighederimi 


sinniisoqanngillat aamma taamaalillutik qularnaarunneqaratik sullissivik taanna aqqutigalugu 


nakkutiginninnissamik.  Taamaattumik pingaarluinnarpoq, soqutigisaqaqatigiinnit Inuit 


Pisinnaatitaaffii pillugit Siunnersuisoqatigiinnit aallunneqassasut. 


 


§ 3 taamatut ilusilerneratut taamaattumik tapersinngilarput.  


 


Akissut:  


Ilanngunneqarpoq. qulaani akissut takuuk.  


 


 


Kapitali 3 - Siulersornera 


Innersuussutigaarput Siunnersuisoqatigiit siulittaasoq toqqartassagaat. Innersuussutigaarputtaaq 


siulittaasumik piginnaatitsineq nassuiarneqassasoq erseqqissarneqarlunilu.  Innersuussutigaarput 


inatsisip nassuiassagaa ingerlatsinermi malitarisassat annikinnerpaaffiisut nassuiarneqassasut.  


Tamanna tunngavigalugu § 6, Imm. 1 maanna ilusiligaaneratut tapersinngilarput. 


 


Akissut: 


Ilaatigut ilanngunneqarpoq. 


Aalajangersarneqarpoq Inuit Pisinnaatitaaffii pillugit Siunnersuisoqatigiit akunnerminni 


siulittaasussaminnik namminneq qinersissasut. 


Sulinermi suleriaasissaq aalajangersarneqassaaq, taannalu minnerpaamik makku pillugit 


aalajangersakkanik imaqassaaq: 


1)  akisussaaffiit aamma inunnut allanut naleqqiullugu pisinnaatitsineq pillugit malittarisassat, 


2)  ilaasortat tunuarnissaannut malittarisassat, 


3)  aningaasatigut missingersuusiorneq, naatsorsuutit kukkunersiuinerlu pillugit malittarisassat, 


aamma 


4)  suleriaatsip allanngortinnissaanut periusissat. 


 


Maluginiarparput Siunnersuisoqatigiit pisussaatinneqartut ukiumoortumik ataasiarlutik 


ataatsimiittassasut missingersuutitigut annertusaaffigineqanngitsumik.  Tamatumuuna 


Siunnersuisoqatigiit namminneq toqqakkaminnik aaliangiinissamut pisinnaanikillisinneqarput. 

Innersuussutigaarput, ukiumoortumik ataatsimiitoqartassanngitsoq, kisianni soqutigisaqaqatigiit 


ukiut allortarlugit ataatsimiitinneqartassasut - Killiffimmik nalunaarutip ukiut allortarlugit 


saqqummersartup suliarinerani.  Ataatsimiittarnissami tamatumani inatsimmut oqaaseqaatini 


nalunaariikkatulli naapertuullunilu siunertaavoq Siunnersuisoqatigiit Killiffittut nalunaarummik 


suliaqaqataasarnissaat. 


 


Tamakku tunngavigalugit! § 6, imm. 4 maanna ilusiligaaneratut tapersinngilarput. 


 


Akissut:   


Siunnersuummi allannguutinik nassataqanngilaq. 


 


Siunnersuummi erseqqissarneqarpoq siunnersuisoqatigiit inatsisit naapertorlugit suliassat 


tassaasut inuit pisinnaatitaaffiinik siuarsaanissamut illersuinissamullu peqataanissaq, Institut for 


Menneskerettighederimik suleqateqarneq aqqutigalugu, taamaalillunilu aallaavittut 


siunnersuisoqatigiit institutti qinnuigisinnaavaat ingerlatsinernik siunnersuisoqatigiit 


naapertuuttuusorisaannik ingerlatseqqullugu. Siunnersuisoqatigiit instituttimut naleqqiullugu 


suliassaasa inissisimanerisalu erseqqissarnerisigut ilimagineqarpoq annertunerusumik 


ingerlatsisarnerup aningaasartuutit annertusinerat nassatarissanngikkaa. 


 


Kapitali 3 - Allatseqarfik 


Maluginiarneqarpoq Siunnersuisoqatigiit piginnaatitaassasut allatseqarfiup sulisussaanik 


atorfinitsitsinissamut suliunnaarsitsinissamullu.  Oqaaseqaatini itisilerneqarpoq Siunnersuisoqatigiit 


tamarmiullutik kikkuunissaanik qassiunissaannillu aalajangiisassasut.  Taamatut ingerlatsinissap 


erseqqinnerusumik nassuiaatiginissaa kissaatiginarpoq. 


 


Tamakku tunngavigalugit § 8, imm. 3-p taamatut ilusiligaanera tapersinngilarput.  


 


Akissut:   


Siunnersuummi allannguinermik nassataqanngilaq.  


Nalinginnaasumik nassuiaatini ersippoq, ilimagineqartoq allattoqarfik ukiup affaa sulisumik 


125.000 – 250.000 kr.-nik naleqassasoq. Allattoqarfiup siunertaanut naapertuunnerpaatut 


isigineqarpoq, sinaakkutissat tamakku iluanni siunnersuisoqatigiit pilersinneqarlutillu 


ingerlanneqarnissaat, pisariaqartinneqalerumaartut tunuliaqutarlugit.   


 


6. KANUKOKA            


Tusarniaanermi akissuteqarnissamut periarfissaqarnerminut KANUKOKA qujavoq.  


 


Siunnersuisoqatigiit qitiusumik allaffissuarmiit arlaannaannulluunniit attuumassuteqanngitsutut 


inissisimaneranik suli siunertaqarnermut KANUKOKA iluarisimaarinnippoq.  

KANUKOKA aamma § 3-mut isumaqataavoq. "Inuit Pisinnaatitaaffii pillugit Siunnersuisoqatigiit 


imatut ilaasortalersugaassapput, isummat inuiaqatigiinniit soqutigisaqaqatigiiffiini inuit 


pisinnaatitaaffiinik suliaqartuni atuuttut siunnersuisoqatigiinni takuneqarsinnaassallutik.” 


 


§ 4, imm. 1, nr. 3 naapertorlugu Siunnersuisoqatigiit ataatsimiittarnerinut aggersitamik kommunit 


qanoq toqqaasarnissaat ersernerluppoq, tassa kommunit immikkoortuummata namminersortitat 


pingaarnertigut ataatsimoortumik aqutsisoqanngitsut, kommunillu inatsisiliornikkut 


peqquneqarsinnaanatik aggersitamik toqqaasoqarnissaa pillugu isumaqatigiissasut. Akerlianik 


KANUKOKA-mit kaammattuutigineqassaaq kommunit tamarmik immikkut imaluunniit kommunit 


arlallit kajumissutsimikkut ataatsimoorlutik aggersitamik toqqaasinnaanerat eqqarsaatigineqassasoq.  


 


Akissut:  


Aalajangersakkap innersuuppaa kommunit akunnerminni peqataatitassaminnik toqqaasariaqartut, 


tassami siunertamut naapertuuttutut isigineqanngilaq kommunit tamarmik ataatsimiinnerni 


peqataatitaqartarnissaat. Siunertarineqanngilaq peqataatitaq taassuma ataatsimiinnerni tamani 


peqataasariaqarnera, kisiannili peqataatitat assigiinngitsuusinnaasut, qulequttat ataatsimiinnerni 


sammineqartussat apeqqutaatillugit. 


 


Qitiusumik allaffissuarmiit siunnersuisoqatigiit arlaannaannulluunniit attuumassuteqannginnerat 


pillugu siunertamik eqqortitsiniarluni (taamaalillunilu Parisimi tunngavissianik eqqortitsilluni) 


KANUKOKA-mit kaammattuutigineqarpoq inatsimmi immikkut takuneqarsinnaasup saniatigut 


siunnersuisoqatigiinnut taassumalu allattoqarfianut naleqqiullugu Naalakkersuisut 


ilitsersuussinissamut pisinnaatitaannginnerannik toqqaannartumik aalajangersaasumik inatsimmi 


aalajangersakkamik ikkussisoqarnissaa eqqarsaatigineqassasoq.  


 


Inatsisissatut siunnersuummi siunnersuisoqatigiit allattoqarfiata inissiffissaa eqqaaneqanngilaq, 


kisiannili KANUKOKA-mit pissusissamisoortutut isigineqarluni allattoqarfiup taassuma 


inissisimaffia pisortat suliffeqarfiisa nuunneqarnissaannut pingaarnertigut pilersaarutinut 


ilanngunneqarsinnaasoq.  


 


Akissut:  


Ilaatigut ilanngunneqarpoq. 


Siunnersuut annertuumik allanngortinneqarpoq, Naalakkersuisut siunnersuisoqatigiinnut 


sunniisinnaanerisa killilernissaat siunertaralugu.  


Taamaalilluni Naalakkersuisut siunnersuisoqatigiit ilaasortassanik toqqaasinnaatitaanerat 


tunuartitsisinnaatitaanerallu peerneqarpoq, taamatullu Naalakkersuisut naatsorsuutinik 


akuersisarnissaat peerneqarluni. 


  


KANUKOKA-p allattoqarfiup sumiinnissaanut oqaaseqaatai eqqarsaatigineqarput, kisianni 


siunertamut naapertuuttutut isigineqanngilaq allattoqarfiup sumiinnissaa inatsisitigut 

aalajangersarneqassappat. Kisianni pissusissamisuussaaq allattoqarfiup sumiinnisaa pisortat 


suliffeqarfiutaasa nuunnissaat pillugu pingaarnerusutigut pilersaarutinut ilaatinneqarpat. 


 


Kiisalu KANUKOKA isumaqarpoq aningaasalersuineq pillugu inatsis issatut siunnersuummi § 9-p 


aamma § 10, imm. 2-p akornanni erseqqissumik ataqatigiittoqanngitsoq: § 9-mi aalajangerneqarpoq 


siunnersuisoqatigiit aningaasanik inatsisikkut aningaasaliinikkut, avataaniit tapiissuteqarnikkut 


aamma isertitanit matussuserneqartumik suliaqarnikkut aningaasalersorneqassasut.  § 10, imm. 2-mi 


aalajangerneqarpoq akissarsiat, ullormusiat angalanermilu aningaasartuutit ”aningaasanut inatsimmi 


aningaasaliissutit iluanni” akilerneqartassasut. § 10, imm. 2 aningaasartuutinut taamatut ittunut 


aningaasatigut qummut killiliussatut paasineqassanersoq KANUKOKA-mit 


takujuminaatsinneqarpoq.  Pingaarnertigut isigalugu § 10, imm. 2 pisariaqartutut isigineqanngilaq, 


tassa siunnersuisoqatigiit § 9 malillugu siunnersuisoqatigiit isertitarisaanni sinaakkusiussat iluanni 


aningaasaqarnerminik siunnersuisoqatigiit nammineq aqutsisariaqarmata.  


 


Akissut:  


Ilanngunneqarpoq. 


 


7. Kommuneqarfik Sermersooq 


Kommuneqarfik Sermersuup Kalaallit Nunaanni inuit pisinnaatitaaffiinik suliniutinik 


siuarsaataasinnaasut tapersersorpai, aammalu Inuit Pisinnaatitaaffiinut Kalaallit Nunaata 


Siunnersuisoqatigiivi pillugit Inatsisartut inatsisaat inatsit manna tikillugu atuuttoq 


nalilersoqqissinneqarmat pitsaasutut isigalugu, tamannalu aallaavigalugu inatsisartut inatsisissaattut 


siunnersuut tusarniaassutigineqarluni nassiunneqassasoq. 


 


§ 4, imm 1-imi allassimavoq, soqutigisaqaqatigiit Inuit Pisinnaatitaaffii pillugit Siunnersuisoqatigiit 


ataatsimiinneranni oqaaseqarsinnaatitaallutik aggersitatut peqataasinnaapput, kisianni 


taasisinnaatitaanatik. Soqutigisaqaqatigiit ilaat ataaseq taaneqartoq tassaavoq ”Kommunit 


Kattuffiat”. Kalaallit Nunaanni kommunit tamarmik ullumikkut ataatsimik kattuffeerunnikuummata 


imaluunniit ataasiinnarmik oqaaseqartartuerummata, kommunit qassiuneri 


malinnaaffigiuminartuummata, aammalu kommunit ataasiakkaat inuit pisinnaatitaaffiinut 


tunngasunik assigiinngitsunik peqataasinnaammata, aammalu inuit piginnaatitaaffii aammalu 


kommunini ataasiakkaani inuit piginnaatitaaffiinik ineriartortitsinermut tunngasunut 


oqaloqataanissamut pisariaqartitsisarmata siunnersuutigissavarput, § 4, imm 1, nr 3 ima 


allanngortinneqassasoq "Kommunit tamarmik immikkut sinniisulerneqassasut”. Allannguutissatut 


siunnersuut taanna aamma tele attaveqaatit atorlugit teknologiimik atuilluni 


ataatsimeeqatigiittarnissamik periarfissiinissaa eqqarsaatigineqarpoq, § 6, imm. 2 pillugu 


nassuiaatini allassimaneratut. 


 


Akissut:  


Tusaatissatut tiguneqarpoq. Aammattaaq qulaani akissut takuuk. 

§ 10-mut tunngatillugu siunnersuutigissavarput, inatsisip maannamut atuuttup nalilersorneqarnerat 


aallaavigalugu, aammalu ilaasortat ataasiakkaat ataatsimeeqataasarnissaasa qulakkeerneqarnissaat 


eqqarsaatigalugu isumaliutigineqassasoq, Siunnersuisoqatigiinni ilaasortaaneq qinikkatut 


sulinermut malittarisassanut ilanngutitinneqassasoq. 


 


Akissut:  


Siunnersuummi allannguinermik nassataqanngilaq.  


Nassuerutigineqarpoq ilaasortat tamarmiullutik siunnersuisoqatigiit ataatsimiinnerinut 


ingerlassaannullu naammaginartumik annertussusilimmik peqataasarnissaasa qularnaarnissaat 


ajornakusoorsinnaasoq. Eqqarsaatigineqaraluarpoq, kisiannili kissaatiginartutut isigineqarani 


ilaasortaanerup innuttaasutut pisussaaffiit pillugit malittarisassanut ilanngunnissaa, tassami 


siunnersuisoqatigiinni ilaasortatut sulineq isigineqarmat tassaasoq nammineq piumassutsimik 


akissarsiaqaranilu sulineq. 


 


8. Institut for Menneskerettigheder 


Instituttimit ajunngilluinnartutut isigineqarpoq Inuit Pisinnaatitaaffii pillugit Siunnersuisoqatigiit 


pillugit sinaakkusiussanik pitsaanerusunik erseqqinnerusunillu pilersitsisoqarnissaanik 


missingersuutikkut Naalakkersuisut kissaateqarmata, tassunga ilanngullugu ilaatigut 


siunnersuisoqatigiit namminerisaminnik allattoqarfeqarnissaannik siunnersuuteqarnikkut.  


 


Institutti paasinnippoq siunnersuisoqatigiit manna tikillugu sulisimaneranik nalilersuineq 


tunuliaqutaralugu siunnersuisoqatigiit kinguneqarnerusumik sulinissaannik periarfissiinermik 


qulakkeerisumik siunnersuisoqatigiit pillugit inatsisip nutarterneqarnissaa pisariaqartutut 


Naalakkersuisunit isigineqarmat.  


 


Taamaattorli instituttip erseqqissassallugu inatsisissatut siunnersuummi tunngavigineqarluni 


siunnersuisoqatigiit arlaannaannulluunniit attuumassuteqanngitsut, kisiannili inatsisissatut 


missingiut arlalitsigut Naalakkersuisuniit arlaannaannulluunniit attuumassuteqannginnerat 


killeqartillugu.  


 


Tamanna tunuliaqutaralugu institutti missingiummut tunngaviusunik arlalinnik 


oqaaseqaatissaqarpoq, pingaartumik siunnersuisoqatigiit Naalakkersuisuniit arlaannaannulluunniit 


attuumassuteqannginnerannut tunngasunik, tassunga ilanngullugu Institut for 


Menneskerettighederip siulersuisuinut ilaasortassamik siunnersuisoqatigiit toqqaasarnerannut 


tunngasut.  


 


Institutti aamma siunnersuisoqatigiit sulinerannut suliassaannullu, ilaasortassanik toqqaasarnermut, 


siunnersuisoqatigiit katitigaanerannut, ilaasortat piffissami qinigaaffiannut, siunnersuisoqatigiit 

nalunaarusianik il.il. saqqummiussisarnerannut kiisalu aalajangersakkanut allanut ataasiakkaanut 


tunngasunik oqaaseqaatissaqarpoq.  


 


Eqikkarlugu institutti isumaqarpoq siunnersuisoqatigiit arlaannaannulluunniit 


attuumassuteqannginnerat qanoq qulakkeerneqassanersoq Naalakkersuisut 


eqqarsaatigeqqittariaqaraat, tassunga ilanngullugu siunnersuisunut ilaasortassanik Naalakkersuisut 


toqqaasannginnissaasa isumagineratigut, soorlu aamma siunnersuisoqatigiit siulittaasuannik 


Naalakkersuisut toqqaasuusariaqanngitsut. 


 


 


1 Siunnersuisoqatigiit arlaannannulluunniit atuumassueqatnnginnerat  


1:1 Inatsisissatut siunnersuut  


Inatsisissatut missingiummi § 1, imm. 2-mi takuneqarsinnaavoq siunnersuisoqatigiit 


arlaannaannulluunniit attuumassuteqannginngitsuusut.  Aalajangersakkamut nassuiaatinit 


takuneqarsinnaavoq: Imm. 1 naapertorlugu “Pingaartinneqarpoq Inuit Pisinnaatitaaffii pillugit 


Siunnersuisoqatigiit naalakkersuinikkut allaannaannulluunniit attuumassuteqanngitsut 


siunnersuisoqatigiiussammata Naalagaaffiit Peqatigiit Parisimi tunngavissiat naapertorlugit, 


oqaaseqaatit, taakkuttaaq Institut for Menneskerettighederimut tunngaviliisuummata.  Inatsisartut 


inatsisaat Institut for Menneskerettighederimik oqaloqateqartarnerup suleqateqarnerullu 


nukittorsarneqarnissaannik kissaateqarnermut takussutissaavoq inuit pisinnaatitaaffiini Kalaallit 


Nunaanni naammassisinnaasat piginnaasallu annertusarneqarnissaat siunertaralugu."  


 


Institut for Menneskerettighederip taamatut politikkikkut anguniagaqarneq inatsisissatut 


missingiummik nalilersuinermini aallaavigisimavaa.  


 


 


1.2 Instituttip oqaaseqaatai  


Missingiummi aalajangersakkat arlallit siunnersuisoqatigiit arlaannaannulluunniit 


attuumassuteqannginneranut ajortumik inissisimalersipput, tassa siunnersuisoqatigiit sulinerannut 


annertoorujussuarmik Naalakkersuisut sunniuteqarmata:  


• Kattuffinnit arlalinniit il.il. inassuteqaatit tunuliaqutaralugit Naalakkersuisut ilaasortassanik 


toqqaassapput, taamaattorli Meeqqat Illersuisuat, Naligiissitaanissamut Siunnersuisoqatigiit 


siulittaasuat aamma Inuit Innarluutillit Illersuisuat aalajangersimasumik ilaasortaassallutik, 


kisiannili immikkut inatsisit naapertorlugit tamarmik pingasuullutik Naalakkersuisunit 


toqqarneqareersimallutik. 


• Siunnersuisoqatigiinnut ilaasortassatut inassutigineqartunit toqqaanissaq pillugu 


piumasaqaatinik Naalakkersuisut aalajangersaasinnaapput. 


• Naalakkersuisut siunnersuisoqatigiit siulittaasuannik toqqaassapput.  


• Ilaasortap suliassaanik suliaqarnermini ilaasortaq ingasattumik sumiginnaasimappat, 


ilaasortap suliassaminik aarlerinanngitsumik ingerlatsinissaanut tatiginninnermut 

annertuumik sanngiillisitsisumik ilaasortaq iliuuseqarpat, imaluunniit ilaasortanit tallimanit 


ilaasortap tunuartinneqarnissaa inassutigineqarpat Naalakkersuisullu isumaqataappata 


ilaasortaq Naalakkersuisunit tunuartinneqarsinnaavoq.  


Institutti isumaqarpoq siunnersuisoqatigiit sulinerannut pingaarluinnartoq pisortani oqartussanut 


politikkerillu sunniuteqarnerannut naleqqiullugu sulinerminni arlaannaannulluunniit 


attuumassuteqanngitsut.  Ilaatigut inuit pisinnaatitaaffiinik pisortani oqartussat 


naammassinninnerannik siunnersuisoqatigiit killilersorneqarnatik isornartorsiusinnaassammata, 


ilaatigut instituttimi siulersuisuni ilaasortassamik toqqaanermigut instituttip arlaannaannulluunniit 


attuumassuteqannginneranut siunnersuisoqatigiit sunniuteqartuummata.  


 


Instituttip arlaannaannulluunniit attuumassuteqannginneranik nalilersuineq taamaalilluni ilaasortap, 


instituttip siulersuisuinut toqqarneqartup, toqqaannanngitsumik Naalakkersuisunit qinigaaneranit 


sunnerneqarsinnaalluni.   Instituttip siulersuisuinut ilaasortassamik qinersineq pillugu ataani 


immikkoortoq 2 erseqqinnerusumik misissoruk. 


 


 


1.2.1 Ilaasortassanik qinersineq  


Maannakkut aaqqissuussinermut, suliffeqarfiit ilaasortaatitaqartut toqqaannartumik inatsisit 


oqaasertaannit takuneqarsinnaasut, eqaappallaannginnerata arlalitsigullu tulluartuunnginnera 


Institutti paasinnippoq.  Instituttili isumaqarluni siunnersuisoqatigiit ilaasortat katitigaanerisigut 


Naalakkersuisunut arlaannaannulluunniit attuumassuteqannginnerat pingaaruteqartoq.  


 


Meeqqat illersuisuat, Inuit Innarluutillit illersuisuat aamma Naligiissitaanissamut 


Siunnersuisoqatigiit siunnersuisoqatigiinni aalajangersimasumik sinniisoqarnerinut institutti 


oqaaseqaatissanngilaq.  


 


Ilaasortat sinneri Naalakkersuisunit toqqarneqartariaqanngillat, tassa siunnersuisoqatigiit 


arlaannaannulluunniit attuumassuteqannginnerat ajortumik inissisimalissammat, 


siunnersuisoqatigiinni ilaasortassanik tamanik Naalakkersuisut toqqaannartumik imaluunniit 


toqqaannanngitsumik toqqaasassappata.  


 


Taamaattumik pingaarluinnarpoq maannakkut aaqqissuussinermut allamik periarfissamik 


nassaartoqarnissaa, ajornanngippallu periarfissat allat pillugu oqaloqateqarnissamut institutti 


piareersimalluni.  


• Instituttip kaammattuutigaa siunnersuisoqatigiit arlaannaannulluunniit 


attuumassuteqannginnerisa qulakkeerneqarnissaanut naleqqiullugu missingiummi § 3, imm. 


3, aamma § 5, imm. 4 Naalakkersuisunit eqqarsaatigeqqinneqassasut.  


• Tassunga atatillugu Instituttip kaammattuutigaa § 3, imm. 3 malillugu siunnersuisoqatigiinni 


ilaasortassanik toqqaasarnerup Naalakkersuisunit isumagineqannginnissaanut aaqqiinermik 


Naalakkersuisut nassaassasut.  

• Instituttip aamma kaammattuutigaa toqqaanissamut pingaarnertut piumasaqaatit inatsimmi 


takuneqarsinnaasariaqartut, tassa siunnersuisoqatigiinnut ilaasortassanik inassuteqaatinik 


pissarsiniarnermut atatillugu piumasaqaatinik erseqqinnerusunik aalajangersaasussanik 


tamanullu saqqummiussisussanik oqartussanut toqqaasartussanut inatsisitigut 


isumagisassanngortinneqarsinnaammat.  


Akissut:  


Ilanngunneqarpoq. 


Akuerineqarpoq Inuit Pisinnaatitaaffii pillugit Siunnersuisoqatigiit arlaannaannulluunniit 


atassuteqannginnerat innarlineqarsinnaammat, ilaasortat tamarmik toqqaannartumik 


toqqaannanngikkaluartumilluunniit Naalakkersuisunit toqqarneqassappata.  


 


Tamatuma kingorna Inuit Pisinnaatitaaffii pillugit Siunnersuisoqatigiinnut ilaasortassanik 


inassuteqartarnermi toqqaasarnermilu periuseq siunnersuummi § 3, imm. 3-mi 


allanngortinneqarpoq, taamaalilluni siunnersuutigineqarluni Inuit Pisinnaatitaaffii pillugit 


Siunnersuisoqatigiit ilaasortassaat Inatsisartunit toqqarneqartassasut, kattuffiit, peqatigiiffiit, 


suliffeqarfiit il.il. inassuteqarsinnaatitaasut inassuteqareernerisa kingorna.    


 


§ 5, imm. 4-mi aalajangersagaq, Naalakkersuisunik ilaasortassanik inassuteqaateqartarnermut 


toqqaasarnermullu erseqqinnerusunik malittarisassiuisinnaatitsisoq siunnersuummit peerneqarpoq. 


Paarlaallugu siunersuisoqatigiinnit ilaasortassanik inassuteqaateqarnermi piumasaqaatit 


aalajangersarneqarput, aalajangersarneqarluni kattuffiit, peqatigiiffiit, suliffeqarfiit il.il. 


ilaasortassanik inassuteqarsinnaatitaasut tamarmik immikkut taamaallaat inunnik 2-nik 


inassuteqarsinnaasut, aamma inassutigineqartut sapinngisaq naapertorlugu tassaassasut angut 


arnarlu. 


 


1.2.2. Siulittaasumik qinersineq  


Siunnersuisoqatigiit arlaannaannulluunniit attuumassuteqanngitsut nammineq siulittaasussaminnik 


qinersinissaminnut piginnaatinneqartariaqarput.  Aalajangiineq tamanna Naalakkersuisut 


sunniuteqarfigisussaanngilaat.  


• Instituttip kaammattuutigaa inatsisissatut siunnersuut allanngortinneqassasoq, taamaalilluni 


ilaasortami akornanni siulittaasussaminik siunnersuisoqatigiit nammineq 


qinersisinnaalersillugit.  


Akissut:  


Ilanngunneqarpoq. 


Akuerineqarpoq Inuit Pisinnaatitaaffii pillugit Siunnersuisoqatigiit arlaannaannulluunniit 


atassuteqannginnerat ajoquserneqassasoq Naalakkersuisut siulittaasumik toqqaasassappata. 


Taamaalilluni siunnersuummi maannamut periuseq ingerlateqqinneqarpoq, taannalu malillugu 


Inuit Pisinnaatitaaffii pillugit Siunnersuisoqatigiit namminneq siulittaasussartik ivertittassavaat. 

1.2.3. Ilaasortanik tunuartitsineq Siunnersuutigineqartoq malillugu ilaasortap 


tunuartinneqartariaqarneranik nalilersuinermut naleqqiullugu annertuutigut tamanna 


Naalakkersuisunut isumagisassanngortinneqarpoq.  Siunnersuisoqatigiit arlaannaannulluunniit 


attuumassuteqanngitsut ilaasortai Naalakkersuisunit tunuartinneqarsinnaasariaqanngillat.  


• Instituttip kaammattuutigaa § 7 inatsisissatut siunnersuummit peerneqassasoq, akerlianillu § 


6, imm. 2-mut nassuiaatinut ilanngunneqarluni siunnersuisoqatigiit suleriaasiat 


iluaqutaasumik qanoq pisoqarneratigut ilaasortaq siunnersuisoqatigiinnit 


tunuartinneqarsinnaanera pillugu aalajangersakkamik imaqarluni. 


Akissut:  


Ilanngunneqarpoq. 


Inatsisissatut siunnersuummi aalajangersagaq peerneqarpoq. Paarlallugu siunnersuummi § 7, 


imm. 2-mi Inuit Pisinnaatitaaffii pillugit Siunnersuisoqatigiit suleriaasissaannut atatillugu 


ilanngunneqarpoq, suleriaasissamut ilaatinneqassasut ilaasortat siunnersuisoqatigiinnit 


tunuarsinnaanerat pillugu malittarisassatut aalajangersakkat. 


 


2. Institut for menneskerettighederimi siulersuisunut ilaasortassamik qinersineq  


Institut for Menneskerettigheder pillugu inatsimmit takuneqarsinnaavoq Institut for 


Menneskerettighederip siulersuisuinut ilaasortamik ataatsimik Inuit Pisinnaatitaaffii pillugit 


Siunnersuisoqatigiit toqqaasinnaasut (§ 3, stk. 2, nr. 8, i anordning nr. 393 af 23. april 2014 om 


ikrafttræden for Grønland af lov om Institut for Menneskerettigheder — Danmarks Nationale 


Menneskerettigheds- institution) 


 


Instituttip siulersuisuini ilaasortaq peqqussut malillugu toqqarneqassaaq inuttut piginnaasaqarnini 


tunngavigalugu piffissamut ukiunut sisamanut piffissamullu suli ataatsimut 


toqqarneqaqqissinnaalluni.  Tamatuma kingorna ilaasortaq aatsaat sivikinnerpaamik ukiut sisamat 


ingerlareerpata qinerneqarsinnaalluni (peqqussummi § 3, imm. 3). 


 


Ilaasortaq, instituttip siulersuisuinut toqqarneqartoq, taamaalilluni ukiunut sisamanut qinigaassaaq, 


siunnersuisoqatigiit pillugit inatsisartut inatsisaanni siunnersuisoqatigiinni ilaasortat piffissat 


qinigaaffiinut tunngasutigut aalajangersaanerit apeqqutaatinnagit.  Siulersuisuni ilaasortaq 


taamaattumik instituttip siulersuisuinit anisussaanngilaq, siunnersuisoqatigiinni piffissaq ilaasortaq 


qinigaaffia atorunnaaraluarpalluunniit.  


 


Instituttip arlaannaannulluunniit attuumassuteqannginnereta taamaallaat piumasarinngilaa instituttip 


siulersuisuini ilaasortamik ataatsimik qinersineq imatut ingerlanneqassasoq Parisimi 


tunngavissianut aamma periutsinut nunani tamalaani inuit pisinnaatitaaffiinut suliffeqarfinnut 


piginnaatitsinernut atuuttunik naammassinnillutik, kisianni aamma siulersuisuni ilaasortap 


piffissami qinigaaffiata naanera tamatumunnga naapertuutissalluni.  

Siunnersuisoqatigiit siulersuisuni ilaasortassamik qinersinerannut atasunik pingaarnertigut 


ajornartorsiutit marluupput. Qulaani ilaasortassanik qinersisarneq pillugu allassimasoq 


naapertorlugu, siullermik instituttip siulersuisuini ilaasortat, instituttip politikkikkut 


arlaannaannulluunniit attuumassuteqannginnera qulakkeerniarlugu, toqqaannanngitsumik 


Naalakkersuisunit toqqarneqarsimasusaanngilaq.  Ataani allassimasoq naapertorlugu, aappaatut 


siulersuisuni ilaasortaq ukiut sisamat qaangiutsinnagit siulersuisunit pinngitsaalillugu 


tunuartinneqarsinnaanngilaq, tamannalu ikaarsaarnermi aalajangersakkani 


sillimaffigineqartariaqarluni.  


 


• Instituttip kaammattuutigaa inatsisissatut missingiummik Naalakkersuisut 


eqqarsaateqaqqinnerinut atatillugu Inuit Pisinnaatitaaffii pillugit Siunnersuisoqatigiit 


inatsisartut inatsisaata Institut for Menneskerettighederip arlaannaannulluunniit 


attuumassuteqannginneranut ajortumik sunniuteqannginnissaa qulakkiissagaat  


Akissut:  


Ilanngunneqarpoq. 


Siunnersuummi toqqaasarnermi periuseq allanngortinneqarpoq, taamaalillunilu Inatsisartut Inuit 


Pisinnaatitaaffii pillugit Siunnersuisoqatigiinni ilaasortanit 13-iusunit qulit 


 toqqartassavaat. Ilaasortat sinneri 3 aalajangersimasumik ilaasortaapput Meeqqat Illersuisuattut, 


Inuit Innarluutillit Illersuisuattut aamma Naligiissitaanissamut Siunnersuisoqatigiinni siulittaasutut 


sulinertik pissutigalugu. 


§ 2, imm. 2-mi ersippoq siunnersuisoqatigiit Institut for Menneskerettighederit siulersuisuinit 


ilaasortassamik toqqaassasut. Taanna siunnersuisoqatigiinni ilaasortaasariaqanngilaq, 


taamaalilluni aamma piumasaqaatigineqartariaqanngilaq ilaasortap ukiut sisamat 


qaangiutsinnagit tunuarnissaa, siunnersuisoqatigiinni ilaasortaanera ilaasortaannginneraluunniit 


apeqqutaatinnagit.  


Institut for Menneskerettighederit siulersuisuinut ilaasortassatut Inuit Pisinnaatitaaffii pillugit 


Siunnersuisoqatigiinnit toqqagaasut inuttut pisinnaasatik tunngavigalugit toqqagaapput. 


Taamaalilluni siulersuisunut ilaasortaq ingerlaannarsinnaassaaq, siunnersuisoqatigiinnit 


tunuartariaqaleraluaruniluunniit.   


 


3. Siunnersuisoqatigiit sulinerat suliassaallu  


 


3.1. Inatsisissatut siunnersuut  


Missingiummi § 1-imi inatsimmut atuuttumut 2012-imeersumut naleqqiullugu annertuutigut 


allannguisoqanngilaq, tassa imaappoq inatsimmi “siunertaavoq Naalagaaffiit Peqatigiit Parisimi 


tunngavissiaat nunani inuit pisinnaatitaaffiinik suliffeqarfinnut atuuttut naapertorlugit Inuit 


Pisinnaatitaaffii pillugit Siunnersuisoqatigiinnik pilersitsinikkut Kalaallit Nunaanni inuit 


pisinnaatitaaffii siuarsarneqassasut illersorneqarlutillu” (§ 1, imm. 1).  Tulliullugu imm. 2-mi 


aalajangersarneqarpoq siunnersuisoqatigiit arlaannaannulluunniit attuumassuteqanngitsut, Kalaallit 

Nunaanni inuit pisinnaatitaaffii pillugit ataatsimut isigalugu ilisimasanik piginnaasanillu 


annertusaanermut suleqataasut. 


 


Siunnersuisoqatigiit suliassai § 2, imm. 1-mi allattorneqarsimapput, aamma siunnersuisoqatigiit 


suliassaat pillugit § 2, imm. 1 atuuttoq assigalugu, tassa imaappoq siunnersuisoqatigiit ilaatigut 


“Kalaallit Nunaanni inuit pisinnaatitaaffii siuarsarneqassasut illersorneqarlutillu pingaartumik  


 


1) nakkutilliinermi peqataanikkut (...) aamma nalunaarusiornikkut (...),  


2) misissueqqissaarnerit suliarinerisa oqallisiginerisigut (…),  


3) Inatsisartunut, Naalakkersuisunut kiisalu pisortanit oqartussanut allanut aamma ingerlataqartunut 


namminersortunut siunnersuinikkut (...),  


4) inuiaqatigiit sulineranni ataqatigiissaarineq ikiuinerlu siuarsarlugit (...)  


5) atuartitsineq tapersersorlugu siuarsarlugulu (...)  


6) paasissutissanik ingerlatitseqqinnermi peqataanikkut (...)  


7) inuit pisinnaatitaaffiisa naammassineqarnerinik nukittorsaanermi ingerlassanik 


siunnersuuteqarnikkut (...)  


8) inuit pisinnaatitaaffiinut tunngasuni manna tikillugu ingerlatat ingerlanerinik nalilersuinikkut 


(...)."  


 


3.2. Instituttip oqaaseqaatai  


Siunnersuisoqatigiit sulineranni misilittakkat tassaasimapput siunnersuisoqatigiit ataatsimiinneri 


tamakkingajallugit inuiaqatigiinni kalaallini siunnersuisoqatigiit sulinerat suliassaallu pillugit 


nalornisoqarsimanera, tassunga ilanngullugit siunnersuisoqatigiit sunik suliaqassanersut aamma 


institutti sunik suliaqassanersoq nalornissutigalugit.  


 


Siunnersuisoqatigiinnik namminersorlutik oqartussat naliliinerannut 2016-imut atatillugu institutti 


Als Researchimut imatut allappoq:  


 


"Siunnersuisoqatigiinnik pilersitsineq taamaalilluni Institut for Menneskerettighederip 


Inuit Pisinnaatitaaffiinut Kalaallit Nunaanni Siunnersuisoqatigiiviunissaanik 


Naalakkersuisut kissaateqarnerisa nanginneratut pivoq. Ilaatigut takuneqarsinnaavoq ” 


Institut for Menneskerettighederimi oqaloqateqarneq suleqateqarnerlu 


nukittorsarnissaat” siunertaralugu siunnersuisoqatigiinnik Naalakkersuisut 


pilersitserusussimapput (siunnersuisoqatigiit pillugit nassuiaat, qupperneq 3) aamma 


“pingaaruteqartumik piginnaanngorsaaneq, kiisalu inuit pisinnaatitaaffiinik 


suliaqarneq Kalaallit Nunaanni tunngaveqalersinniarlugu kiisalu Institut for 


menneskerettighederip aamma Namminersorlutik Oqartussat akornanni 


suleqatigiinneq pillugu aaqqissugaanerusumik sinaakkusiussat ataatsikkoortumik 


anguneqarnissaat” siunertaralugu (siunnersuisoqatigiit pillugit nassuiaat, qupperneq 


1).  

Institutti isumaqarpoq, soorlu siusinnerusukkut periarfissani allani allareeripput, 


Kalaallit Nunaanni pissutsit pillugit siunnersuisoqatigiit ilisimasaat aamma instituttip 


suliffeqarfittut periutsitigullu inuit pisinnaatitaaffiinik suliaqarnera pillugu ilisimasat 


ataqatigiissinneri Kalaallit Nunaanni inuit pisinnaatitaaffiisa siuarsarnissaannut 


illersorneqarnissaannullu pingaaruteqarmata, tamannalu siunnersuisoqatigiit 


pilersinneqarneri pillugit tunngaviusumik piumasaqaataasimalluni. Taamaattumik 


siunnersuisoqatigiit pilersinneqarneranni siunertaasimanngisaannarsimalluni 


siunnersuisoqatigiit – nammineq kajumissuseq tunngavigalugu – nunani inuit 


pisinnaatitaaffii pillugit suliffeqarfittut piginnaatitsissummik kivitsissasoq.  


Siunnersuisoqatigiit ingerlataannik nalilersuinermi taamaattumik tamanna 


isigineqartariaqarpoq."  


 


Institutti suli isumaqarpoq inuttut ajornartorsiutit oqallisiginerinut aamma ingerlatassanik 


siunnersuuteqarnermut imaluunniit aallartitsinermut naleqqiullugu Inuit Pisinnaatitaaffii pillugit 


Siunnersuisoqatigiit inuiaqatigiinni pingaaruteqartorujussuarmik inissisimasut. 


 


Peqatigisaanik pingaarpoq eqqaamassallugu siunnersuisoqatigiit nammineq nunami inuit 


pisinnaatitaaffiinut suliffeqarfiunngimmat, kisiannili kajumissuseqarnermi nukiit tunngavigalugit 


siunnersuisoqatigiiullutik, Kalaallit Nunaanni ingerlataqartut aamma Institut for 


Menneskerettighederip akornanni pitsaasumik suleqatigiittoqarnissaa siunertaralugu ilaatigut 


aallaqqaammut pilersinneqarsimasut.  


 


§ 2-mi siunnersuisoqatigiit suliassaannik allaaserinninnermut naleqqiullugu manna tikillugu 


suliassat instituttip suliarisimasai aallaavigineqarsimapput. Suliassarpassuarnik allattuineq, 


instituttip suliassaanut assigusorujussuit, siunnersuisoqatigiit instituttillu akornanni suliassat 


agguarneqarneri pillugit siunnersuisoqatigiinni ilaasortani arlalinni nalorninermik 


kinguneqartitsisimavoq taakkununnga tunngasunik nassuiaateqaraluartoq.  


 


Tamanna tunuliaqutaralugu tulluassaaq siunnersuisoqatigiit suliassaat inatsimmi nutaami 


erseqqissarneqarpata, taamaalilluni inatsisip oqaasertaani nassuiaatitaanilu ilaatigut 


erseqqissarneqarluni siunnersuisoqatigiit suliassanik allattorneqarsimasunik tamanik 


kivitsisinnaanerat naatsorsuutigineqanngitsoq, ilaatigut suliassanik nammineerlutik kivitsisinnaaneq 


naatsorsuutigineqanngitsoq.  


 


Inatsisartut inatsisaata piareersarnera naapertorlugu instituttip siunnersuisoqatigiit Kalaallit 


Nunaanni inuiaqatigiinni inuit pisinnaatitaaffiisigut unamminartunik kivitsiniarnermi instituttip 


suliaanut ikiuisutut sulissasut.  Tassunga atatillugu siunnersuisoqatigiit nammineerlutik 


suliniuteqarsinnaapput imaluunniit nunami inuttut pisinnaatitaaffinnut institutti ajornartorsiutinik 


aalajangersimasunik erseqqinnerusumik misissuissasoq siunnersuutigalugu.  

• Instituttip kaammattuutigaa § 2-mi inatsisip oqaasertaani kiisalu nalinginnaasumik 


immikkullu nassuiaatini erseqqissaasoqassasoq § 2, imm. 1-mi allattuineq sioqqullugu 


inatsisip oqaasertaa imatut aallartinneqartillugu “Inuit Pisinnaatitaaffii pillugit 


Siunnersuisoqatigiit suliassaraat inuiaqatigiinni kalaallini inuit pisinnaatitaaffiisigut 


unamminartut oqallisiginerisigut aamma Institut for Menneskerettighederimik suliassanik 


siunnersuuteqarnikkut Kalaallit Nunaanni inuit pisinnaatitaaffiisa siuarsarneqarnissaat 


illersorneqarnissaallu.  Siunnersuisoqatigiit tassunga atatillugu assersuutigalugu: (….)”  


Akissut:   


Ilanngunneqarpoq. 


Akuerineqarpoq Inuit Pisinnaatitaaffii pillugit Siunnersuisoqatigiit inatsisitigut pituttugaasumik 


suliassaasa aamma Institut for Menneskerettighederinut naleqqiullugu inissisimanerisa 


erseqqissarnissaat pisariaqartinneqarsimasoq. Taamaalilluni inatsisissatut siunnersuummi 


nassuiaatinilu erseqqissarneqarpoq, siunnersuisoqatigiit inatsisit naapertorlugit suliassaat 


tassaasut inuit pisinnaatitaaffiisa Kalaallit Nunaanni siuarsarnissaat illersornissaallu, 


inuiaqatigiinni kalaallini inuit pisinnaatitaaffiinut naleqqiullugu unamminartut oqallisiginerisigut 


aamma Institut for Menneskerettighederinut ingerlassassanik siunnersuuteqartarnikkut. 


Aammattaaq immikkut nassuiaatini erseqqissumik aalajangersarneqarpoq, siunnersuisoqatigiit 


namminneerlutik ingerlatsinissaminnut periarfissaqartut, tamanna pisussaaffiginngikkaluarlugu.    


 


4. Siunnersuisoqatigiit katitigaanerat  


 


4.1. Inatsisissatut siunnersuut  


Missingiummi siunnersuisoqatigiit aalajangiisinnaassuseqarnerat eqqarsaatigalugu (missingiummi 


nassuiaatit, qupperneq 4) ilaasortat taasisinnaatitaasut amerlassusiisa ikillisinneqarnissaat 


siunniunneqarpoq, taamaalilluni soqutigisaqartut uku siunnersuisoqatigiinni 


takuneqarsinnaassallutik, tamarmik immikkut ataatsimik ilaasortaqarlutik, ilaasortat 


aalajangersimasut saniatigut; Meeqqat Illersuisuat, Inuit Innarluutillit Illersuisuat, 


Naligiissitaanissamut Siunnersuisoqatigiit siulittaasuat: 


• sulisartut  


• sulisitsisut  


• eqqartuussiviit inatsisitigullu isumannaatsuuneq  


• utoqqaat  


• meeqqanut tunngasuni NGO-t  


• inunnut innarluutilinnut tunngasuni NGO-t.  


Taakku saniatigut arlaatigut inuit pisinnaatitaaffiinik soqutigisaqaqatigiinnillu sinniisuusunut 


ilaasortanut inissat marluk immikkoortinneqarput.  Nassuiaatit malillugit taakku assersuutigalugu 


tassaasinnaapput nunat inoqqaavisa pisinnaatitaaffii imaluunniit pisortanit ingerlataqarfiini 


ammasumik pissuseqarneq.  

Ilaasortat taakku kingulliit marluk Naalakkersuisunit qanoq toqqarneqassanersut 


takuneqarsinnaanngilaq – taamaallaalli ”Kalaallit Nunaanni inuit pisinnaatitaaffiinik 


pitsanngorsaanermi illersuinermilu suliaqartutut isigineqartariaqarnersoq pillugu 


aalajangersimasumik naliliinermik tamanna tunngaveqartassalluni”. 


 


4.2. Instituttip oqaaseqaatai  


Institutti isumaqanngilaq aalajangiisinnaassusermik taamaallaat eqqarsaatiginninneq ilaasortat 


ikilisinnissaannut tunngavilersuutaasinnaasoq.  Tamanna inuit pisinnaatitaaffiinik suliaqartuni 


inuiaqatigiit suleqatigiiffiisa akornanni isummanut siunnersuisoqatigiit naapertuunnerannut 


atatillugu isigineqassaaq. Inuit pisinnaatitaaffii pillugit kinguneqarluartumik oqallinnermut 


tunngaviuvoq isummat amerlasuunit sinniisuuffigineqarneri.  


 


Siunnersuisoqatigiit tassaanngillat suliffeqarfimmi siulersuisut, taamaalilluni siunnersuisoqatigiinni 


ilaasortat amerlassusii katitigaanermut aalajangiisuusariaqarnatik.  Akerlianilli pingaarpoq 


katitigaanerup inuit pisinnaatitaaffiinik suliaqartuni inuiaqatigiit suleqatigiiffiinut naapertuunnera.  


 


Tamanna tunuliaqutaralugu instituttimut paasinanngilaq missingiummit takuneqarsinnaasutut 


taamatut katitigaanermik Naalakkersuisut sooq siunnersuuteqarsimanersut. 


 


Assersuutigalugu paasinanngilaq nunap inoqqaavisa pisinnaatitaaffii sooq § 3, imm. 3-mi 


soqutigisaqaqatigiit aalajangersimasumik inassuteqarsinnaatitaasut akornanni 


sinniisuutitaqassannginnersut. Taamaaqataanik paasinanngilaq sulisartut/sulisitsisut sooq 


salliutinneqarnersut, allalli suliffeqarfiit/suleqatigiiffiit nuimasut inassuteqarsinnaatitaanatik, 


assersuutigalugu Ilisimatusarfik. 


 


Soqutigisaqaqatigiit assigiinngitsut oqimaalutarnerinut naleqqiullugu aammattaaq 


soqutigisaqaqatigiit ataasiakkaat naammattumik sinniisoqareernersut isiginiartariaqarpoq.  Meeqqat 


Illersuisuat, Inuit Innarluutillit illersuisuat aamma Naligiissitaanissamut Siunnersuisoqatigiit 


siulittaasuat aalajangersimasumik sinniisoralugit immikkoortunit taakkunannga patajaatsumik 


sinniisoqareerpoq. 


 


Missingiummi maannakkut soqutigisaqaqatigiinni pingaartitsineq isumaginninnermut tunngasunik 


immikkut isiginnittuusoq pingaarpoq isiginiassallugu isumaginninnermut tunngasuni taamaallaat 


inuit pisinnaatitaaffiisigut unamminartoqanngimmat.  


 


Tamanna tunuliaqutaralugu Institutti isumaqarpoq siunnersuisoqatigiinni soqutigisaqaqatigiit 


katitigaaneri eqqarsaatigeqqinneqartariaqartut.  

• Instituttip kaammattuutigaa § 3, imm. 3-mi suliffeqarfiit aalajangersimasumik 


inassuteqarsinnaatitaasutut Ilisimatusarfik Naalakkersuisunit ilanngunneqassasoq, aamma 


siunnersuisoqatigiinni soqutigisat assigiinngisitaartumik sinniisoqarnerisa 


qulakkeerneqarnissaat siunertaralugu ilaasortat soqutigisallu siunnersuisoqatigiinnit 


isumagineqartussat amerlassusissai eqqarsaatigeqqinneqarlutik.  


Akissut:  


Naapertuuttutigut ilanngunneqarpoq. 


 


Inuit Pisinnaatitaaffii pillugit Siunnersuisoqatigiit ilaasortaat 11-nit 13-inut amerlineqarput, 


tamannalu inuiaqatigiinni inuit pisinnaatitaaffii pillugit soqutigisanik annertuumik 


tamatigoortumillu matussusiisussamut naammattutut nalilerneqarpoq. Ilutigisaanik ilaasortat 


inatsimmut maanna atuuttumut naleqqiullugu ikilinerat, siunnersuisoqatigiit inatsisit 


naapertorlugit suliassaasa aamma Institut for Menneskerettighederinut naleqqiullugu 


inissisimanerisa erseqqissarneqarneri peqatigalugit, isigineqarpoq siunnersuisoqatigiit 


aalajangiisinnaassuseqarnermik qularnaarnissaannik namminneq naliliinerisa 


piviusunngortinneqarnerattut.  


 


Tamatuma kingorna siunnersuisoqatigiit ima inuttaligaassapput: 


Tulliullugit taaneqartut Inuit Pisinnaatitaaffii pillugit Siunnersuisoqatigiinni aalajangersimasumik 


ilaasortaapput: 


1)  Meeqqat Illersuisuat, 


2)  Inuit Innarluutillit Illersuisuat, aamma 


3)  Naligiissitaanissamut Siunnersuisoqatigiit siulittaasuat. 


 


Ilaasortanik 10-nik taakkunannga: 


1)  Ilaasortaq 1 meeqqat inuusuttullu pillugit NGO-tut sulissuteqartut sinnerlugit peqataati-


taassaaq,  


2)  Ilaasortaq 1 inuit innarluutillit pillugit NGO-tut sulissuteqartut sinnerlugit peqataatitaassaaq,  


3)  Ilaasortaq 1 eqqartuussiviit inatsisitigullu isumannaatsuunissamik suliaqartut sinnerlugit 


peqataatitaassaaq, 


4)  Ilaasortaq 1 ilinniartitaaneq ilisimatusarnerlu sinnerlugit peqataatitaassaaq,  


5)  Ilaasortaq 1 nunap inoqqaavisa pisinnaatitaaffiisa iluanni NGO-tut, tamatumunnga ilan-


ngullugit aalisartutut piniartutullu kulturimik sulissuteqartut sinnerlugit peqataatitaassaaq, aamma 


6) Ilaasortat allat 5 inuit pisinnaatitaaffii naapertorlugit pisinnaatitaaffiit soqutigisallu sinnerlugit 


peqataassapput. 


 


Pingaaruteqarluinnartutut isigineqarpoq meeqqanut inuusuttunullu tunngasut aamma inunnut 


innarluutilinnut tunngasut Inuit Pisinnaatitaaffii pillugit Siunnersuisoqatigiinni inuiaqatigiinni 


suliffeqarfiit aqqutigalugit peqataatitaqarnissaat, nalilerneqarmat taakku ilisimasanik isummanillu 

naapertuuttunik illersuisunit allaanerusunik tunniussaqarsinnaasut, aamma illersuisut 


siunnersuisoqatigiinni siulittaasuusinnaanngimmata. 


 


Takuneqarsinnaasutut aalajangiusimaneqarpoq, inatsisissatut siunnersuummi suliffeqarfiit 


aalajangersimasut aalajangiunneqarsinnaannginnerat, paarlaallugu siunnersuisoqatigiinni 


soqutigisat aalajangersimasumik sinnerneqartussat ilaattut ivertinneqarput ”ilinniartitaaneq 


ilisimatusarnerlu” aamma  ”nunap inoqqaavisa pisinnaatitaaffii”. 


 


 


5. Ilaasortat piffissaq qinigaaffiat 


Missingiummi § 5-mimit takuneqarsinnaavoq ilaasortat ukiut marlukkaarlugit toqqarneqartassasut, 


toqqaasoqqaqqittoqarsinnaallunilu.  


 


Misilittakkat naapertorlugit siunnersuisoqatigiinni ilaatigut taarseraattoqarsimavoq, instituttilu 


isumaqarluni siunnersuisoqatigiit ilaasortanik toqqaaqqittoqarnerani tamani ilaatigut 


aallaqqaataanniit aallartittoqartassalluni”.  Peqatigisaanik ilaasortat misilittagallit arlallit, 


siunnersuisoqatigiinni ingerlataqartuullutik, aamma malittarisassani siunnersuutigineqartuni 


katillugit ukiuni sisamani sivisunerpaamik issiasussaassallutik kingusinnerusukkut iseqqinnissamut 


periarfissaqarnatik.  Siunnersuisoqatigiinni ukiumut ikittuinnarnik ataatsimiittarfiusumi inuit 


pisinnaatitaaffiisigut ilisimasanik patajaatsumik piorsaanissaq eqqarsaatigalugu ilaasortat piffissaq 


qinigaaffissaat ukiunik marlunnik sivisunerusariaqarpoq, imaluunniit toqqaasoqaqqinnissaanut 


inissaqartitsisoqarluni.  


 


• Qulaani allassimasoq naapertorlugu, peqatigisaanik instituttimut pingaarpoq ilaasortaq 


instituttip siulersuisuinut siunnersuisoqatigiinnit ukiunut sisamanut qinigaasup, pineqartup 


ukiut sisamat iluanni qinigaaffini instituttip siulersuisuiniit pinngitsaalineqarluni 


soraarsitaannginnissaa.  Instituttip kaammattuutigaa piffissaq qinigaaffiusoq ukiunit 


marlunnit ukiunut pingasunut imaluunniit sisamanut sivitsorneqassasoq, imaluunniit 


ilaasortap qinigaaqqinnissaanut periarfissaq annertusineqarluni, taamaalilluni ilaasortaq 


ataaseq assersuutigalugu ukiunut marlunnut qinigaasoq, kisiannili tulleriinni marloriarluni 


toqqarneqaqqissinnaalluni, kingornalu inuk taanna ukiut marluk ilaanngereerluni 


qinigaaqqissinnaalluni. 


 


Akissut: 


Ilanngunneqarpoq. 


Akuerineqarpoq Inuit Pisinnaatitaaffii pillugit Siunnersuisoqatigiit inuit pisinnaatitaaffiinik 


siuarsaallutillu illersuinissaannik inatsisit naapertorlugit suliassaannut pingaaruteqarmat 


siunnersuisoqatigiinni pisariaqartumik ilisimasanik misilittakkanillu pilersitsinissaq. Taamaammat 


Inuit Pisinnaatitaaffii pillugit Siunnersuisoqatigiit piffissaq toqqagaaffiat ukiunut 4-nut 


aalajangiunneqarpoq. Tamatuma saniatigut taama sivisutigisumik atuuttussatut 

toqqagaaqqittoqarsinnaavoq. Tamatuma kingorna minnerpaamik ukiut 4 qaangiunneranni, Inuit 


Pisinnaatitaaffii pillugit Siunnersuisoqatigiinni ilaasortaq toqqagaaqqissinnaalissaaq.   


 


 


6. Nassuiaatit, nalunaarusiorneq aamma naatsorsuutinik akuersisarneq  


§ 12, imm. 3 malillugu siunnersuisoqatigiit ukiumut naatsorsuutaannik Naalakkersuisut 


akuersisassapput.  Taamaaqqataanik siunnersuisoqatigiit § 14 malillugu siunnersuisoqatigiit 


ingerlatsinerat siunertaallu pillugit ukiut marlukkaarlugit Naalakkersuisunut 


nalunaarusiortassallutik, tamatumalu saniatigut § 13 malillugu ukiukkaartumik Naalakkersuisunut, 


Inatsisartunut kommuninullu nassuiaateqartassallutik.  


 


Naalakkersuisunut, Inatsisartunut kommuninullu nassuiaammik ukiukkaartumik 


tunniussisarnissamik pisussaaffiup eqqunneqarnera tunngavilersugaalluarpasinngilaq, akerlianilli 


siunnersuisoqatigiit sulinerannut pisariaqanngitsumik akuliunnerulluni, tamatumalu saniatigut 


ingerlatsineq siunertarlu pillugit ukiut marlukkaarlugit Naalakkersuisunut nalunaarusiortassallutik.  


Allataq ataatunginnguaniittoq naapertorlugu inatsimmut nassuiaatinit takuneqarsinnaassaaq 


ukiumut nassuiaat, akerlianili pissutsinut taakkununnga tunngasinnaalluni.  


 


Siunnersuisoqatigiit arlaannaannulluunniit attuumassuteqanngimmata nassuiaatit suulluunniit 


Inatsisartunut tunniunneqartariaqarput.  Tassa imaappoq ukiumoortumik nassuiaatit 


piffissakkaartumillu nalilersuilluni nalunaarusiat Inatsisartunut tunniunneqartariaqartut, 


Naalakkersuisunuunngitsoq.  Tassunga atatillugu oqaatigineqassaaq Institut for 


Menneskerettigheder ukiumoortumik Inatsisartunut nassuiaammik tunniussisarmat.  


 


Siunnersuisoqatigiit ukiumut nassuiaammik tunniussisarnissaat instituttip tapersersorpaa.  


Siunnersuisoqatigiinni sulineq kajumissusermik tunngaveqarnera eqqarsaatigalugu 


nalunaarusiornissamut suli allatigut pisussaaffiit peerneqarsinnaanersut imaluunniit akulikinneri 


appartinneqarsinnaanersut Naalakkersuisunit eqqarsaatigeqqissaarneqartariaqarpoq.  Tamanna 


missingiut malillugu siunnersuisoqatigiit ukiumoortumik soqutigisaqaqatigiinni siunissami 


isumasioqatigiittarnissaannut atatillugu isigineqassaaq.  


 


Kiisalu siunnersuut malillugu siunnersuisoqatigiit ukiumut naatsorsuutaannik Naalakkersuisut 


akuersisassallutik.  Missingersuutinut naatsorsuutinullu naleqqiullugu pisortani ingerlatsivinnut 


malittarisassat atuuttut tamarmik siunnersuisoqatigiinnit eqqortinneqarnissaat institutimit 


tapersersorneqarpoq, tassunga ilanngullugu pissusissamisoortumik kukkunersiuinermut 


naleqqiullugu, kisiannili siunnersuisoqatigiit arlaannaannulluunniit attuumassuteqanngitsut ukiumut 


naatsorsuutaannik Naalakkersuisut akuersisarnissaat qularnartoqartillugu.  


 


• Instituttip kaammattuutigaa piffissakkaartumik nalilersuilluni nalunaarusiornissamut 


piviusumik pisariaqartitsisoqarnersoq Naalakkersuisunit eqqarsaatigeqqissaarneqassasoq.  

• Instituttip kaammattuutigaa ukiumut nassuiaat Inatsisartunut tunniunneqartarnissaa 


erseqqissarneqassasoq, soorlu aamma piffissakkaartumik nalilersuilluni 


nalunaarusiaasinnaasoq Inatsisartunut tunniunneqartariaqartoq, Naalakkersuisunuunngitsoq.  


• Instituttip kaammattuutigaa inatsisissatut siunnersuut allanngortinneqassasoq, taamaalilluni 


siunnersuisoqatigiit ukiumoortumik naatsorsuutaat naalagaaffimmit akuerisaasumik 


kukkunersiuisumit kukkunersiorneqartarlutik, kisiannili akuerisassanngorlugit 


Naalakkersuisunut saqqummiunneqartassanngitsut, tassa pisortani oqartussat 


missingersuutaat naatsorsuutaallu pillugit malittarisassat nalinginnaasut 


siunnersuisoqatigiinnit eqqortinneqassammata.  


Akissut:  


Ilanngunneqarpoq. 


Taperserneqarpoq Inuit Pisinnaatitaaffii pillugit Siunnersuisoqatigiinnut nukissat sapinngisamik 


annertunerpaamik siunnersuisoqatigiit suliassaannut pingaarnernut atortariaqartut. Aammattaaq 


taperserneqarpoq Naalakkersuisut siunnersuisoqatigiit sulinerannut sunniutaat annertunerpaamik 


killilerneqarneqartariaqarnerarlugu isuma. Tamanna tunuliaqutaralugu siunnersuummi § 14 


siunnersuisoqatigiit Naalakkersuisunut nalilersuillutik nalunaarusiortarnissaannut tunngasoq 


siunnersuummit peerneqarpoq. Paarlaallugu nassuiaatini allanneqarpoq, siunnersuisoqatigiit 


ingerlatsinerannik siunertaannillu naliliineq ukiumoortumik nalunaarummi ilaasinnaasoq. 


 


7. Oqaaseqaatit allat  


 


7.1. Atsiorsinnaatitaaneq  


§ 6, imm. 2 malillugu siunnersuisoqatigiit suleriaasissartik nammineq aalajangersassavaat.  


Nassuiaatini suleriaatsini sammisat suut siunnersuisoqatigiinnit ilanngunneqassanersut 


eqqarsaatigineqarnissaat pillugu nassuiaasoqarpoq (qupperneq 15).  


 


• Instituttip kaammattuutigaa nassuiaatini aamma suleriaatsip iluaqutaasumik aningaasartuutit suut 


siunnersuisoqatigiinnit aningaasartuutigineqarsinnaanersut, siunnersuisoqatigiit qanoq 


aningaasartuutinik akiliisassanersut aamma aningaasartuutit akilernissaannut naleqqiullugu 


allattoqarfik, siulittaasoq siunnersuisoqatigiillu tamarmiusut sutigut piginnaatitaanissaat 


(atsiorsinnaatitaaneq) pillugu malittarisassanik imaqarsinnaavoq. 


 


Akissut: 


Ilanngunneqarpoq. 


Erseqqissumik aalajangersagaq ilanngunneqarpoq, Inuit Pisinnaatitaaffii pillugit 


Siunnersuisoqatigiit suleriaasissaanni ilaasariaqartut akisussaaffiit aamma inunnut allanut 


naleqqiullugu pisinnaatitsineq pillugit malittarisassat.. 


 


7.2. Ilaasortanut akissarsiat  

§ 10 malillugu ilaasortat ”akissarsiaqarlutillu, ullormusiaqarlutillu angalanermi aningaasartuutinut 


ajunngitsorsiaqassapput”.  Nassuiaatinit ilaatigut takuneqarsinnaanngilaq manna tikillugu 


pisarnertut ilaasortat ullormusiaqarnersut aamma angalanermut aningaasartuutinut 


ajunngitsorsiaqarnersut.  


 


• Instituttip kaammattuutigaa nassuiaatini erseqqissaasoqassasoq, isumagineqarpat 


siunnersuisoqatigiinneq ilaasortaaneq akissarsiaqaataassasoq.  Taamaattoqanngippat 


”akissarsiat” § 10, imm. 1-imit peerneqassaaq.  


Akissut:  


Naapertuuffiatigut ilanngunneqarpoq. 


Erseqqissarneqarpoq siulittaasoq kisimi Inuit Pisinnaatitaaffii pillugit Siunnersuisoqatigiinni 


sulinerminut akissarsiaqartinneqassasoq. 


 


7.3. Ikaarsaarnermi aalajangersakkat  


Siunnersuummi ikaarsaarnermi aalajangersakkani 2019-imi januaarip aallaqqaataata kingorna 


ilaasortat taasisinnaatitaasut 15-it 11-nut ikilisinneqarneri siunnersuisoqatigiit katitigaanerisigut 


sillimaffigineqarsimanngilaq, tassa imaappoq qanoq sukkatigisumik maannakkut ilaasortaasut 


siunnersuisoqatigiinnit anissanersut.  Aammattaaq aalajangersakkani ilaasortamut, instituttip 


siulersuisuini ilaasortatut aamma toqqagaasimasumut naleqqiullugu ataqatigiinneq qanoq 


qulakkeerneqassanersoq sillimaffigineqanngilaq.  


 


• Instituttip kaammattuutigaa maannakkut ilaasortaasut siunnersuisoqatigiinnit qanoq 


sukkatigisumik aninissaannut ikaarsaarnermi aalajangersakkanit takuneqarsinnaassasoq.  


• Instituttip erseqqissarpaa Inuit Pisinnaatitaaffii pillugit Siunnersuisoqatigiinnit 


toqqarneqartoq Institut for Menneskerettighederip siulersuisuinut toqqarneqartup inatsisip 


atulersinnera, inatsisartut inatsisaata nutaap malitsigisaanik instituttip siunnersuisuinit 


aninissaa naatsorsuutigineqarpat tamanna Naalagaaffiit Peqatigiit Parisimi tunngavissianut 


naapertuutinngitsoq, tassa tamanna piviusumik instituttip siulersuisuisa katitigaaneranut 


politikkikkut akuliunnerussammat. 


 


Akissut:  


Ilaatigut ilanngunneqarpoq. 


Ikaarsaariarnermut aalajangersakkap malitsigaa, Inatsisartut piffissamut toqqagaaffimmut 


tullermut atatillugu, Inuit Pisinnaatitaaffii pillugit Siunnersuisoqatigiinni ilaasortassat 10 


toqqassagaat. Nalilerneqarpoq toqqaasarnissamut paarlakaannissamullu ilusiliussaq 


siunnersuutaasoq, siunnersuisoqatigiinni naammaginartumik ataqatigiissitsinissap 


qularnaarnissaanut periarfissiisoq. 

Siunnersuutip malitsigaa Inuit Pisinnaatitaaffii pillugit Siunnersuisoqatigiit Institut for 


Menneskerettighederini siulersuisuni ilaasortassatut toqqagaat, inuttut pisinnaasani naapertorlugit 


toqqagaassammat, taamaalilluni siulersuisuni inissisimanini taamaatittariaqarnagu, 


siunnersuisoqatigiinni ilaasortaajunnaaraluaruniluunniit. 


 


 


7:4 Naggataarutaasumik oqaaseqaatit  


Inatsisissatut siunnersuut pillugu erseqqinnerusumik eqqartuinissamut, institutti piareersimavoq, 


tamanna Naalakkersuisunit kissaatigineqarpat.  Naalakkersuisoqarfiup suliani normu (Nanoq-ID) 


6614804-imut innersuussisoqarpoq.  Tusarniaanermi akissutip piffissap tusarniaaffiusup naanerata 


kingorna nassiunneqarnera instituttip ajuusaarutigaa. 


 


 


9. Naligiissitaanissamut Siunnersuisoqatigiit 


 


1. Oqaaseqaatit nalinginnaasut  


Aallaqqaasiutitut Naligiissitaanissamut Siunnersuisoqatigiit oqaatigissavaat, siunnersuut Inatsisartut 


inatsisaannik maanna atuuttumik pitsanngoriaataasutut isigineqartariaqartoq. Pingaartumik 


pitsaasuuvoq, manna tikillugu suliaasimasunik naliliinerni suliarineqartuni innersuussutit arlallit 


eqqarsaatigineqarsimammata, kiisalu Siunnersuisoqatigiit Naalakkersuisut avataanni 


allaffeqarfittaarnissaannut pilersitsinissaq aalajangiunneqarsimammat. 


 


2. Oqaaseqaatit aalajangersimasut 


 


2.1 Siunnersuisoqatigiit katitigaanerat aqunneqarnerallu  


Ilaasortanik siulittaasumillu toqqaaniarnermut aamma taakkununnga piumasaqaatinut kiisalu taakku 


piginnaasaannut piumasaqaatinut atatillugu arlalinnik ersarinngitsoqarpasippoq. Toqqaaneq 


ilaasortanngortitsinerlu pillugit Parisimi tunngavissiani aalajangersakkat ima allassimapput:  


 


“It is critically important to ensure the formalisation of a clear, transparent and participatory 


selection and appointment process of the NHRI’s decision-making body in relevant legislation, 


regulations or binding administrative guidelines, as appropriate. A process that promotes merit-


based selection and ensures pluralism is necessary to ensure the independence of, and public confi-


dence in, the senior leadership of an NHRI. Such a process should include re-quirements to:  


a) Publicize vacancies broadly;  


b) Maximize the number of potential candidates from a wide range of societal groups;  


c) Promote broad consultation and/or participation in the application, screen-ing, selection and 


appointment process; 


d) Assess applicants on the basis of predetermined, objective and publicly available criteria; and  

e) Select members to serve in their own individual capacity rather than on be-half of the 


organization they represent *1 


 


 Piumasaqaatit tamakkiisumik immaqa eqquutsinneqarsinnaanngikkaluarpataluunniit, tulliuttut 


isumaliutersuutigineqartariaqarput:  


 


- Ilaasortassat inassuteqaatigineqartarneri toqqarneqartarnerilu pillugit ammasumik 


pissuseqarnissap ersarissuunissallu qanoq ilillutik qulakkeerneqarnissaat pillugit 


aalajangersakkanik siunnersuut imaqartutut isikkoqanngilaq. Kattuffiit il.il. tamarmik 


ilaasortassanik inassuteqarsinnaanerat nukittussutaagaluarpalluunniit, kiisalu 


siamasissuusinnaaneranut qulakkeerinnikkaluarpalluunniit, ingerlaasissamut, 


isertuaatsuunissamut ammasuunissamulluunniit piumasaqaateqartoqanngilaq.  


 


Tamanna Parisimi tunngavissianut naleqqutinngilaq. Isumaliutersuutigineqartariaqarpoq, 


inassuteqartarneq Siunnersuisoqatigiit sulinerannut sianiginninnerulernissamut 


atorluarneqarsinnaannginnersoq, tassuunakkullu kattuffiit toqqaanerminnut 


inassuteqarnerminnullu atatillugu, qanoq ilillutik isertuaatsumik siammasissumillu 


siunnersortissimanerminnik qulakkeerinnissimanerlutik ilisimatitsissutigissagaat.  


 


Akissut:  


Ilanngunneqarpoq. 


Inassuteqarnerup ingerlasarnera allanngortinneqarpoq, taamaasilluni kattuffiit, peqatigiiffiit, 


suliffeqarfiit il.il. inassuteqarnerisigut ilaasortassat Inatsisartunit toqqarneqartartussanngorlugit.  


Inuit Pisinnaatitaaffii pillugit Siunnersuisoqatigiit peqquneqarput siunnersuisoqatigiinnut 


ilaasortassatut innersuussutinik inassuteqaateqaqqusissallutik. Inassuteqaateqaqqusineq nuna 


tamakkerlugu tusagassiutitigut nalunaarutigineqartassaaq, kiisalu siunnersuisoqatigiit 


nittartagaanni nalunaaruteqarnikkut pisasaaq, tassunga ilaassapput siunnersuisoqatigiinnut 


ilaasortassatut inassutigineqartunut piumasaqaatit nassuiarneqarneri. 


 


 


- Ilaasortassatut piukkunnaatilinnut piumasaqaatit suut naammassissanersut erseqqinngilaq. 


Inatsimmi allassimaannarpoq, Inuit Pisinnaatitaaffii pillugit Siunnersuisoqatigiinnut 


ilaasortassatut inassuteqarneq pillugu Naalakkersuisut sukumiinerusumik 


                                                 
1
 Parisimi tunngavissiani aalajangersakkat ataasiakkaat qanoq paasineqassanersut pillugit nassuiaatit 


Global Alliance Of National Human Rights Institutions (GANHRI) - General Observations of the 


Sub-Committee on Accreditation-imi nassaarineqarsinnaapput, uani saqqummiunneqartumi 


https://nhri.ohchr.org/EN/AboutUs/GANHRIAccreditation/General%20Observations%201/General


Observations_adopted%2006.03.2017_EN.pdf ) 


 



https://nhri.ohchr.org/EN/AboutUs/GANHRIAccreditation/General%20Observations%201/GeneralObservations_adopted%2006.03.2017_EN.pdf

https://nhri.ohchr.org/EN/AboutUs/GANHRIAccreditation/General%20Observations%201/GeneralObservations_adopted%2006.03.2017_EN.pdf

malittarisassaliorsinnaasut, matumani ilaasortassatut piukkunnaateqartunik toqqaanissamut 


piumasaqaatit ilanngullugit.  


 


Inatsisip oqaasertalersorneqarneratut ilaasortanut toqqarneqartunut 


piumasaqaateqartoqanngilaq, matumani assersuutigalugu piginnaasaannut, taamaalilluni 


tamanna inunnik inuit pisinnaatitaaffiinut soqutiginninngitsunik imaluunniit 


ilisimasaqanngitsunik inassuteqarsinnaanermik kinguneqarsinnaavoq. Tamanna 


ersarinnerusariaqarpoq, assersuutigalugu ersersinneqassaaq, ilaasortassatut 


piukkunneqartutut inassutigineqartut inuit pisinnaatitaaffii pillugit sammisanik 


suliaqarsimassasut, aammalu akisussaassuseqarnissamut malittarisassanik 


naammassinnissasut kiisalu tusaamanerlugaassanngitsut.  


 


Akissut: 


Pisariaqartut ilanngunneqarput. 


Inassuteqartitsisarnerup toqqaasarnerullu ingerlanneqartarnerat siunnersuummi 


allanngortinneqarpoq, taamaasillutik kattuffiit, peqatigiiffiit, suliffeqarfiit il.il. 


inassuteqarsinnaatitaasut tamarmik immikkut ilaasortassatut piukkussanik marlunnik 


inassuteqarsinnaallutik. Piumasaqaammi kattuffiit il.il. inassuteqarsinnaasut, ilaasortassatut 


inassutigisamik piukkunnartuunerannut isummersinnaanissaasa qulakkeerniarneqarnera 


siunertaqarpoq. Kiisalu piumasaqaatigineqarpoq, ilaasortassatut inassutigineqartut pillugit 


paasissutissat pisariaqartut Inatsisartut toqqaanissamut atugassaattut ilanngullugit 


nassiunneqassasut. 


  


- Peqatigiiffiit inassuteqarneri tunngavigalugit Naalakkersuisut ilaasortassanik 


toqqaasarnissaat, soorlu ilaasortat toqqarneqartut akornanni Naalakkersuisut siulittaasumik 


toqqaasarnissaat, Parisimi tunngavissianut naapertuussorinanngilaq.  


 


Naalakkersuisut pisortatigoortumik ilaasortanik toqqaasarnissaat ajornartorsiutaanngilaq 


annertooq, kisiannili siunnersuutip oqaasertalerneqarnerani, Naalakkersuisunut 


nalilersuinermik tunniussisoqarpoq, Siunnersuisoqatigiit arlaannaannulluunniit 


attuumassuteqannginnerannik tatiginarunnaarsitsisinnaasutut aarlerinaammik 


paasineqarsinnaasumik. Assersuutigalugu meeqqat pillugit kattuffiit arlallit katillugit arfineq 


pingasunik ilaasortassatut inassuteqartut takorloorneqarsinnaavoq. Tamatuma kingorna 


Naalakkersuisut taakku akornanni toqqaanissamut periarfissaqarput, Naalakkersuisut 


toqqaanerannut misissuinermik imaluunniit piumasaqaatinik pisortatigoortumik 


saqqummiunneqartunik tunngaveqaratik.  


 


 


- Siunnersuutigineqarpoq, inassuteqarneq toqqaanerlu pillugit aalajangersakkat allatut 


oqaasertaliorneqassasut, taamaasillutik kattuffiit il.il. ilaasortassatut piukkunnaatilinnik 

siunnersuuteqarsinnaassallutik, kisiannili inaarutaasumik inassuteqaat ataatsimiititaliamik 


arlaannaanulluunniit attuumassuteqanngitsumik pisassasoq, soorlu oktoberimi 2016-imi 


naliliinermut nalunaarummi Als Researchip suliarisaani qupperneq 26-mi 


siunnersuutigineqartutut. Tamanna Parisimi tunngavissianut naapertuunnerussaaq:  


 


“The SCA [Sub-Committee on Accreditation, Naligiissitaanissamut 


Siunnersuisoqatigiit ilanngussaat] in-terprets the reference to an election or other like 


process, together with the refer-ence to broad participation, as requiring a clear, transparent, 


merit-based and participatory selection and appointment process. Such a process is 


fundamental in ensuring the independence and effectiveness of, and public confidence in, 


the NHRI. For this reason, it is important that the selection process be characterized by 


openness and transparency. That is, it should be under the control of an independent and 


credible body and involve open and fair consultation with NGOs and civil society. Not only 


is this a means of developing a good relationship with these bodies, but consideration of the 


expertise and experience of NGOs and civil society is likely to result in an NHRI with 


greater public legitimacy.”2  


 


Akissut: 


Ilaasortat tamarmik toqqaannartumik imaluunniit toqqaannanngitsumik Naalakkersuisunit 


toqqarneqartarnerat pissutigalugu Inuit Pisinnaatitaaffii pillugit Siunnersuisoqatigiit 


arlaannaannilluunniit attuumassuteqannginnissaat innarlerneqarsinnaammat akuersaarneqarpoq.  


 


Inuit Pisinnaatitaaffii pillugit Siunnersuisoqatigiinnut ilaasortassanik inassuteqartarnermut 


toqqaasarnermullu ingerlaaseq tamatuma kingorna siunnersuummi § 3, imm. 3-mi 


allanngortinneqarpoq, taamaasilluni Inuit Pisinnaatitaaffii pillugit Siunnersuisoqatigiinnut 


ilaasortat kattuffiit, peqatigiiffiit, suliffeqarfiit il.il. inassuteqarnerisa kinguneranik Inatsisartunit 


toqqarneqartarnissaat siunnersuutigineqarpoq.    


 


- Aamma,  ilaasortassatut toqqarneqartut akornanni Naalakkersuisut siulittaasussamik 


toqqaasarnissaat pillugu aalajangersagaq, allanngortinneqassasoq siunnersuutigineqarpoq, 


taamaalilluni Siunnersuisoqatigiit inissinnerminni namminneq siulittaasussamik 


toqqaasinnaanngortillugit. Tamatumani Naalakkersuisut inissisimanerat tunngavissaqartutut 


isigineqanngilaq, soorlu assersuutigalugu Naligiissitaanissamut Siunnersuisoqatigiit 


siulittaasuannik toqqaasariaatsimut sanilliullugu assigigaa.  


 


Ilaasortat toqqarneqartut akornanni siulittaasup nassaarineqarnissaanut Naalakkersuisut 


pituttorsimagaluarpataluunniit, taakkununnga siunnersuisoqatigiinnut politikkimut 


pituttorsimanngitsunut atatillugu Naalakkersuisut taama ittumik pisinnaatitaaffeqarnerannut 


                                                 
2
 Takuuk General Observations of the Sub-Committee on Accreditation, qupp. 27.)  

tunngavilersukkamik nassuiaasoqanngilaq. Siulittaasup arlaannaannulluunniit 


attuumassuteqannginnera aamma akornuserneqassaaq, siulittaasutut toqqarneqarnissamut 


immikkut piumasaqaatinik aalajangersaasoqanngitsoq, ilaasortassatut piukkunnaatilittut 


inassutigineqartut akornanni Naalakkersuisut toqqaasinnaanerata kingunerisaanik. 


 


Akissut:  


Ilanngunneqarpoq 


Inuit Pisinnaatitaaffii pillugit Siunnersuisooqatigiinni Naalakkersuisut siunnersuisoqatigiit 


siulittaasuannik toqqaasarpata arlaannaannulluunniit attuumassuteqannginneranut 


akornutaasinnaammat akuersaarneqarpoq. Taamaasilluni suleriaaseq atuutereersoq 


siunnersuummi ingerlateqqinneqassaaq, tamatumalu kingorna Inuit Pisinnaatitaaffii pillugit 


Siunnersuisoqatigiit siulittaasortik nammineq inissittassavaat.  


 


- Ilaasortamut ataatsimut piffissami ukiuni marlunni ilaasortaasarnissaq tamatumalu kingorna 


ukiuni marlunni toqqagaaqqissinnaanermut periarfissaqarnermut ilisaritinneqartumut 


tunngavigisaq tunngavilersugaagaluarpalluunniit, nunat tamalaat akornanni minnerpaamik 


ukiut pingasut innersuussutaapput:  


-  


“An appropriate minimum term of appointment is crucial in promoting the independence of 


the membership of the NHRI, and to ensure the continuity of its programs and services. An 


appointment period of three (3) years is considered to be the minimum that would be 


sufficient to achieve these aims. As a proven practice, the SCA encourages that a term of 


between three (3) and seven (7) years with the option to renew once be provided for in the 


NHRI’s enabling law.”3  


 


Akissut:  


Ilanngunneqarpoq: 


Inuit Pisinnaatitaaffii pillugit Siunnersuisoqatigiinni qinigaaffiup sivisussusaa minnerpaamik ukiut 


pingasuussasut Parisimi tunngavissianut naleqquttuusoq akuersaarneqarpoq. Taamaattumik Inuit 


Pisinnaatitaaffii pillugit Siunnersuisoqatigiinni qinigaaffiup sivisussusaa ukiunut sisamanut 


aalajangiunneqarpoq. Tamatuma saniatigut piffissami taama sivisutigisumi 


toqqaaqqittoqarsinnaavoq. Tamatuma kingorna Inuit Pisinnaatitaaffii pillugit 


Siunnersuisoqatigiinnut ilaasortamik nutaamik toqqaasoqaqqissaaq minnerpaamik ukiut sisamat 


ingerlareerpata.   


 


- Inatsisissatut siunnersuummi § 3, imm. 3, nr. 1-6-imi ersersinneqarpoq, ilaasortat 


ataasiakkaat soqutigisat assigiinngitsut suleqataasullu allat sinniisuuffigissagaat.  


 


                                                 
3
 Takuuk General Observations of the Sub-Committee on Accreditation, qupp. 41. 

Inuit pisinnaatitaaffiinik suliffimmi ilaasortaasut tunngavittut suleqataasunut 


sinniisuussanngillat, inuilli pisinnaatitaaffiinik illersuinermik il.il. suliaqartussaallutik. 


Taamaattumik aamma nammineq piginnaasatik naapertorlugit toqqarneqartarput, 


arlaannullu sinniisuunissaq siunertaralugu toqqarneqarneq ajorlutik:  


 


“Selecting members to serve in their own individual capacity rather than on behalf of the 


organization they represent is likely to result in an independent and professional 


membership body”4  


 


Peqatigitillugu inuup suleqataasoq il.il. ilaasortaaffiginngikkuniuk imaluunniit 


suliffiginngikkuniuk imaluunniit suleqataasup pineqartup inuk pineqartoq sinniisussatut 


toqqarsimanngippagu sinniisuuffigisinnaanngilaa.  


Assersuutigalugu inuit pisinnaatitaaffii pillugit siunnersuisoqatigiit pillugit inatsimmi 


aaqqiissummik pilersitsisoqarsimappat, tassani Naalakkersuisut inummik 


eqqartuussiveqarfimmut sinniisuusussamik toqqaasimappata Kalaallit Nunaanni 


Eqqartuussisarnermik inatsit unioqqutinneqartutut isigineqarsinnaavoq.  Eqqartuussiveqarfik 


aaqqissuussinerni imaluunniit kattuffinni assigiinngitsuni sinniiseqarsinnaavoq Kalaallit 


Nunaanni eqqartuussisarnermik inatsimmi taaneqartuni, eqqartuussiveqarfiullu nammineq 


aalajangissavaa kina sinniiserissanerlugu. Taamaasilluni assersuutigalugu Naalakkersuisut 


eqqartuussivinnut sinniisussamik toqqaanissaq aalajangersinnaanngilaat. 


  


Akissut:  


Siunnersuummik allannguinissamut pissutissiinngilaq. 


Siunnersuisoqatigiinni inissat marluk inuit innarluutillit pillugit suliassaqarfimmit aamma meeqqat 


pillugit suliassaqarfimmit NGO-nit sinniisulerneqassasut siunnersuummi aalajangiunneqartutut, 


innersuussummi innersuussutigineqartutut isigineqarpoq. NGO-nut sinniisut, pisortat 


suliffeqarfiinit sinniisut illuatungerissavaat: Inuit innarluutillit Illersuisuat aamma Meeqqat 


illersuisuat. Taamaasillutik NGO-nut sinniisut suleqataasunik aalajangersimasumik sinniisuuneq 


ajorput, kisiannili soqutigisaqaqatigiinnik pisortanut attuumassuteqanngitsunik suliassaqarfiit 


pineqartut iluanni sinniisuusarlutik.  


 


 


- Aamma oqaatigineqassaaq inatsisissatut siunnersuutip qallunaatuuani § 3, imm. 3, nr. 7-imi 


oqaatsitigut kukkunermik/ paatsoornermik peqartoq, tassani ”menneskeretlige rettigheder og 


interesser” uuminnga taarserneqarsinnaassammat: ”menneskerettigheder”.  


Akissut: 


Ilanngunneqarpoq. 


 


                                                 
4
 ibid qupp. 7 

- Siunnersuisoqatigiinni suiaassutsit naligiinnissaasa anguniarnerat eqqarsaatigalugu, 


isumaliutersuutigineqarsinnaavoq, malittarisassamik eqqussisoqarsinnaanersoq, siulittaasup 


Siunnersuisoqatigiinni suiaassutsit ikinnerussuteqartut suiaassuseqatigisassagai, imaluunniit 


siulittaasup nutaap siulittaasup siulia suiaassuseqatigisassanngikkaa. Peqatigitillugu 


isumaliutigineqartariaqarpoq, formandimut taarsiullugu suiaassutsimut 


attuumassuteqannginnerusumik taaguummik eqqussisoqarsinnaannginnersoq.  


-  


Akissut: 


Siunnersuummik allannguinissamut pissutissiinngilaq.  


Inuit Pisinnaatitaaffii pillugit Siunnersuisoqatigiinni ilaasortat amerlanerpaartaanut siulittaasutut 


toqqaasinnaajunnaartitsinissamut malittarisassaq siunertamut tulluanngitsoq nalilerneqarpoq, 


tassanimi siulittaasup siunnersuisoqatigiinni siulittaasuunissamut tulluassutsi naapertorlugu 


toqqarneqartarnissaa pissusissamisoormat. 


Taaguut formand siunnersuummi atuinnarneqassasoq isumaqartoqarpoq, tassani taaguut 


eqqortutut isigineqartariaqarmat, kiisalu taaguutip arnat siulittaasussatut piukkunnaatillit 


atorfimmik tigusinissaannik akornutaananilu killilersuisutut isigineqarsinnaanngimmat. 


 


2.2. Siunnersuisooqatigiinnut ilaasortanik tunuartitsineq  


 


Siunnersuisooqatigiinnut ilaasortanik tunuartitseriaaseq siunnersuummi nassuiarneqartoq 


nangaanartoqartinneqarpoq, Naalakkersuisut namminneq ingerlatsinerminni 


siunnersuisooqatigiinnut ilaasortamik tunuartitsisinnaanerat pingaartumik. Kiisalu tunngaviusumik, 


ataatsimiititaliat/ aalajangiisartut arlaannaannulluunniit attuumassuteqanngitsut, 


Naalakkersuisuunngitsut, ilaasortap tunuartinneqarnissaa/ tunuartinneqarnissaanut 


inassutigineqarnissaa aalajangertassagaat:   


  


“The SCA [Sub-Committee on Accreditation, Naligiissitaanissamut Siunnersuisoqatigiit 


ilanngussaat] is of the view that in order to address the Paris Principles requirements for a stable 


mandate, which is important in reinforcing independence, the enabling legislation of an NHRI must 


contain an independent and objective dismissal process, similar to that accorded to members of 


other independent State agencies.  


The dismissal must be made in strict conformity with all the substantive and procedural 


requirements as prescribed by law. The grounds for dis-missal must be clearly defined and 


appropriately confined to only those actions which impact adversely on the capacity of the member 


to fulfil their mandate.  


Where appropriate, the legislation should specify that the application of a particular ground must be 


supported by a decision of an independent body with appropriate jurisdiction.  


Dismissal should not be allowed based solely on the discretion of appointing authorities.  


…  

Members may be dismissed only on serious grounds of misconduct or in-competence, in accordance 


with fair procedures ensuring objectivity and impartiality set out in the national law.5 


 


§ 7, nr. 3 naapertorlugu aalajangersakkamittaaq erserpoq, siunnersuisoqatigiinni ilaasortamik 


tunuartitsiniarneq ilaasortat allat tallimat Naalakkersuisunut inassuteqarnerisigut 


aallartisarneqarsinnaasoq.  Aalajangersagaq taanna ima paasineqassaaq, pissusilersuutigisimasap 


sorpiaaneranik uppernarsaatinik peqaqqaarani tunuartitsisinnaanermik periarfissamik imaqartoq. 


 


Aalajangersagaq tamanna nangaanartoqartorujussuartut isigineqartariaqarpoq, suliaqaqqaarnernilu 


assersuutit naammattumik tunngavilersuinngillat, ilaasortap tunuartinneqarnissaanut pissusilersuutit 


qanoq ingasatsiginissaanut naliliinissamut.  


Kiisalu erseqqinngilaq, sooq ilaasortat allat tallimaqqissaat tunuartitsinissamut inassuteqarnissamut 


killerititaanersut. Sooq sisamaanngitsut imaluunniit siunnersuisooqatigiinni ilaasortat 


amerlanerpaaviunngitsut, kiisalu sooq Siunnersuisooqatigiit, arlaannaannulluunniit 


attuumassuteqanngitsutut,  tunuartitsinissamut inassuteqarnissaq sioqqullugu 


isummeqqaassanngillat apeqqutip Naalakkersuisunut ingerlateqqinneqannginnerani?  


 


Akissut:  


Ilanngunneqarpoq: 


Inatsisissatut siunnersuummut missingiummi § 7  peerneqarpoq. Taarsiullugu siunnersuummi § 7, 


imm. 2 nutaaq ilanngunneqarpoq, Inuit Pisinnaatitaaffii pillugit Siunnersuisooqatigiit 


suleriaasissaat pillugu, suleriaatsimullu ilaasortat siunnersuisoqatigiinni tunuartarnerannut 


malittarisassat  ilaassasut. 


 


 


3. Naggasiutitut oqaaseqaatit  


 


Naligiissitaanissamut Siunnersuisoqatigiit naggasiullugu oqaatigerusuppaat, nunatsinni inuit 


pisinnaatitaaffiinik siuarsaaniarnermut, illersuiniarnermut aamma ataqqinninniarnermut Kalaallit 


Nunaata pisussaaffiinut atatillugu inatsisissatut siunnersuut alloriarnerummat pingaaruteqarlunilu 


sunniuteqarluartuusoq. Siunnersuisoqatigiit siunissami sulinissaannut Naligiissitaanissamut 


Siunnersuisoqatigiit peqataanissamut qilanaarput.  


 


1 Takuuk General Observations of the Sub-Committee on Accreditation, qupp. 39. 


 


 


10. Kommuninut, Nunaqarfinnut, Isorliunerusunut, Attaveqaqatigiinnermut Ineqarnermullu 


Naalakkersuisoqarfik 


                                                 
5
 Takuuk General Observations of the Sub-Committee on Accreditation, qupp. 39. 

Kommuninut, Nunaqarfinnut, Isorliunerusunut, Attaveqaqatigiinnermut Ineqarnermullu 


Naalakkersuisoqarfik Inuit Pisinnaatitaaffii pillugit Siunnersuisoqatigiit pillugit Inatsisartut 


inatsisissaannut siunnersuummut tunngasoq tusarniaaneq novembarip 13.-ianit tiguaa.   


 


KNIAIN oqaaseqaatissaqanngilaq. 


 


11. Ilinniartitaanermut, Kultureqarnermut, Ilisimatusarnermut Ilageeqarnermullu 


Naalakkersuisoqarfik 


Matumuuna nalunaarutigineqassaaq IKIIN siunnersuummut oqaaseqaatissaqanngimmat.  
 
12. Aningaasaqarnermut Akileraartarnermullu Naalakkersuisoqarfik  


Aningaasaqarnermut Akileraartarnermullu Naalakkersuisoqarfik oqaaseqaatissaqanngilaq tassani 
siunnersuut Nunatta Karsianut kinguneqartitsissanngimmat 


 


13. Aatsitassanut Naalakkersuisoqarfik  


Aatsitassanut Ikummatissanullu Naalakkersuisoqarfik Inuit Pisinnaatitaaffii pillugit 


Siunnersuisoqatigiinnut Inatsisartut inatsisissaannut nr. xx, xx. 2018-imeersumut 


oqaaseqaatissaqanngilaq. 


 


14. IMAK 


IMAK-ip siulersuisui tusarniaanermut oqaaseqaatissaqanngillat kisiannili Inuit pisinnaatitaaffii 


pillugit Inatsisartut inatsisissaattut siunnersuummut tapersersuerusullutik. 


 


15. Qeqqata Kommunia 


Qeqqata Kommuniata Inatsisartut Inatsisissaattut allannguutissatut siunnersuutit tapersersorpai. 


 


16. Namminiilivinnermut, Nunanut Allanut Nunalerinermullu Naalakkersuisoqarfik 


NAP Inuit Pisinnaatitaaffii pillugit Siunnersuisoqatigiinnut tunngatillugu siunnersuummut 


tapersersuivoq, naatsorsuutigineqarluni Kalaallit Nunaanni inuit pisinnaatitaaffiinut tunngasuni 


sulinermik siuarsaanermi iluaqutaajumaartoq.  


 


 





